
p. 318
(col. 2) እሪተ፡ ዘመሳፍንት፡ ምዕራፍ ፩፡ ወኮነ፡ እምድኅረ፡ ሞተ፡ ኢያሱ፡ ተስእሉ፡ ደቂቀ፡እስራኤል፡ኀበ፡ እግዚአብሔር፡ እንዘ፡ ይብሉ፡ መኑ፡ የዓርግ፡ ለነ፡ ኀበ፡ ከናኔዎን፡ መልአክ፡ ዘይትቃተሎሙ፡ ለነ። ወይቤሎሙ፡

(col. 1) እግዚአብሔር፡ ይሁዳ፡ ይዕርግ፡ ወናሁ፡ አግባእክዋ፡ ለምድር፡ ውስተ፡ እዴሁ። ወይቤሎ፡ ይሁዳ፡ ለሰምዖን፡ አኁሁ፡ ዕርግ፡ ምስሌየ፡ በውስተ፡ መክፈልትየ፡ ወንትቃተሎሙ፡ለከነዓን፡ ወአሐውር፡ አነኒ፡ ምስሌከ፡ በውስተ፡ መክፈልትየ። ወሖረ፡ ሰምዖን፡ ምስሌሁ፡ ወዓርገ፡ ይሁዳ፡ ወአግብኦሙ፡ እግዚአብሔር፡ ለከናኔዎን፡ ወለፌርዜዎን፡ ውስተ፡እዴሁ፡ ወቀተሎሙ፡ በባዜቅ፡ ፼ብእሲ፡ ወረከብዎ፡ ለአጾንቤዜቅ፡ ወተቃተልዎ፡ ወቀተልዎሙ፡ ለከናዌዎን፡ ወለፌርዜዎን። ወጐየ፡አዶንቤዜቅ፡ ወዴገንዎ፡ ወተለውዎ፡ ወአኀዝዎ፡ ወመተሩ፡ አርእስተ፡ አደዊሁ፡ ወእገሪሁ፡ወይቤሎሙ፡ አዶንቤዜቅ፡ ለ፸ነገሥት፡ አርእስተ፡ ዕደዊሆሙ፡ ወእገሪሆሙ፡ ምቱራት፡ሀለዉ፡ አስተጋቢእየ፡ በታሕተ፡ ማዕድየ፡ በከመ፡ ገበርኩ፡ ከማሁ፡ ፈድየኒ፡ እግዚአብሔር፡ወወሰድዎ፡ ኢየሩሳሌም፡ ወሞተ፡ በህየ፡ወተቃተሉ፡ ደቂቀ፡ ይሁዳ፡ ምስለ፡ ኢየሩሳሌም፡ ወአስተጋብእዋ፡ ወቀተልዋ፡ በአፈ።ሐፂን፡ ወአውዓዩ፡ ሀገራ፡ በእሳት። ወእምዝ፡ወረዱ፡ ደቂቀ፡ ይሁዳ፡ ይትቃተልዎሙ፡ ለከናኔዎን፡ እለ፡ ይነብሩ፡ ውስተ፡ አድባር፡ ወሖረ፡ይቡዳ፡ ውስተ፡ ከናኔዎን፡ እለ፡ ይነብሩ፡ ውስተ፡ ኬብሮን፡ ወወፅኡ፡ ሰብእ፡ ኬብሮን፡ ወተቀበልዎሙ፡ ወስማ፡ ለኬብሮን፡ ትካት፡ ቅርያርቦቅ፡ ሴፌር፤ ወቀተልዎሙ፡ ላሲሲ፡ ወለኡኪማም፡ ወለታሚ፡ ትውልደ፡ ኢናቅ፡ ወሖሩ፡ እምህየ፡ ኀበ፡ እለ፡ ይነብሩ፡ ዲቤር፡ ወሰ 
(col. 2) ማ፡ ዳቤር፡ ትካት፡ ሀገረ፡ መጽሐፍ፡ ወይቤ፡ካሌብ፡ ዘቀተላ፡ ለሀገረ፡ መጽሐፍ፡ ወአስተጋብአ፡ አሁቡ፡ እስካየ፡ ወለትየ፡ ትኩኖ፡ ብእሲተ፡ ወአስተጋብአ፡ ጎቶንያል፡ ወልደ፡ ቄኔዝ፡ እኁሁ፡ ለካሌብ፡ ዘይንአሰ፡ ወወሀቦ፡አስካየ፡ ወለቶ፡ ትኩኖ፡ ብእሲተ፡ ወሶበ፡ ለሐዊር፡ አምከራ፡ ጎቶንያል፡ ተሰአሎ፡ ለአቡየ፡ ይጸግዋ፡ ዓፀደ፡ ወፍር፡ ወአንጐርጐረት፡ በዲበ፡ አ(ድ)ግ፡ ወጸርሐት፡ ወትቤ፡ ውስተ፡ ብሔረ፡ አዝያብ፡ ፈነውከኒ፡ ወይቤላ፡ካሌብ፡ ምንተ፡ ኮንኪ፡ ወትቤሎ፡ አስካ፡ (ሃ)በኒ፡በረከተ፡ እስመ፡ ውስተ፡ ብሔረ፡ ለዝያብ፡ፈነውከኒ፡ ወሀበኒ፡ ቤዛ፡ ማይ፡ ወወሀባ፡ ካሌብ፡ በከመ፡ ትፈቱ፡ በልዓ፡ ቤዛ፡ ሐማም፡ወቤዛ፡ ትካዝ፡ ወደቂቀ፡ ዮባብ ቄንያዊ፡ ሐ{ማ}(ሙ)ሁ፡ ለሙሴ፡ ዓርጉ፡ እምሀገረ፡ ፈንቆን፡ኀበ፡ ደቂቀ፡ ይሁዳ፡ ውስተ፡ ሐቀለ፡ ይሁደ፡ ዘመገገለ፡ አዜብ፡ ውስተ፡ ሙራደ፡ አራድ፡ ወሖረ፡ ወነበረ፡ ምስለ፡ ሕዝብ፡ ወሖረ፡ ይሁዳ፡ምስለ፡ ሰምዖን፡ እኁሁ፡ ወቀተልዎሙ፡ ለከናኔዎን፡ እለ፡ ይነብሩ፡ ውስተ፡ ሴፍር፡ ወአኅረምዋ፡ ወአጥፍዕዋ፡ ወኢተዋረሳ፡ ይሁዳ፡ ለጋዛ፡ ወለደወላ፡ ለአስቀሎና፡ ወለጸወላ፡ ለአቃሮን፡ ወለዳወላ፡ ለአዛጦን፡ ወለደወላ፡ ወሙፋራቲሃ፡ ወሀለወ፡ እግዚአብሔር፡ ምስለ፡ ይሁዳ፡ ወተዋረሰ፡ ደብረ፡ወስዕነ፡ ተዋርሶቶሙ፡ ለእለ፡ ይነብሩ፡ ውስተ፡ ቈላተ፡ እስመ፡ ሠረገላተ፡ ሐፂን፡ ሎሙ፡ ወወሀብዎ፡ ለካሌብ፡ ኬብሮን፡ በከመ፡

(col. 1) ይቤ፡ ሙሴ፡ ወተዋረሰ፡ እምህየ፡ ፴አህጉረ፡ወአስዕሎሙ፡ እምህየ፡ ለ፫፡ ደቂቀ፡ ኤናቅ፡ወለኢያቡሴዎን፡ አለ፡ ይነብሩ፡ ውስተ፡ ኢየሩሳሌም፡ ኢያስዕልዎሙ፡ ደቂቀ፡ ብንያሚ(ወነበሩ ኢያውቡሴዎን ምስለ ደቂቀ ብንያሚ)፡ምስለ፡ ደቂቀ፡ ብንያሜ፡ እስከ፡ ዛቲ፡ ዕለት፡ ወዓርጉ፡ ደቂቀ፡ ዮሴፍ፡ እሙንቱኒ፡ ውስተ፡ ቤቴል፡ ወስማ፡ ለይእቲ፡ ሀገር፡ ትካት፡ ሎዛ፡ ወርእዩ፡ ሰብአ፡ ማቅብ፡ ብእሴ፡ እንዘ፡ ይወፅእ፡ እምሀገር፡ ወአኃዝዎ፡ ወይቤልዎ፡ አርእየነ፡ ምብዋአ፡ለሀገር፡ ወንገብር፡ ምሕረተ፡ ምስሌከ፡ ወአርአዮሙ፡ እንተ፡ ኀበ፡ ይበውእዋ፡ ለሀገር፡ወቀተልዋ፡ በአፈ፡ ሐፂን፡ ለይእቲ፡ ሀገር፡ ወለዝክቱሰ፡ ብእሲ፡ ወለአዝማዲሁ፡ አግዓዝዎሙ፡ ወአተወ፡ ውእቱ፡ ብእሲ፡ ውስተ፡ ምድረ፡ ኬጤኤን፡ ወነደቀ፡ በህየ፡ ሀገረ፡ ወሰመየ፡ስማ፡ ሎዛ፡ ወውእቱ፡ ኮነ፡ ስማ፡ እስከ፡ ዮም፡ወኢተዋረሰ፡ ምናሴ፡ ቤተ፡ ሳን፡ እንተ፡ ሀገረ፡ ሳቂቶን፡ ወአዋልዲሃ፡ ወኢኤቀጸዓድ።ወአዋልዲሃ፡ ወኢእለ፡ ይነብሩ፡ ውስተ፡ አዶር፡ ወአዋልዲየ፡ ወኢእለ፡ ይነብሩ፡ ውስተ፡ በለዓም፡ ወአዋልዲሃ፤ ወኢእለ፡ ይነብሩ፡ውስተ፡ መጊዶ፡ ወአዋልዲሃ፤፡ ወኢእለ፡ ይነብሩ፡ ውስተ፡ የብላዓም፤ ወአዋልዲየ፡ ወአኃዙ፡ ከነአን፡ ይንበሩ፡ ውስተ፡ ይእቲ፡ ምድር።ወእምዝ፡ ሶበ፡ ጸንዑ፡ ፳ኤል፡ መጸብሔ፡ ረሰይዎሙ፡ ለከነአን፤፡ ወአጥፍኦሰ፡ ኢያጥፍዕዎ፡ሙ፡ ወኤፍሬምኒ፡ ኢያጥፍዕዎሙ፡ ለከናኔ፡ዎን፡ እለ፡ ይነብሩ፡ ውስተ፡ ጋዜር፡ ወነበሩ፡ከናኔዎን፡ ማዕከሎሙ፡ ወስተ፡ ጋዜር፡ ወኮን
(col. 2) ዎሙ፡ መጸብሔ፡ ወዛብሎንሂ፡ ኢያጥፍእዎሙ፡ ለእለ፡ ይነብሩ፡ ውስተ፡ ቄድሮን፤ ወለእለ፡ይነብሩ፡ ውስተ፡ አማን፡ ወነበሩ፡ ከናኔዎን፡ ማዕከሎሙ፡ ወኮንዎሙ፡ መጸብሔ፡ ወአሴርሂ፡ኢያጥፍእዎሙ፡ ለእለ፡ ይነብሩ፡ ውስተ፡ አካ፡ወኮንዎሙ፡ መጸብሔ፡ ወእለ፡ ይነብሩ፡ ውስተ፡ሳዶር፤ ወእለ፡ ይነብሩ፡ ውስተ፡ ዶላፍ፤ ወእለ፡ይነብሩ፡ ውስተ፡ ሲዶና፤ ወእለ፡ ይነብሩ፡ ውስተ፡አስኮድ፡ ወኬድያ፡ ወእፌቅ፡ ወሮአብ፡ ወነበረ፡ አሴር፡ ማዕከለ፡ ከናኔዎን፡ እለ፡ ይነብሩ፡ውስተ፡ ይእቲ፡ ምድር፡ እስመ፡ ስዕነ፡ አጥፍኦቶሙ፡ ወንፍታሌምሂ፡ ኢያጥፍኦሙ፡ ለእለ፡ ይነብሩ፡ ውስተ፡ ቤተ፡ ሳሚስ፡ እስመ፡ ስእነ፡ አጥፍኦቶሙ፡ ወኢእለ፡ ይነብሩ፡ ውስተ፡ ቤቴኔከ፡ ወነበሩ፡ ማዕከሎሙ፡ ከናኔዎን፡ ለእለ፡ ይነብሩ፡ውስተ፡ ይእቲ፡ ምድር፡ ወኮንዎሙ፡ መጸብሑ፡እለ፡ ይነብሩ፡ ውስተ፡ ቤተ፡ ሳሚስ፡ ወውስተ፡ቤቴኔስ፡ ወአጠቅዎሙ፡ አምሬዎን፡ ለደቂቀ፡ዳን፡ በውስተ፡ አድባር፡ እስመ፡ አያብሕዎሙ፡ድረዱ፡ ውስተ፡ ቈላት፡ ወአኃዙ፡ አሞሬዎን፡ ይንበሩ፡ ውስተ፡ ደብረ፡ መርስኖኖስ፡ ዘቦ፡ ውስቴቱ፡ ጽብ፡ ወቈናጽል፡ ወጸንዓት፡ እዴሆሙ፡ ለቤተ፡ ዮሴፍ፡ ላዕለ፡ አሞሬዎን፡ ወኮንዎ(ሙ)፡ ሙጽበሔ፡ወደብረ፡ አሞሬዎን፡ ወኤደሜዎን፡ ላዕላይ፡ ዘአቅራቤን፡ እለ፡ ውስተ፡ ላዕለ፡ ኰኵሐ። ምዕራፍ፡ ፪ ወዓርገ፡ መልአከ፡ እግዚአብሔር፡እምገልገላ፡ ላዕለ፡ ቀላውተምኖስ፡ ወላዕለ፡ቤቴል፡ ወላዕለ፡ ቤተ፡ ፳ኤል፡ ወይቤሎሙ፡ይቤ፡ እግዚአብሔር፡ አ(ው)ፃእኩክሙአ፡ እም

(col. 1) ግብጽአ፡ ወአባእኩክሙእ፡ ውስተ፡ ምድርአ፡ ዘመሐልኩ፡ ለአበዊክሙእ፤ ከመ፡ አሀብክሙአ፡ ወእቤለክሙእ፡ ኢየኃድግአ፡ ኪዳንየአ፡ምስሌክሙአ፡ ለዓለምአ፤ ወአንትሙኒአ፡ ኢትትካየዱአ፡ ኪዳነአ፡ ምስለአ፡ እለ፡ ይነብሩአ፡ ውስተ፡ ዛቲ፡ ምድርአ፡ ወኢለአማልክቲሆሙአኢትስግዱአ፡ ሎሙአ፡ ወግልፎሆሙእ፡ ቀጥቅውእ፡ ወምሥዋዓቲሆሙኒአ፡ ንስቱአ፡ ወኢሰማዕክሙኒአ፡ ቃልየአ፡ እመ፡ ገበርክሙአ፡ ዘንተአ፡ ወአነኒአ፤፡ እቤአ፡ ኢያዳግምአ፤ አስዕሎቶሙአ፡ ለአሕዛብእ፡ እለአ፡ እቤእ፡ ከመ፡አ፡ አውፅኦሙአ፡ እምቅድሜክሙእ፡ ወይከውኑክሙ፡ ለኃዘንእ፡ ወአማልክቲሆሙኒአ፡ ይከውኑክሙአ፡ ለዕቅፍትእ። ወእምዝ፡ ሶበ፡ይቤሎሙ፡ መልአከ፡ እግዚአብሔር፡ ለኵሉ፡፳ኤል፡ ዘንተ፡ ነገረ፡ ጸርሐ፡ ኵሉ፡ ሕዝብ፡ ወበከየ፡ ወበእንተ፡ ዝንቱ፡ ተስምየ፡ ስሙ፡ ለውእቱ፡ መካን፡ መካነ፡ ብካይ፡ ወሦዑ፡ በህየ፡ ለእግዚአብሔር። ወፈነዎሙ፡ ለሕዝብ፡ ወአተው፡ደቂቀ፡ ፳ኤል፡ ኵሎሙ፡ ውስተ፡ አብያቲሆሙ፡ወውስተ፡ ርስቶሙ፡ ከመ፡ ይተዋረስዋ፡ ለምድር፡ ወተቀንዩ፡ ሕዝብ፡ ለእግዚአብሔር፡ በኵሉ፡ መዋዕሊሁ፡ ለኢያሱ፡ ወበኵሉ፡ መዋዕሊሆ፡ሙ፡ ለሊቃናት፡ ወኵሉ፡ እለ፡ ኖኃ፡ መዋዕሊሆ፡ሙ፡ እምድኅረ፡ ኢያሱ፡ ኵሎሙ፡ ዘአእመሩ፡ኵሎ፡ ግብረ፡ እግዚአብሔር፡ ዘገብረ፡ ዓቢየ፡ለ፳ኤል፡ ወሞተ፡ ኢያሱ፡ ወልደ፡ ነዊ፡ ገብረ፡እግዚአብሔር፡ እንዘ፡ ወልደ፡ ፻ወ፲ዓመት።ወቀበርዎ፡ ውስተ፡ ደብረ፡ ርስቱ፡ ተምናስራ
(col. 2) ኅ፡ ውስተ፡ ደብረ፡ ኤፍሬም፡ እመንገለ፡ መስዑ፡ለደብረ፡ ገዓስ፡ ወኵላ፡ ይእቲ፡ ትውልድ፡ አተዉ፡ኀበ፡ አበዊሆሙ፡ ወተንሥአተ፡ ካልእተ፡ ትውልድ፡ እምድኅሬሆሙ፡ ኵሉ፡ እለ፡ ኢያአምርዎ፡ለእግዚአብሔር፡ ወግብረ፡ ዘገብረ፡ ለ፳ኤል፡ወገብሩ፡ ደቂቀ፡ እስራኤል፡ እኪተ፡ ቅድመ፡እግዚአብሔር፡ ወአምለኩ፡ በዓሊምየ፡ ወኃዳግዎ፡ ለእግዚአብሔር፡ አምላከ፡ አበዊሆሙ፡ዘአውፅኦሙ፡ እምድረ፡ ግብጽ፡ ወተለዉ፡ ባዕዳነ፡ አማልክተ፡ አሕዛብ፡ እለ፡ ዓውዶሙ፡ ወሰገዱ፡ ሎሙ፡ ወአም(ፅ)ዕዎ፡ ለእግዚአብሔር፡ ወኃደግዎ፡ ለእግዚአብሔር፡ አምላክዎሙ፡ ለበዓለም፡ ወለአስጠራጢስ፡ ወተምዓ፡ እግዚአብሔር፡ ወአግብኦሙ፡ ውስተ፡ እደ፡ እለ፡ ይፄውውዎሙ፡ ወፄወውዎሙ፡ ወአዕተውዎሙ፡ውስተ፡ ምድረ፡ ፀሮሙ፡ እለ፡ ዓውዶሙ፡ ወኢክህሉ፡ ተቃውሞ፡ ቅድመ፡ ፀሮሙ፡ በኵሉ፡ዘበርበርዎሙ፡ ወእደ፡ እግዚአብሔር፡ ላዕሌሆሙ፡ በእኪት፡ በከመ፡ ይቤ፡ እግዚአብሔር፡ወበከመ፡ መሐለ፡ እግዚአብሔር፡ ወሣቀዮሙጥቀ፡ ወአቀመ፡ እግዚአብሔር፡ መሳፍንተ፡ወአድኃኖሙ፡ እግዚአብሔር፡ እምእደ፡ አለ፡ ፄወውዎሙ፡ ወለመሳፍንቲሆሙኒ፡ ኢሰምዕዎሙ፡ እስመ፡ ዘመዉ፡ ወተለዉ፡ {አማ}አማልክተ፡ ባእድ፡ ወሰገዱ፡ ሎሙ፡ ወአምዕዕዎ፡ ለእግዚአብሔር፡ ወኃደግዎ፡ ፍውረለፍኖት፡ እንተ፡ ባቲ፡ ሖሩ፡ አበዊሆሙ፡ ከመ፡ኢይስምዑ፡ ቃለ፡ እግዚአብሔር፡ ወኢ(ገ)ብሩ፡ከማሁ፡ ወሶበ፡ አቀመ፡ ሎሙ፡ እግዚአብሔ

(col. 1) ር፡ መሳፍንተ፡ ወሀለወ፡ እግዚአብሔር፡ ምስለ፡ ውእቱ፡ መስፍን፡ ወአድኃኖሙ፡ እምእደ ፀሮሙ፡ በኵሉ፡ መዋዕሊሁ፡ ለውእቱ፡ወስፍን፡ እስመ፡ ተሣሃሎሙ፡ እግዚአብሔር፡ እምሐማሞሙ፡ ዘበቅድመ፡ እለ፡ ይትቃተልዎሙ፡ ወእምዝ፡ ሶበ፡ ሞተ፡ ውእቱ፡መስፍን፡ ይገብኡ፡ ካዕበ፡ ወይኤብሱ፡ ፈድፋደ፡ እምአበዊሆሙ፡ ወየሐውሩ፡ ወይተልዉ፡ ድኅረ፡ አማልክተ፡ ባዕድ፡ ወያመል(ክ)ዎሙ፡ ወይሰግዱ፡ ሎሙ፡ ወኢየኃድጉ፡ እከዮሙ፡ ወኢይገብኡ፡ እምፍኖቶሙ፡ እኪት፡ ወተምዓ፡ እግዚአብሔር፡ መዓተ፡ ላዕለ ፳ኤል፡ ወይቤ፡ እስመ፡ ኃደጉ፡ እሉ፡ ሕዝብየ፡ ኪዳንየ፡ ዘአዘዝይክዎሙ፡ ለአበዊሆሙ፡ ወኢሰምዑ፡ ቃልየ፡ ወአነኒ፡ ኢይደግም፡ እንከ፡ አሰስሎ፡ ብእሲ፡ እምኔሆሙ፡ ወእምቅድሜሆሙ፡ እምአሕዛብ፡ እለ፡ አትረፈ፡ ኢያሱ፡ ኃደጎሙ፡ ከመ፡ ያመክሮሙ፡ ቦሙ፡ ለ፳ኤል፡ አመ፡ የዓቅቡ፡ ፍኖተ፡ እግዚአብሔር፡ ወየሐውሩ፡ ባቲ፡ በከመ፡ የዓቅቡ፡አበዊሆሙ፡ ወአመ፡ አልቦ፡ ወኃደጎሙ፡ እግዚአብሔር፡ ለእሉ፡ አሕዛብ፡ ወኢያሰሰሎሙ፡ፍጡነ፡ ወኢያግብኦሙ፡ ውስተ፡ እደ፡ ኢያሱ። ወኃደጎሙ፡ እግዚአብሔር፡ በእሉ፡ አሕዛብ፡ ከመ፡ ያመክሮቦሙ፡ ለእስራኤል፡ ወኵሎሙ፡ እለ፡ ኢየአምሩ፡ ኵሎ፡ ፀብኦሙ፡ ለከነአን፡ ዳዕሙ፡ በእንተ፡ ትውልዶሙ፡ በደቀ፡ ፳ኤል፡ ከመ፡ ይምሀርዎሙ፡ ቀትለ፤ ወባሕቱ፡ እለ፡ እምቅድሜሆሙኒ፡ ኢያአመር
(col. 2) ዎሙ፡ ለእሉ፡ ፭አሕዛበ፡ ኢሎፍሊ፡ ወበኵሉ፡ከነዓን፡ ወሲዶና፡ ወኤዌዎን፡ እለ፡ ይነብሩ፡ ውስተ፡ ሊባኖስ፡ እምደብረ፡ በላሔርሞን፡ እስከ፡ ሙባአ፡ ኤማት፡ ወተርፉ፡ ከመ፡ ያመክሮሙ፡ ቦመለ፳ኤል፡ ከመ፡ ያእምር፡ እመ፡ ይዕምዑ፡ ትእዛዘ፡ እግዚአብሔር፡ ዘአዘዞሙ፡ ለአበዊሆሙ፡በእደ ሙሴ፡ ወነበሩ፡ ደቂቀ፡ ፳ኤል፡ ማዕከለ፡ ከናኔዎን፡ ወኬጤዎን፡ ወአሞሬዎን፡ ወፌርዜዎን፡ ወኤዌዎን፡ ወኢያቡሴዎን፡ ወነሥኡ፡ አዋልዲሆሙ፡ ወአውሰቡ። ወአዋልዲሆሙኒ፡ ወሀቡለደቂቆሙ፡ ወአምለኩ፡ አማልክቲሆሙ፡ ወገብሩ፡ ደቂቀ፡ ፳ኤል፡ እኩየ፡ ቅድመ፡ እግዚአብሔር፡ ወረሰዕዎ፡ በእግዚአብሔር፡ አምላኮሙ፡ ወአምለክዎሙ፡ ለበዓሊም፡ ወለአስጣሮት፡ ወተምዓ፡ መዓተ፡ እግዚአብሔር፡ ላዕለ፡ ፳ኤል፡ ወአግብኦሙ፡ ውስተ፡ እደ፡ ኵስዓርስቴም፡ ንጉሠ፡ ዕርያ፡ ዘመሰጲጦምያ፡ አፍላግ፡ወተቀንዩ፡ ደቂቀ፡ ፳ኤል፡ ለኵስዓርስቴም፡፰ዓመተ፡ ወግዕሩ፡ ደቂቀ፡ ፳ኤል፡ ኀበ፡ እግዚአብሔር፡ ወአቀመ፡ ሎሙ፡ እግዚአብሔር፡መድኃኒተ፡ ለ፳ኤል፡ ወአድኃኖሙ፡ ጎቶንያል፡ወልደ፡ ቀኔዝ፡ እኁሁ፡ ለካሌብ፡ ዘይንአስ፡ እምኔሁ፡ ወተአዘዙ፡ ሎቱ፤ ወኮነ፡ ላዕሌሁ፡ መንፈሰ፡ እግዚአብሔር፡ ወኰነኖሙ፡ ለ፳ኤልወወፅአ፡ ፀብአ፡ ወአግብአ፡ እግዚአብሔር፡ ውስተ፡ እዴሁ፡ ለኵስዓር፡ ስቴም፡ ንጉሠ፡ ሶርያ፡ወአዕረፈት፡ ምድር፡ ፭ዓመተ፡ ወሞተ፡ ጎቶንያል፡ ወልደ፡ ቄኔዝ፡ ወዳገሙ፡ ደቂቀ፡ ፳ኤል፡ገቢረ፡ እኩይ፡ ቅድመ፡ እግዚአብሔር፡ ወአጽን

(col. 1) ዖ፡ እግዚአብሔር፡ ለኤግሎሙ፡ ንጉሠ፡ ሞአብ፡ ላዕለ፡ ፳ኤል፡ እስመ፡ ገብሩ፡ እኪተ፡ ቅድመ፡ እግዚአብሔር፡ ወአስተጋብአ፡ ላዕሌሆ፡ሙ፡ ኵሎ፡ ደቂቀ፡ አሞን፡ ወአማሌቀ፡ ወሖረ፡ ወቀተሎሙ፡ ለ፳ኤል፡ ወተዋረሳ፡ ለሀገረ፡ ፊንቆን፡ ወተቀንዩ፡ ደቂቀ፡ ፳ኤል፡ ለአግሎም፡ ንጉሠ፡ ሞአብ፡ ፲ወ፰ዓመተ፡ ወግዕሩ፡ ደቂቀ፡፳ኤል፡ ኀበ፡ እግዚአብሔር፡ ወአቀመ፡ ሎሙ፡እግዚአብሔር፡ መድኃኒተ፡ ናኦድሃ፡ ወልደ፡ጌራ፡ ወልደ፡ ኢዳሚኒ፡ ብእሲ፡ ዘ፪ሆን፡ እደዊ፡ሁ፡ የማን፡ ወፈነዉ፡ ደቂቀ፡ ፳ኤል፡ አምኃ፡ ምስሌሁ፡ ለኤግሎም፡ ንጉሠ፡ ምአብ፡ ወገብረ፡ ሎቱ፡ ናጋድ፡ መጥባሕተ፡ እንተ፡ ፪አፉሃ፡ እንተሰዝር፡ ኑኃ፡ ወቀነታ፡ ታሕተ፡ ቀናቱ፡ ውስተ፡ ሐቌሁ፡ መንገለ፡ የማኑ፡ ወአብዕ፡ ሎቱ፡ አምኃሁ፡ ለኤግሎም፡ ንጉሠ፡ ምአብ፤ ወኤግሎምሰ፡ ቆጢጥ፡ ብእሲሁ፡ ውእቱ፡ ጥቀ። ወእምዝ፡ ሶበ፡ ፈጸመ፡ ናዖድ፡ አብዕ፡ ሎቱ፡ አምኃሁ፡ ፈነዎሙ፡ለእለ፡ ይፀውሩ፡ አምኃሁ፡ ወገብእ፡ ኤግሎም፡እምቤተ፡ አማልክት፡ ምስለ፡ ገልንል፡ ወይቤሎ፡ ናዖድ፡ ብየ፡ ኀቡአ፡ ነገርኀበ፡ ንጉሥ፡ አንተ፡ባሕቲትከ፡ ወአዘዘ፡ ኤግሎም፡ ይፃአ፡ ኵሉ፡እምኀቤሁ፡ ወወፅኡ፡ ኵሎሙ፡ እለ፡ ይቀውሙ፡ ኀቤሁ፡ ወቦአ፡ ናዖድ፡ ኀቤሁ፡ ወይነብር፡ ውእቱ፡ ባሐቲቱ፡ ውስተ፡ ጽርሑ፡ ወሐጋይ፡ ውእቱ፡ ወይ{.}ቤሎ፡ ናዖድ፡ ወየ፡ ነገር፡ዘእነግረከ፡ ንጉሥ፡ ወተንሥአ፡ ኤግሎም፡እመንበሩ፡ ወቀርበ፡ ወሶበ፡ ተንሥአ፡ አልዓለ፡ ናዖድ፡ እዴሁ፡ እንተ፡ ፀጋም፡ ወመልሐ፡
(col. 2) መጥባሕቶ፡ እም[ገቦሁ] ዘየማን፡ ወረገዞ፡ ውስተ፡ ከርሡ፡ ለኤግሎም። ወአብእ፡ እስከ፡ ለዓታ፡ ወበርበሮ፡ እስከ፡ ዘባት፡ ወመልሐ፡ መጥባሐቶ፡ እምከርሡ፡ ወወፅአ፡ ናዖድ፡ ጸናሬ፡ወዓፀወ፡ ኆኅተ፡ ጽርሕ፡ ላዕሌሁ፡ ወቀተረ።ወወፂዕ፡ ውእቱ፡ ቦኡ፡ ደቂቁ፡ ወርእዩ፡ ወረከቡ፡ ኆኅተ፡ ጽርሐ፡ ዕፅወ፡ ወይቤሉ፡ ዮጊ፡ ባሕቲቱ፡ ይነብር፡ ጽመወ፡ ውስተ፡ ምግሐሰ፡ጽርሑ፡ ቅስፈ፡ ወጸንሑ፡ እስመ፡ ኃፈሩ፡ ወአልቦ፡ ዘአርኃወ፡ ኆኅተ፡ ጽርሕ፡ ወነሥኡ፡ መርኆ፡ ወአርኃዉ፡ ወረከብዎ፡ ለእግዚኦሙ፡ ውዱቀ፡ ውዱቀ፡ ውስተ፡ ምድር፡ ምውተ። ወናዖድስ፡ አምሠጠ፡ እስከ፡ እሙንቱ፡ ይትሀወኩ፡ ወአልቦ፡ ዘአእመሮ፡ ወውእቱሰ፡ ኃለፈ፡እምአማልክቲሆሙ፡ ወአምሠጠ፡ ውስተ፡ሰይሮታ፡ ወእምዝ፡ ሶበ፡ በጽሐ፡ ውስተ፡ ምድረ፡ ፳ኤል፡ ነፍሐ፡ ቀርነ፡ በውስተ፡ ደብረ፡ ኤፍሬም፡ ወወረዱ፡ ምስሌሁ፡ እምደብር፡ ደቂቀ፡፳ኤል፡ ወውእቱ፡ ቅድሜሆሙ፡ ወይቤሎሙ፡ረዱ፡ ትልዉኒ፡ እስመ፡ አግብኦሙ፡ እግዚአብሔር፡ ለፀርነ፡ ሞአብ፡ ውስተ፡ እዴነ። ወወረዱወተለውዎ፡ ወበጽሑ፡ ማዕዶተ፡ ዮርዳኖስ፡ወአኃዙ፡ ምዕዳወ፡ ዮርዳኖስ፡ ዘሞአብ፡ ወኢያብሑ፡ ሰብእ፡ ይዕዱ፡ ወቀተልዎሙ፡ ለምአብ፡በእማንቱ፡ መዋዕል፡ ወየአክሉ፡ ፼ብእሴ፡ ኵሎሙ፡ መስተቃትላን፡ ወኵሎ፡ እዳወ ኃይሎሙ፡ወአልቦ፡ ዘአምሰጠ፡ እምኔሆሙ፡ ወኢላብእሲ፡ ወገብኡ፡ ሞአብ፡ በእማንቱ፡ መዋዕል፡ ውስተ፡ እዴሆሙ፡ ለ፳ኤል። ወአዕረፈት፡

(col. 1) ምድር፡ ፹ዓመተ፡ ወኰነኖሙ፡ ናዖድ፡ እስከ፡ሞተ። ወእምድኅረ፡ ዝንቱቆመ፡ ሴሜገር፡ ወልደ፡ ሐናተ፡ ወቀተሎሙ፡ ለኢሎፍሊ፡ ፮፻ብእሲ፡ በኀበ፡ ማኅረሰ፡ ላህም፡ ወውእቱኒ፡ አድኃኖሙ፡ለ፳ኤል። ምዕራፍ ፫፡ ወጸገሙ፡ ደቂቀ፡ ፳ኤል፡ ገቢረ፡ እኩይ፡ ቅድመ፡ እግዚአብሔር፡ ወናዖድሰ፡ሞተ፡ ወአግብኦሙ፡ እግዚአብሔር፡ ውስተ፡ (እደ)ኢያሚን፡ ንጉሠ፡ ከናኔዎን፡ ዘነግሠ፡ በስርያ፡ወመልአከ፡ ሠራዊቱ፡ ሲሳራ፡ ወውእቱሰ፡ ይነብር፡ ውስተ፡ አሴሮት፡ ዘአሕዛብ፡ ወግዕሩ፡ደቂቀ፡ ፳ኤል፡ ኀበ፡ እግዚአብሔር፡ እስመ፡ ቦ፡፱፻ሠረገላት፡ ዘሐፂን፡ ወውእቱ፡ አሕመሞሙ፡ለ፳ኤል፡ እንዘ፡ ይሣቅዮሙ፡ ፳ዓመተ፡ ወዲቦራ፡ ብእሲተ፡ ነቢይት፡ ብእሲቱ፡ ለፊዶት፡ ይእቲ፡ ተኳንኖሙ፡ ለ፳ኤል፡ በእማንቱ፡ መዋዕል፡ወዲቦራሰ፡ ትነብር፡ ኀበ፡ ፊንቆን፡ ማዕከለ፡ ኢያማ፡ ወማዕከለ፡ ቤቴል፡ ውስተ፡ ደብረ፡ ኤፍሬምወዓርጉ፡ኀቤየ፡ ደቂቀ፡ ፳ኤል፡ ከመ፡ ይትኳነኑ፡ወፈነወት፡ ዲቦራ፡ ወጸውዓቶ፡ ለባርቅ፡ ወልደ፡እቤኔሔም፡ እምቃዱስ፡ ዘንፍታሌም፡ ወትቤሎ፡ አኮኑ፡ ኪያከ፡ አዘዘ፡ እግዚአብሔር፡ አምላከ፡ ፳ኤል፡ ከመ፡ ትሑር፡ ውስተ፡ ደብረ፡ ታቦርወንሣእ፡ ምስሌከ፡ ፼ዕደወ፡ እምደቂቀ፡ ንፍታሌም፡ ወእምደቂቀ፡ ዛብሎን፡ ወእወስደከ፡ ኀበ፡ፈለገ፡ ቂሶን፡ ላዕለ፡ ሲሳራ፡ መልአከ፡ ሠራዊቱ፡ለኢያሚን፡ ወሠረገላቲሁ፡ ወበዝኁ፡ ወአገብኦ፡ ውስተ፡ እዴከ። ወይቤላ፡ ባርቅ፡ እመ፡ ተሐውዐሪ፡ ምስሌየ፡ አሐውር፡ ወእመሰ፡ ኢተሐውሪ፡ ምስሌየ፡ ኢየሐውር፡ አስመ፡ ኢየአም
(col. 2) ር፡ ዕለተ፡ እንተ፡ ባቲ፡ ይፈቅድ፡ እግዚአብሔር፡ ይፈኑ፡ መልአኮ፡ ምስሌየ፤ ወትቤሎ፡ ዲቦራ፡አሐውር፡ ምስሌከ፡ ወባሕቱ፡ አእምር፡ ከመ፡ኢይከውነከ፡ ክብረ፡ ዘቀዲሙ፡ ቃልከ፡ በፍኖት፡እንተ፡ ሐርክ፡ እስመ፡ ውስተ፡ እደ፡ ብእሲት፡ ያገብኦ፡ እግዚአብሔር፡ ለሲሳራ፡ ወተንሥአት፡ ዲቦራ፡ ወሖረተ፡ ምስለ፡ ባርቅ፡ እምቃዲስ፡አዘዞሙ፡ ባርቅ፡ ለዛብሎን፡ ወለንፍታሌም፡ በቃዴስ፡ ከመ፡ ይትልውዎ፡ ወዓርጉ፡ ምስሌሁ፡ ፼ብእሲ፡ ወዲቦራሂ፡ ዓርገት፡ ምስሌሁ፡ ወእለ፡ ቀርቡ፡ {ለቄኔዝ}፡ ተፈልጡ፡ እምደቂቀ፡ ኢዮባብ፡ሐሙሁ፡ ለሙሴ፡ ወኃደረ፡ ትዕይንቱ፡ ኀበ፡ ዕፀ፡ለበይት፡ ኀበ፡ ቅሩበ፡ ቃዴስ፡ ወዜነውዎ፡ ለሲሳራ፡ከመ፡ ዓርገ፡ ባርቅ፡ ወልደ፡ አቤኔሔም፡ ውስተ፡ደብረ፡ ታቦር፡ ወአምጽአ፡ ሲሳራ፡ ኵሎ፡ ሠረገላቲሁ፡ እስመ፡ ፱፻ሠረገላት፡ ዘሐፂን፡ ቦ፡ ወኵሎ፡ ሕዘቢሁ፡ እምአሴሮት፡ ዘአሕዛብ፡ ውስተ፡ ፈለገ፡ቂሶን፡ ወትቤሎ፡ ዲቦራ፡ ለባርቅ፡ ተንሥእ፡ እስመ፡ ዛቲ፡ ይእቲ፡ ዕለት፡ እንተ፡ ባቲ፡ ያገብኦ፡ እግዚአብሔር፡ ለሲሳራ፡ ውስተ፡ እ{በ}ዴከ፡ ወናሁ፡ እግዚአብሔር፡ የሐውር፡ ቅድሜከ፡ ወወረደ፡ ባርቅ፡እምደብረ፡ ታቦር፡ ወ፼ብእሲ፡ ይተልውዎ፡ ወአደንገጾ፡ እግዚአብሔር፡ ለሲሳራ፡ ወለኵሉ፡ ሠረገላቲሁ፡ ወለኵሉ፡ ትእይንቱ፡ አውደቆሙ፡ቅድመ፡ ባርቅ፡ በአፈ፡ ሐፂን፡ ወወረደ፡ ሲሳራ፡ እምላዕለ፡ ሠረገላሁ፡ ወጐየ፡ እግሩ፡ ወዴገኖ፡ ባርቅ፡ወተለወ፡ ሠረገላሁ፡ ወዴገነ፡ ተእይንቶ፡ እስከ፡ እህለቀ፡ አሕዛቢሁ፡ ወዋተ፡ ኵሉ፡ ትዕይንተ፡ ሲሳራ፡ በአፈ፡ ሐፂን፡ ወኢተርፈ፡ ወኢ፩ወሲሳራሰ፡

(col. 1) ጐየ፡ በእግሩ፡ ውስተ፡ ትዕይንተ፡ ኢያኤል፡ ብእሲተ፡ ኮቤር፡ ካልኡ፡ ለቄኔው፡ እስመ፡ ሰላም፡ ውእቱ፡ ማዕከሎሙ፡ ለኢያቢን፡ ንጉሠ፡ ሶርያ፡ ወማዕ{.}ከለ፡ ቤተ፡ ኮቤር፡ ቄንያዊ፡ ወወፅአት፡ ኢያኤል፡ወተቀበለቶ፡ ለሲሳራ፡ ወትቤሎ፡ ገሐሰ፡ እግዚእየ፡ ገሐሥ፡ ኀቤየ፡ ወኢትፍራህ፡ ወግሕሰ፡ ኀቤሃ፡ውስተ፡ ደብተራየ፡ ወከደነቶ፡ ሠቀ ወይቤላ፡ ሲሳራ፡ አስተይኒ፡ ንስተ፡ ማየ፡ እስመ፡ ጸማዕኩ፡ወፈትሐትሣዕረ፡ ሐሊብ፡ ወአስተየቶ፡ ወከደነቶ፡ ገጾ፡ ወይቤላ፡ ቁሚ፡ ኀበ፡ ኆኅተ፡ ደብተራ፡ወእመቦ፡ ዘመጽአ፡ ኀቤኪ፡ ወይቤለኪ፡ ሀለወኑ፡ ዝየ፡ ብእሲ፡ በሊ፡ አልቦ፡ ወከደነቶ፡ ሠቀ፡ ወነሥአት፡ ኢያኤል፡ ብእሲተ፡ ኮቤር፡ መትከለ፡ ደብተራ፡ ወዕብነ፡ በካልእተ፡ አዴሃ፡ ወቦአት፡ ወጸቀወቶ፡ ወተከለት፡ ውእተ፡ መትከለ፡ ውስተ፡ መልታሕቱ፡ ወጐድዓቶ፡ እስከ፡ ጸመረቶ ውስተ፡ ምድር፡ ወተራገጸ፡ ውእቱ፡ ማዕከለ፡ እገሪሃ፡ ወተሰጥሐ፡ ወሞተ። ወበጽሐ፡ ባርቅ፡ እንዘ፡ይዴግኖ፡ ለሲሳራ፡ ወወፅአት፡ ኢያኤል፡ ወተቀበለቶ፡ ለባርቅ፡ ወትቤሎ፡ ነዓ፡ አርእየከ፡ ብእሴ፡ ዘተኃሥሥ፡ ወቦአ፡ ኀቤየ፡ ወረከቦ፡ ለሲሳራ፡ ውዲቀ፡ በድኖ፡ ወመትክል፡ ውስተ፡ መልታሕቱ፡ ወአኅሠሮ፡ እግዚአብሔር፡ ለኢያቤሃ፡ንጉሠ፡ ከነዓን፡ በይእቲ፡ ዕለት፡ በቅድሜሆሙ፡ለደቂቀ፡ ፳ኤል፡ ወሖረተ፡ እዴሁ፡ ለእግዚአብሔር፡ ምስለ፡ ደቂቀ፡ ፳ኤል፡ ወጸንዓት፡ ላዕለ፡ ኢያቤን፡ ንጉሠ፡ ከነዓን፡ እስከ፡ አጥፍኦ።መዕራፍ፡፬ ወኃለየት፡ ዲቦራ፡ በይእቲ፡ ዕለት፡ቅድመ፡ ባርቅ፡ ወትቤ፡ እንዘ፡ ተኃሊ፡ ሶበ፡ አኃ
(col. 2) ዙ፡ መሳፍንተ፡ ፳ኤል፡ በሕሊና፡ ሕዝብ፡ ይባርክዎ፡ ለእግዚአብሔር፡ ስምዑ፡ ነገሥት፡ ወአጽምኡ፡ መኳንንት፡ ጽኑዓን፡ አንሰ፡ አሐሊ፡ ለእግዚአብሔር፡ አምላከ፡ ፳ኤል፡ እግዚኦ፡ በጸዓትከ፡ እምነ፡ ሴይር፡ ሶበ፡ ተንሣእከ፡ እምሐቀለ፡ ኤዶም፡ ምድር፡ አድለቅለቀት፡ ወሰማይኒ፡ ደንገጸት፡ ወደመናት፡ አንጠብጠቡ፡ ማየ፡ ወአድባር፡ ተከውሱ፡ ቅድመ፡ እግዚአብሔር፡ዝንቱ፡ ሲና፡ እምቅድመ፡ እግዚአብሔር፡ አምለከ፡ ፳ኤል፡ በመዋዕለ፡ ሰሜገር፡ ወልደ፡ ቄኔት፡ ወበመዋዕለ፡ ኢያኤል፡ኃልቁ፡ ነገሥት፡ ወሖሩ፡ ፍናዊ፡ መብዕሰ፡ ፍናዊ፡ ግፍትዕተ፡ ወኃልቁ፡ መፈክራን፡ እም፳ኤል፡ እስከ፡ ተንሥእት፡ዲቦራ፡ ወቆመት፡ እመ፡ ለ፳ኤል፡ ወሠምሩ፡ በአማልክተ፡ ከንቱ፡ ከመ፡ ኅብስተ፡ ሰገም፡ ሶበ፡ይከድንዎ፡ ውዕዩ፡ አርማኅ፡ በ፬፼አርማኃ፡ ልብያስ፡ ውስተ፡ ዘተአዘዘ፡ ለ፳ኤል፡ ኃያላኒሆሙ፡ለ፳ኤል፡ ባርክዎ፡ ለእግዚአብሔር፡ እለ፡ ትፄዓኑ፡ ላዕለ፡ አዕዱግ፡ ጽዕድዋን፡ ወትነብሩ፡ ውስተ፡ ብርሃን፡ ንቡ፡ ቃለክሙ፡ ወሰንቅዉ፡ ማዕከለ፡ ብዙኃን፡ ፍሡሐን፡ ወበህየ፡ ይሁቡ፡ ጽድቀ፡ ለእግዚአብሔር፡ ጽድቀ፡ ወጸንዓ፡ በውስተ፡፳ኤል፡ ወይእተ፡ አሚረ፡ ወረደ፡ ውስተ፡ አህጉሪሁ፡ ሕዝበ፡ እግዚአብሔር፡ ተንሥኢ፡ ዲቦራ፡ወአንሥኢ፡ አእላፈ፡ ምስለ፡ ሕዝብ፡ ተንሥኢ፡ተንሥኢ፡ ምስለ፡ ማኀሌት፡ ወበኃይል፡ ተንሥአ፡ ባርቅ፡ ወጽንዒዮ፡ ዲቦሩ፡ ለባርቅ፡ ወፄውው፡ፄዋከ፡ ባርቅ፡ ወልደ፡ አቤኔሔም፡ ከመ፡ አመ፡ ዓብየ ኃይሉ፡ እግዚኦ፡ አድክምሙ፡ ሊተ፡ ለእለ፡

(col. 1) ይጸንዑኒ፡ ሕዝበ፡ ኤፍሬም፡ ወቀሠፎሙ፡ በውስተ፡ ቈላት፡ እኁከ፡ ብን(ያ)ሚ፡ በሕዝብከ፡ እምኒማኪር፡ ወረዱ፡ ይፍትኑ፡ ወእምዛብሎን፡እግዚአብሔር፡ ይፀብዕ፡ ሊተ፡ ወእምኃያ{ሁ}ላን፡ እምህየ፡ ወትረ፡ በኃይለ፡ ነገር፡ ወእምውስተ፡ ይሳኮር፡ ምስለ፡ ዲቦራ፡ ፈነወ፡ አእጋራኒሁ፡ ውስተ፡ ቈላት፡ ከመ፡ ትንበር፡ እንተ፡ ማዕከለ፡ ከናፍ(ር)፡ ወሰፍሐ፡ በእገሪሁ፡ ነፍቆ ሮቤል፡ ዓቢይ፡ ጥይቅና፡ ልቡ፡ ለምንተ፡ ለከ፡ ትነብር፡ ምስለ፡ መስፌተም፡ ከመ፡ ታጽምዕ፡ከመ፡ ይትፋጸዩ፡ እለ፡ ይትነሥኡ፡ ከመ፡ ይኅልፉ፡ ውስተ፡ ዘሮቤል፡ ዓቢይ፡ ዓሠረ፡ ልቡ፡ ለገለዓድ፡ ውስተ፡ ማዕዶተ፡ ዮርዳኖስ፡ ኃዳረ፡ወዳን፡ ለምንት፡ ይነብር፡ ውስተ፡ አሕማር፡ወአሴርሰ፡ [ነ]በረ፡ ውስተ፡ ሐይቀ፡ ባሕር፡ ወውስተ፡ ወሰኑ፡ ነበረ፡ ዛብሎን፡ ሕዝብ፡ ዘዓየረ፡ ነፍሶ፡ ለሞት፡ ወንፍታሌም፡ ውስተ፡መልዕልተ፡ ሐቅል። ወመጽኡ፡ ነገሥት፡ ወተቃተሉ፡ ወይእተ፡ አሚረ፡ ተቃተሉ፡ ነገሥተ፡ ከነዓን፡ በቶናሕ፡ በኀበ፡ ማየ፡ ሜጌዶ፡ ወኢነሥአ፡ በትዕግልት፡ብሩረ፡ ወበሰማይ፡ ተፃብኡ፡ ከዋክብት፡ እምቅትሎሙ፡ ወተቃተሉ፡ ምስለ፡ ሲሳራ። ወአውፅኦሙ፡ ፈለገ፡ቂሶን፡ ወፈለገ፡ ቀሐሚን፡ ወቀተሎ፡ በፈለገ፡ቂሶን፡ ነፍስየ፡ ጽንዒ። ወይእተ፡ አሚረ፡ ተቀጥቀሰኰና፡ አፍራሲሆሙ፡ ለአምዳሮት፡ ወኃያላኒሁ፡ ይረግምዎ፡ ለማዞሮ፡ ወይቤ፡ መልአከ፡ እግዚአብሔር፡ በመርገም፡ርግምዎሙ፡ ለእለ፡ ውስተ፡ አብያቲሃ፡ እ
(col. 2) {ስ}መ፡ ኢመጽኡ፡ ውስተ፡ ረድኤተ፡ እግዚአብሔር፡ እምነ፡ መስተቃትላን፡ ጽኑዓን፡ ቡርክተ፡ትኩን፡ እምነ፡ አንስት፡ ኢያኤል፡ ብእሲተ፡ ከቤቂንያዊ፡ እምነ፡ አንስት፡ ቡሩካት፡ በውስተ፡ ደብተራ፡ ማየ፡ ሰአላ፡ ወሀሊበ፡ ወሀበቶ፡ወበአይገን፡ ዓቢይ፡ አቅረባት፡ ሎቱ፡ ዕቋነ፡ወበእዴሃ፡ እንተጸጋም፡ ተመጠወት፡ መትከለ፡ ወበየማና፡ ጐድዓት፡ ወቅተለቶ፡ ለሲሳራ ወቀጥቀጠቶ፡ ርእሶ፡ ወደመቀቶ መልታሕቶ፡ ወተራገጸ፡ (በ)ማዕከለ፡ እገሪሃ፡ ወበኀበ፡ ተራገጸ፡ በህየ፡ ሐሰረ ወአንተ፡ መስኮት፡ትሔውጽ፡ እሙ፡ ለሲሳራ፡ እንተ፡ ሰቅሰቅ፡ትሬኢ፡ እመቦ፡ ዘገብአ፡ እምኀበ፡ ሲሳራ፡ ወበበይነ፡ ምንት፡ ተድኅረ፡ ሠረገላሁ፡ ለሲሳራ፡በጺሐ፡ ወበበይነ፡ ምንት፡ ጐንዳየ፡ እግረ፡ ሠረገላቲሁ፡ ጠቢባት፡ ወላእካቲሃ፡ ላቲ፡ አውሥአሃ፡ ወእማንቱሰ፡ አውሥአሃ፡ በከመ፡ ቃላ፡ አኮኑ፡ ረከበሁ፡ እንዘ፡ ይከፍል፡ ምህርካ።ወይትዓረክ፡ አዕርክት፡ በላዕለ፡ አር(እ)ስቲሆሙ፡ ለኃያላን፡ ወበርበረ፡ ኅብር፡ ውእቱ፡ ሲሳራ፡ በርበሩ፡ ኅብር፡ ወዘዘዚአሁ፡ ጥምዓታተ፡ኅበሪሁ፡ ወአስቅ፡ ውስተ፡ ክሳዱ፡ ዘበርበር፡ከማሁ፡ ለይትኃጐሉ፡ ኵሎሙ፡ ፀርከ፡ እግዚኦ፡ ወእለሰ፡ ያፈቅሩከ፡ ከመ፡ ሠርቀ፡ ፀሐይ፡ በኃይሉ፡ ወአዕረፈት፡ ምድር፡ ፵ዓመተ፡ምዕራፍ፡ ፭፡ ወገብሩ፡ ደቂቀ፡ ፳ኤል፡ እኩየ፡ቅድመ፡ እግዚአብሔር፡ ወአግብኦሙ፡እግዚአብሔር፡ ውስተ፡ እደ፡ ምድያም፡፯ዓመተ፡ ወጸንዓት፡ እዴሆሙ፡ ለምድያም፡

(col. 1) ላዕለ፡ ፳ኤል፡ ወገብሩ፡ ሎሙ፡ ደቂቀ፡ ፳ኤል፡ ቅድመ፡ ምድያም፡ በዓታተ፡ ወአጽዋናተ፡ውስተ፡ አድባር፡ ወውስተ፡ አጽዳፍ፡ ወእምዝ፡ ሶበ፡ ይዘር{.}ኡ፡ ሰብአ፡ ፳ኤል፡ የዓርጉ፡ ምድያም፡ ወአማሌቅ፡ ወደቂቀ፡ ጽባሐ፡ የዓርጉ፡ ላዕሌሆሙ፡ ወይትዓየኑ፡ ዲቤሆሙ፡ ወያማስኑ፡ ፍሬ፡ ገራውሂሆሙ፡ እስከ፡ይበጽሑ፡ ውስተ፡ ጋዛን፡ ወኢያተርፉ፡ ሎሙ፡ወኢምንተኒ፡ በዘየሐይዉ፡ ለ፳ኤል፡ወመራዕዪሆሙኒ፡ ወላህሞሙኒ፡ ወአድሙኒ፡እስመ፡ የዓርጉ፡ ላዕሌሆሙ፡ እሙንቱ፡ ወእንስሳሆሙ፡ ወተዓይኒሆሙ፡ ያመጽኡ፡ ወይበጽሕዎሙ፡ ወከመ፡ እንበግ፡ብዝኆሙ፤፡ ወአልቦሙ፡ ኁልቊ፡ ወኢእሙንቱ፡ ወኢአግማሊሆሙ፡ ወይመጽኡ፡ ውስተ፡ ምድረ፡ እስራኤል፡ ከመ፡ ያማስንዎሙ፡ ወነድየ፡ ጥቀ፡ ፳ኤል፡ እምቅድመ፡ ምድያም፡ ወግዕሩ፡ ደቂቀ፡ ፳ኤል፡ ኀበ፡ እግዚአብሔር፡ ወሶበ፡ {ጽር} ጸርሑ፡ ኀበ፡ እግዚአብሔር፡ በእንተ፡ ምድያም፡ ፈነወ፡ ሎሙ፡እግዚአብሔር፡ ብእሴ፡ ነቢየ፡ ለደቂቀ፡ ፳ኤል፡ ወይቤሎሙ፡ ከመዝ፡ይቤ፡ እግዚአብሔር፡ አምላከ፡ ፳ኤል፡አነ፡ ውእቱ፡ ዘአውፃዕኩክሙ፡ እምድረ፡ ግብጽ፡ እምቤተ፡ ቅንየት፡ ወአድኃንኩክሙ፡ እምእዴሆሙ፡ ለግብጽ፡ ወእምኵሎሙ፡ እለ፡ ይሣቅዩክሙ፡ ወአውፃእክዎሙ፡ እምቅድመ፡ ገጽክሙ፡ ወወሀብኩክሙ፡ ምድሮሙ፡ ወእቤለክሙ፡ አ
(col. 2) ነ፡ ውእቱ፡ እግዚአብሔር፡ አምላክክሙ፡ ወኢትፍርሁ፡ እምአማልክተ፡ አሞሬዎን፡ እሉ፡እለ፡ ትነብሩ፡ ውስተ፡ ምድሮሙ፡ ወውስተ፡ሀገሮሙ፡ አንትሙ፡ ወኢሰማዕኩክሙ፡ (ቃልየ)ወመጽአ፡ መልአከ፡ እግዚአብሔር፡ ወነበረ፡ ታሕተ፡ ዕፅ፡ እንተ፡ ኤፍራታ፡ ዘኢዮአስ፡ አቡሁ፡ ለኢያዝረ፡ ወጌዴዎን፡ ወልዱ፡ ይዘብጥ፡ ስርናየ፡ በውስተ፡ ዓውዱ፡ ከመ፡ ያምሥጥ፡ እምቅድ(ሜ)ሆሙ፡ለምድያም፡ ወአስተርአዮ፡ መልአክ፡ ወይቤሎ፡እግዚአብሔር፡ ምስሌከ፡ ጽኑዓ፡ ኃይል፡ ወይቤሎ፡ ጌዴዎን፡ ኦሆ፡ እግዚኦ፡ እግዚእየ፡ ወእመሰ፡ ሀለወ፡ እግዚአብሔር፡ ምስሌነ፡ ለምንት፡ረከበተነ፡ ኵላ፡ ዛቲ፡ እኪት፡ ወእይቲ፡ ውእቱ፡ኵሉ፡ ስብሐቲሁ፡ ዘነገሩነ፡ አባዊነ፡ ወይቤሉነ፡እምግብጽ፡ አወፅኦሙ፡ ለአበዊነ፡ እግዚአብሔር። ወይእዜሰ፡ ኃደገነ፡ እግዚአብሔር፡ ወአግብአነ፡ እግዚአብሔር፡ ውስተ፡ እደ፡ ምድያም፡ ወነጸሮ፡ መልአከ፡ እግዚአብሔር፡ ወይቤሎ፡ ሑር፡ በኃይልከ፡ ወታድኅኖሙ፡ ለ፳ኤል፡ እምእደ፡ ምድያም፡ ወናሁ፡ ፈነውኩከ፡ ወይቤሎ፡ ጌዴዎን፡ ኦሆ፡ እግዚኦ፡ በምንት፡ አድኅኖሙ፡ ለ፳ኤል፡ ናሁ፡ አእላፍየኒ፡ ውሑዳን፡በውስተ፡ ምናሴ፡ ወአኒነ ንኡስ፡ በውስ(ተ)፡ ቤተ፡ አቡየ፡ ወይቤሎ፡ መልአከ፡ እግዚአብሔር፡ እስመ፡ እግዚአብሔር፡ ሀሎ፡ ምስሌከ፡ወተቀትሎሙ፡ ለምድያም፡ ከመ፡ ፩ብእሲ፡ ወይቤሎ፡ ጌዴዎየ፡ እመ፡ ረከብኩ፡ ሞገሰ፡ ቅድመ፡ አዕይንቲከ፡ ግበር፡ ሊተ፡ ተአምረ፡ ከመ፡ አንተ፡ ውእቱ፡ ዘትትናገር፡ ምስ 

(col. 1) ሌየ፡ ኢትሑር፡ እምዝየ፡ እስከ፡ አገብእ፡ኀቤከ፡ ወአመጽእ፡ መሥዋዕትየ፡ ወእሢም፡ቅድሜከ፡ ወይቤሎ፡ አነ፡ ውእቱ፡ ወእጸንሐከ፡ እስከ፡ ትገብእ፡ ወሖረ፡ ጌዴዎን፡ ወገብረ፡መሐስዓ፡ ጠሊ፡ ወዳፍንተ፡ ናዕተ፡ ወአንበረ፡ውእቱ፡ ሥጋ፡ ውስተ፡ ከፈር፡ ወወደየ፡ ደሞ፡ውስተ፡ መቅጹት፡ ወወሰደ፡ ሎቱ፡ ኀበ፡ ፅፅ፡ወሰገደ፡ ሎቱ፡ ወይቤሎ፡ መልአከ፡ እግዚአብሔር፡ ንሣእ፡ ሥጋሁ፡ ወኅብስተ፡ ናዕት፡ወሢም፡ ላዕለ፡ ዝንቱ፡ ኰኵሕ፡ ወከዓው፡ደሞ፡ ወገብረ፡ ከማሁ፡ ወዓልዓለ፡ መልአከ፡እግዚአብሔር፡ በትሮ፡ ወለከፎ፡ ለውእቱ፡ሥጋ፡ ወለውእቱ፡ ናእቱ፡ ወነደት፡ እሳት፡እምይእቲ፡ ኰኵሕ፡ ወበልዓቶ፡ ለውእቱ፡ሥጋ፡ ወለውእቱ፡ ናዕት። ወሖረ፡ መልአከ፡ እግዚአብሔር፡ እምአዕይንቲሁ፡ ወአእመረ፡ ጌዴዎን፡ ከመ፡ መልአከ፡ እግዚአብሔር፡ ውእቱ፡ ወይቤ፡ ጌዴዎን፡ አእኩተ{.}ከ፡ እግዚኦ፡ እስመ፡ ርኢከ፡ መልአከ፡ እግዚአብሔር፡ ገጾ፡ በገጽ፡ እመውት፡ ወይቤሎ፡ እግዚአብሔር፡ ሰላም፡ ለከ።ወኢትፍራህ፡ ኢትመውት፡ ወነደቀ፡ ጌዴዎ፡ን፡ በህየ፡ ምሥዋዓ፡ ለእግዚአብሔር፡ ወለመዮ፡ ሰላመ፡ እግዚአብሔር፡ እስከ፡ ዛቲ ዕለት ወእንዘ፡ ዓዲሁ፡ ሀለወ፡ ውስተ፡ ኤፍራታ፡ አቡሁ፡ ለኢዝረ። ወእምዝ፡ በይእቲ፡ ዕለት፡ ይቤሎ፡ እግዚአብሔር፡ ንሣእ፡ ላህመ፡ መግዝዓ፡ ዘአቡስ፡ ወካልአ፡ ላህመ።ዘ፯ዓመት፡ ወንሥታ፡ ምሥዋዖ፡ ለበዓል፡
(col. 2) ዘአቡከ፡ ወምስለ፡ ዘላዕሌሁ፡ ስብር፡ ወንድቅ፡ ቦቱ፡ ምሥዋዓ፡ ለእግዚአብሔር፡ አምላክከ፡ ዘአስተርአይኩ፡ በውስተ፡ ደብር፡ ዘማእክ፡ ዘበዝንቱ፡ ደወል፡ ወንሣእ፡ ውስተ፡ካልአ፡ ላህመ፡ ወግብሮ፡ መሥዋዕተ፡ በውእቱ፡ ዕፅው፡ ዘሰበርከ፡ ወነሥአ፡ ጌዴዎን፡ ፲ወ፫እደወ፡ እምአግብርቲሁ፡ ወገብረ፡ በከመ፡ ይቤሎ፡ እግዚአብሔር፡ ወእምዝ፡ ሶበ፡ ፈርሃ፡ ቤተ፡ አቡሁ፡ ወሰብአ፡ ሀገሩ፡ በዊአ፡ መዓልተ፡ ወሌሊተ፡ ይበውእ፡ ወጊሡ፡ በጽባሐ፡ ሰብአ፡ ሀገሩ፡ ወረከብዎ፡ ንሱተ፡ ለምሥዓ፡ በዓል፡ ወምስል፡ ዘላዕሌሁ፡ ስቡር፡ ላህም፡መግዝዕ፡ ግቡር፡ ቦቱ፡ መሥዋዕተ፡ በውእቱ፡ ምሥዕ፡ ዘነደቀ፡ ወተበሀሉ፡ በበይናቲሆሙ፡ መኑ፡ ገብረ፡ ዘንተ፡ ግብረ፡ ወኃሠሡ፡ ወኃተቱ፡ ወይቤሉ፡ ጌዴዎን፡ ወልዱ ዮአስ፡ ገብረ፡ ዘንተ፡ ግብረ። ወይቤልዎ፡ ሰብአ፡ ሀገር፡ ለዮአስ፡ አምጽአ፡ ወልደከ፡ ይቅትልዎ፡ እስመ፡ ነሠተ፡ ምሥዋዓ፡ በዓል፡ ወሰበረ፡ ምስለ፡ ዘላዕቤሁ፡ ወይቤሎሙ፡ ዮአስ፡ ለሰብአ፡ እለ፡ቆሙ፡ ላዕሌሁ፡ አንትሙኑ፡ ይእዜ፡ትትቤቀሉ፡ ሎቱ፡ ለበዐል፡ አው፡አንተሙኑ፡ ታድኅንዎ፡ከመ፡ ትቀትሉ። ዘገፍዖ፡ ወእመሰ፡(አምላክ ውእቱ እስከ ጸብሑ ለይሙት ዘገፍዖ ወይት)ቤቀሎ፡ ለሊሁ፡ ዘነስተ፡ምሥዋዒሁ ወሰ፡ መያ፡ ለይእቲ፡ ዕለት፡ ዓውደ፡ በዐል፡ እስመ፡ ነሠተ፡ ምሥዋዖ፡ ወኵሉ፡ ምድያም፡ወአማሌቅ፡ ወደቂቀ፡ ጽባሐ፡ ተጋብዑ፡ላዕሌሁ፡ ወዓደዉ፡ ወኃደሩ፡ ውስተ፡ ቈላተ፡
p. 329
(col. 1) ኢይዝራኤል፡ ወአጽንዖ፡ መንፈሰ፡ እግዚአብሔር፡ ለጌዴዎን፡ ወነፍሐ፡ ቀርነ፡ ወወውዓ፡አብያዜር፡ በድኅሬሁ፡ ወፈነወ፡ መላእክተ፡ ውስተ፡ ኵሉ፡ ምናሴ፡ ወአውየወ፡ ውእቱኒ፡ እምድኅሬሁ፡ ወፈነወ፡ መላእክተ፡ ውስተ፡ አሴር፡ወውስተ፡ ዛብሎን፡ ወንፍታሌም፡ ወዓርጉ፡ወተቀበልዎሙ፡ ወይቤሎ፡ ጌዴዎን፡ ለእግዚአብሔር፡ እመ፡ ታድኅኖሙ፡ ለ፳ኤል፡በእዴየ፡ በከመ፡ ትቤ፡ ናሁ፡ አነ፡ እሰፍሕ፡ ፀምረ፡ ብዙተ፡ ውስተ፡ ዓውድ፡ ወእምከመ፡ ወረደ፡ ጠል፡ ውስተ፡ ፀምር፡ ባሕቲቱ፡ ወኵሉ፡ምድር፡ ይቡስ፡ አእምር፡ እንከ፡ ከመ፡ ታድኅኖሙ፡ለ፳ኤል፡ በእዴየ፡ በከመ፡ ትቤ፡ ወኮነ፡ ከማሁ፡ወጌሠ፡ ጌዴዎን፡ በሳኒታ፡ ወአፀሮ፡ ለውእቱ፡ፀምር፡ ወወፅአ፡ ማይ፡ እምውእቱ፡ ፀምር፡ምልእ፡ አይገን፡ ወይቤሎ፡ ጌዴዎን፡ ለእግዚአብሔር፡ ኢትትመዓዕ፡ በመዓትከ፡ ላዕሌየ፡ እንግርከ፡ ካዕበ፡ አሐተ፡ ፀምር፡ ይኩን፡ ይቡስ፡እንተ፡ ባሕቲቱ፡ ወውስተ፡ ኵሉ፡ ምድር፡ ይረድ፡ ጠል፡ ወገብረ፡ ከማሁ፡ እግዚአብሔር፡ በይእቲ፡ ሌሊት፡ ወኮነ፡ ይቡስ፡ ፀምር፡ ባሐቲቱ፡ ወውስተ፡ ኵሉ፡ ምድር፡ ወረደ፡ ጠል። ምዕራፍ ፯፡ ወጌሠ፡ ሮብዓም፡ ዘውእቱ፡ ጌዴዎን፡ወኵሉ፡ ሕዝብ፡ ዘምስሌሁ፡ ወኃደሩ፡ ወስተ፡ምድረ፡ አሮኤድ፡ ወትዕይንቶሙ፡ ለምድያም፡ ወለአማሌቅ፡ እመንገለ፡ መስዕ፡ እምሥዋዕ፡ ዘአንበሬም፡ ውስተ፡ ቈላ፡ ወይቤሎ፡ እግዚአብሔር፡ ለጌዴዎን፡ ብዙኅ፡ ሕዝብ፡ ዘምስሌከ፡ከመ፡ ዘኢይክል፡ አግብኦቶሙ፡ ለምድያም፡
(col. 2) ውስተ፡ እዴሆሙ፡ ከመ፡ ኢይትመክሑ፡ ፳ኤል፡ላዕሌየ፡ ወኢይበሉ፡ እዴነ፡ አድኃነተነ፡ ወይቤሎ፡እግዚአብሔር፡ ለጌዴዎን፡ ንግሮሙ፡ ለሕዝብ፡ወበሎሙ፡ ዘይፈርህ፡ እምኔክሙ፡ ወፈራህ፡ ለይግባእ፡ እምኀበ፡ ሕዝብ፡ ወተመይጡ፡ እምድረ፡ ገለዓድ፡ ወገብኡ፡ እምሕዝብ፡ ፻፼ወ፳፻፡ወተርፉ፡ ፼ወይቤሎ፡ እግዚአብሔር፡ ለጌዴዎን፡ ዓዲ፡ ብዙኅ፡ ሕዝብ፡ አውርዶሙ፡ ኀበ፡ማይ፡ ወአመክሮሙ፡ ለከ፡ በህየ፡ ወእለ፡ አነ፡ እቤለከ፡ እሙንቱ፡ ይሑሩ፡ ምስሌከ፡ ወአውረዶሙ፡ ኀበ፡ ማይ፡ ለሕዝብ፡ ወይቤሎ፡ እግዚአብሔር፡ ለጌዴዎን፡ ኵሉ፡ ዘሰትየ፡ በልሳነ፡ እማይ፡ከመ፡ ዘይሰቲ፡ ከልብ፡ እንተ፡ ባሕቲቱ፡ አቅም፡ወኵሉ፡ ዘአስተብረከ፡ በብረኪሁ፡ ከመ፡ ይስተይ፡ አቅሞሙ፡ እንተ፡ ባሕቲቶሙ፡ ወኮነ፡ ኍልቆሙ፡ ለእለ፡ ሰትዩ፡ በልሳኖሙ፡ ፫፻ዕደው፡ ወእለሰ፡ ተርፉ፡ ሕዝብ፡ አስተብረኩ፡ በብረኪሆ፡ሙ፡ ከመ፡ ይስተዩ፡ ማየ፡ወይቤሎ፡ እግዚአብሔር፡ ለጌዴዎን፡ በእሉ፡ ፫፻ብእሲ፡ እለ፡ ከመዝ፡ስትዩ፡ አድኀኒክሙ፡ ወአገብኦሙ፡ ለምድያም፡ ውስተ፡ እዴከ፡ ወኵሉ፡ ሕዝብ፡ ይዕትዉ፡ ውስተ፡ አብያቲሆሙ፡ ወይንሥኡ፡ ምስሌሆሙ፡ስንቀ፡ ሕዝብ፡ ወአቀርንቲሆሙ፡ ወለኵሉ፡ ሰብእ፡ ፳ኤል፡ ፈንዎሙ፡ ውስተ፡ አብያቲሆሙ፡ይእትዉ፡ ወለእልክቱሰ፡ ፫፻ብእሲ፡ አቅሞሙ፡ምስሌከ፡ ወትዕይንተ፡ ምድያም፡ መትሕቶሙ፡ውስተ፡ ቈላ። ወእምዝ፡ በይእቲ፡ ሌሊት፡ ይቤሎ፡ እግዚአብሔር፡ ተንሥአ፡ ወረድ ፍጡነ፡አምዝየ፡ ውስተ፡ ትዕይንተ፡ እስመ፡ አግባእክዋ

(col. 1) ውስተ፡ እዴከ፡ ወእመሰ፡ ትፈርህ፡ ባሕቲትከ፡ወረደ፡ ረድ፡ እንተ፡ ወፋራን፡ ቍልዔከ፡ ውስተ፡ትዕይንት፡ ወአጽምዕዎሙ፡ ዘይትናገሩ፡ ወእምዝ፡ እንከ፡ ይጸንዓ፡ እደዊከ፡ ወወረደ፡ ውእቱ፡ወፋራን፡ ቍልዔሁ፡ ውስተ፡ ፩ኅብር፡ ዘ፶እምትዕይንት፡ ወምድያም፡ ወአማሌቅ፡ ወኵሎሙ፡ ደቂቀ፡ ጽባሕ፡ ኅዱራን፡ እሙንቱ፡ ውስተ፡ ቈላተ፡ ከመ፡ እንበግ፡ ብዝኆሙ፡ ወአግማሊሆሙ፡ ዘአልቦ፡ ኍልቍ፡ አላ፡ ከመ፡ ኆፃ፡ ዘከንፈረ፡ ባሕር፡ እሙንቱ፡ ብዝኆሙ፡ ወቦአ፡ ጌዴዎን፡ ወናሁ፡ ፩ብእሲ፡ ይነግሮ፡ ለካኡ፡ሕልሞ፡ ወይቤሎ፡ ሐለምኩ፡ ሕልመ፡ ወእሬኢ፡ ኅብስተ፡ ሰገም፡ ታንኰረኵር፡ ውስተ፡ትዕይንተ፡ ምድያም፡ ወቀተለታ፡ ወአውዳቀታ፡ ወገፍትዓታ፡ እምላዕሉ፡ ወደቀት፡ ትዕይንት፡ ወአውሥአ፡ ካልኡ፡ ወይቤሎ፡ ኢኮነ፡ንቱ፡ እንበለ፡ ኲናተ፡ ጌዴዎን፡ ወልደ፡ ዮአስ።ብእሲ፡ ፳ኤ{ል}ላዊ፡ ወአግብኦሙ፡ እግዚአብሔር፡ ውስተ፡ እዴሁ፡ ለምድያም፡ ወበኵሉ፡ትዕይንቶሙ። ወእምዝ፡ ሶበ፡ ሰምዓ፡ ጌዴዎን፡ ፍካሬ፡ ሕልሙ፡ ወዘከመ፡ ነገሮ፡ ሕልሞሰገደ፡ ለእግዚአብሔር፡ ወገብእ፡ ውስተ፡ትዕይንተ፡ ፳ኤል። ወይቤሎሙ፡ ተንሥኡ፡እስመ፡ አግብኦሙ፡ እግዚአብሔር፡ ውስተ፡ አዲነ፡ በትዕይንተ፡ ምድያም፡ ወከፈሎሙ፡ ለ፫፻ብእሲ፡ ኀበ፡ ፫ሠራዊት፡ ወወሀቦሙ፡ ቀርነ፡ ለኵሎሙ፡ ውስተ፡ እዴሆሙ፡ወመሳብክተ፡ ዕሩቃተ፡ ወመኃትው፡ ውስተ፡ ማዕከለ፡ ውእቱ፡ ውእቱ፡ መሳብክት፡ ወ
(col. 2) [ይ]ቤሎሙ፡ እምኔየ፡ ርእዩ፡ ወከማሁ፡ ግበሩ፡ ወናሁ፡ አነ፡ እደውእ፡ ውስተ፡ ማዕከለ፡ ትዕይንት፡ ወዘከመ፡ ገበርኩ፡ ግበሩ፡ ወአነፍሕ፡ በቀርን፡ አነ፡ ወኵሉ፡ እለ፡ ምስሌየ፡ ወንፍሑ፡ በቀርን፡ አንትሙኒ፡ በዓውደ፡ ትዕይንት፡ ወበሉ፡ ዘእግዚአብሔር፡ ወዘጌዴዎን፡ ወቦአ፡ ጌዴዎን፡ ወ፻ብእሲ፡ ምስሌሁ፡ ውስተ፡ ፩ኅብረ፡ ትዕይንት፡ በቀዳሚ፡ ሰዓት፡ ዘመንፈቀ፡ ሌሊት፡ እንበለይ፡ ንቅሑ፡ሰብአ፡ መዓቅብ፡ ወነፍሑ፡ በቀርን፡ ወነጽሑ፡ እልክተ፡ መሳብክት፡ ዘውስተ፡ እደዊሆሙ፡ ዘፀጋም፡ ወውስተ፡ እደዊሆሙ፡ ዘየማን፡ ቀርን፡ዘቦቱ፡ ይንፍሑ፡ ወጸርሑ፡ ወይቤሉ፡ ኵናት፡ዘእግዚአብሔር፡ ወዘጌዴዎን፡ ወቆሙ፡ ኵሎሙ፡ በበመካኖሙ፡ በውስተ፡ ዓውድ፡ ትዕይንት፡ ወጐዩ፡ ኵሉ፡ ትዕይንት፡ ወደንገፁ፡ ወነፍሑ፡ ፫፻አቅርንተ፡ ወአግብእ፡ እግዚአብሔር፡መጥባሕተ፡ ብእሲ፡ ላዕለ፡ ካልኡ፡ በውስተ፡ ኵሉ፡ትዕይንት፡ ወጐዩ፡ ትዕይንቶሙ፡ እስከ፡ በሤጣ፡ ወእስከ፡ አቤልሜሁላ፡ ወውስተ፡ ገባዖን፡ ወአውየዉ፡ ሰብእ፡ ፳ኤል፡ እምንፍታሌም፡ ወእምአሴር፡ ወእምናሴ፡ ወዴጌንዎሙ፡ ለምድያም፡ ወፈነወ፡ መላእክተ፡ ጌዴዎን፡ ውስተ፡ኵሉ፡ ደወለ፡ ኤፍሬም፡ እንዘ፡ ይብል፡ ረዱአ፡ ወተቀበልዎሙእ፤፡ ለምድያምአ፡ ወርክብዎሙ፡አ፡ በኀበ፡ ማይአ፡ እስከ፡ ቤቴራ፡ ወዮርኖ፡ስ፡ ወአውየዉ፡ ኵሉ፡ ሰብአ፡ ኤፍሬም፡ ወቀደምዎሙ፡ ኀበ፡ ማይ፡ እስከ፡ ቤቴራ፡ ወዮርዳኖስ፡ ወአኃዝዎሙ፡ ለ፪መላእክተ፡ ምድያም፡ ለሔሬብ፡ ወዜብ፡ ወቀተልዎ፡ ለሔሬብ፡ በ

(col. 1) ሴሪን፡ ወለዜብ፡ ቀተልዎ፡ በኢፌቅ፡ ወዴገንዎሙ፡ ለምድያም፡ ወአምጽኡ፡ አርእስቲሆ፡ሙ፡ ለደሬብ፡ ወለዜብ፡ ኀበ፡ ጌዴዎን፡ እማዕዶተ፡ዮርዳኖሰ፡ ምዕራፍ፡ ፯ ወይቤልዎ፡ ሰብአ፡ኤፍሬም፡ ምንት፡ ውእቱ፡ ዝንቱ፡ ነገር፡ ዘገበርከ፡ ላዕሌነ፡ ከመ፡ ኢትጸውዓነ፡ እመ፡ ሖርከ፡ትትቃትሎሙ፡ ለምድያም፡ ወተሳ(ነ)ኑ፡ ምስሌሁ፡ ዓቢየ፡ ተስናነ፡ ወይቤሎሙ፡ ምንተ፡ ገበርኩ፡ ይእዜ፡ ከመ፡ አንትሙ፡ ትኄይሱኒ፡ ቈጸለ፡ኤፍሬም፡ እምቀስመ፡ አብያዜር፡ አኮኑ፡ ውስተ፡ እዴክሙ፡ አግብኦሙ፡ እግዚአብሔር፡ለመላእክተ፡ ምድያም፡ ለሂሬብ፡ ወዜብ፡ ወምንተ፡ ክህልኩ፡ ገቢረ፡ ከማክሙ። ወእምዝ፡ኃደግዎ፡ እንከ፡ ወእረፈት፡ ነፍሶሙ፡ እምኔሁ፡ ሶበይቤሎሙ፡ ዘንተ፡ ቃለ፡ ወመጽአ፡ ጌዴዎን፡ ኀበ፡ዮርዳኖስ፡ ወዓደወ፡ ውእቱ፡ ወእልክቱ፡ ፫፻ብእሲ፡ እለ፡ ምስሌሁ፡ ወአንበዙ፡ ሶበ፡ ርህቡ፡ ወይቤሎሙ፡ ለሰብእ፡ ስኮት፡ ሀብዎሙ፡ እክለ፡ለሕዝብ፡ እለ፡ ምስሌየ፡ እስመ፡ ርህቡ፡ ወአንሱ፡እተልዎሙ፡ ለዜብሔል፡ ወለስልማና፡ ነገሥተ፡ምድያም፡ ወይቤልዎ፡ መላእክተ፡ ስኮት፡ ቦኑእዴሆሙ፡ ለዜብሔል፡ ወለስልማና፡ ይአዜ፡ ውስተ፡ እዴከ፡ ከመ፡ ነሀቦሙ፡ እክለ፡ ሠራዊት፡ከ፡ ወይቤሎሙ፡ ጌዴዎን፡ አኮ፡ ከመዝ፡ እምከመ፡ አግብኦሙ፡ እግዚአብሔር፡ ለዜብሔ፡ል፡ ወለስልማና፡ ውስተ፡ እዴየ፡ እሰቅል፡ ሥጋክሙ፡ ውስተ፡ ዓቀባት፡ ዘገዳም፡ ወውስተ፡፪አርቆሚን፡ ወዓርገ፡ እምህየ፡ ውስተ፡ ፋኑሔል፡ ወይቤሎሙ፡ ከመዝ፡ ወይቤልዎ፡ ሰብ
(col. 2) አ፡ ፋኑሔል፡ በከመ፡ ይቤልዎ፡ ሰብአ፡ ሰኮት፡ወይቤሎሙ፡ ለሰብአ፡ ፋኑሔል፡ ሶበ፡ ገባእኩ፡በዳኅን፡ አነስቶ፡ ለዝንቱ፡ ማኅፈድ። ወዜብሔልሰ፡ ወሰልማና፡ ውስተ፡ ቀርቀር፡ ወትዕይንቶሙኒ፡ ምስሌሆሙ፡ ወየአክሉ፡ ፻፻ወ፻፻ኵሎሙ፡ እለ፡ ተርፉ፡ እምነ፡ ኵሉ፡ ተዓይኒሆሙ፡ ለደቂቀ፡ ጽባሕ፡ ወእለሰ፡ ወድቁ፡ ፲፼ወ፳፻ብእሲ፡ እለ፡ ይጸውሩ፡ ኵናተ፡ ወዓርጊ፡ ጌዴዎን፡ ፍኖተ፡ እለ፡ ይነብሩ፡ ውስተ፡አዕፃዳተ፡ ጽባሐውያን፡ እለ፡ መንገለ፡ ናቤት፡ ላዕለ፡ ዜብሔል፡ ወቀተለ፡ ትዕይንቶሙ፡ እንዘ፡ ይትአመኑ፡ ወጐዩ፡ ዜብሔል፡ ወሰልማና፡ ወዴገኖሙ፡ ወተለዎሙ፡ ወአኃዞሙ፡ ለ፪ሆሙ፡ ነገሥተ፡ ምድያም፡ ለዜብሔል፡ ወለስልማና፡ ወለኵሉ፡ ትዕይንቶሙ፡ ቀጥቀጦሙ፡ ጌዴዎን፡ ወተመይጠ፡ ጌዴዎን፡ ወልዳ ዮአስ፡ እምፀብዕ፡ እምዓቀበ፡ እሩሰ፡ ወአኃዘ፡ ፩ወልደ፡ እምሰብአ፡ ሰኮት፡ ወሐተቶ፡ ወአጽሐፎሙ፡ ለመላእክተ፡ ሰኮት፡ ወለሊቃናቲሃ፡ ፸ወ፯ብእሲ፡ ወበጽሐ፡ ኀበ፡ መላእክተ፡ ሰኮት፡ ወይቤሎሙ፡ነዮሙ፡ ዜብሔል፡ ወሰልማና፡ በእለ፡ ቦሙ፡ተዓየርክሙኒ፡ ወትቤሎኒ፡ ቦኑ፡ እዴሆሙ፡ ለዜብሔል፡ ወለስልማና፡ ይእዜ፡ ውስተ፡ እዴከ፡ ከመ፡ ነሀቦሙ፡ እክለ፡ ለእለ፡ርሀቡ፡ ሰብእከ፡ ወነሥኦሙ፡ ለሰብአ፡ ሰኮት፡ ወለሊቃውንቲሆሙ፡ ወለመላእክቲሆሙ፡ ወሰቀሎሙ፡ ውስተ፡ ዓቀባተ፡ ገዳም፡ ወውስተ፡ በራቅኔም፡ ወሰቀ 

(col. 1) ሎሙ፡ ምስሌሆሙ፡ ለሰብእ፡ ስኮት፡ ወነሰቶ፡ ለማኅፈደ፡ ፋኑሔል፡ ወቀተሎሙ፡ለሰብእ፡ ፋኑሔል፡ ወለሀገሆሙ፡ ወይቤሎሙ፡ ለዜብሔል፡ ወለስልማና፡ አይቴ፡እደው፡ እለቀተልክምዎሙ፡ በታቦር፡ወይቤልዎ፡ ከማከ፡ እሙንቱ፡ ወኪያከ፡ይመስሉ፡ እሙንቱ፡ ወከመ፡ ርእየተ፡ ገጻ፡ደቂቀ፡ ነገሥት፡ ገጾሙ፡ ወይቤሎሙ፡ ጌዴዎን፡ አኃውየ፡ እሙንቱ፡ ደቂቀ፡ እምየ፡ ሕያው፡ እግዚአብሔር፡ ሶበ፡ አሕየውክምዎሙ፡ እምኢቀተልኩክሙ፡ ወይቤሎ፡ለዮቶር፡ በኵሩ፡ ተንሥእ፡ ቅትሎሙ፡ ወኢመልሐ፡ መጥባሕቶ፡ ውእቱ፡ ሕፃን፡ እስመ፡ ንኡስ፡ ውእቱ፡ ወፈርሃ፡ ወይቤልዎዜብሔል፡ ወስልማና፡ ተንሥእ፡ አንተ፡ወተራከበነ፡ አለመ፡ ከመ፡ ብእሲ፡ ውእቱ፡ ኃይልከ፡ ወተንሥአ፡ ጌዴዎን፡ ወቀተሎሙ፡ ለዜብሔል፡ ወስል፡ ወሰልማና፡ ወነሥአ፡ በዝግናተ፡ ዘውስተ፡ ክሳዳተ፡አግማሊሆሙ። ወይቤልዎ፡ ሰብአ፡ ፳ኤል፡ ለጌዴዎን፡ ተመልአክ፡ አንተ፡ ለነ፡ወደቂቅስ፡ እስመ፡ አድኃንከነ፡ እምእደ፡ምድያም። ወይቤሎሙ፡ ጌዴዎን፡ ኢይትመለእክ፡ አንሰ፡ ለክሙ፡ ወወልድኒ፡ኢይትመላእክ፡ ለክሙ፡ ወይቤሎሙ፡ጌዴዎን፡ እሰአል፡ እምኔክሙ፡ ሰአለተ፡ወሀቡኒ፡ ብእሲ፡ ብእሲ፡ አእኑገ፡ ዘወርቅ፡ ዘሰለበ፡ አስመ፡ ብዙኅ፡ አዕኑግ፡ ቦሙ፡ እስመ፡ እሰማኤላውያን፡ እሙንቱ፡
(col. 2) ወይቤሎሙ፡ ውሂበ፡ ንሁብ፡ ወሰፍሐ፡ ልብሶ፡ ወገደፈ፡ ብእሲ፡ ብእሲ፡ አዕኑገ፡ ዘሰለቡ፡ ወኮነ፡ ድልወተ፡ ወርቅ፡ አኑጊሁ፡ ዘሰአሎሙ፡ ፲ወ፬፻የበሰቅል፡ ወርቁ፡ እንበለ፡አውፃባት፡ ወባዝግናት፡ ወኢፎት፡ ወመዋጥሕ፡ ዘሜላት፡ ዘላዕለ፡ ነገሥተ፡ ምድያም፡ ወዘእንበለ፡ ሐብላተ፡ ወርቁ፡ ዘውስተ፡ ክሳዳተ፡ አግማሊሆሙ፡ ወገብረ፡ ሎቱ፡ ጌዴዎን፡ ምስለ፡ ወአቀሞ፡ ውስተ፡ ሀገሩ፡ ውስተ፡ ኤፍራታ፡ ወዘመወ፡ ቦቱ፡ ኵሉ፡ ፳ኤል፡ ወተለውዎ፡ በህየ፡ ወኮኖ፡ ጌጋየ፡ ለጌዴዎን፡ ወለቤቱ፡ ወተትሐቱ፡ ምድያም፡ ቅድሜሆሙ፡ ለ፳ኤል፡ ወኢደገሙ፡ እንከ፡ አልዕሎ፡ ርእሶሙ፡ ወአዕረፈት፡ ምድር፡ ፵ዓመተ፡ በመዋዕለ፡ ጌዴዎን፡ ወሖረ፡ ሮብዓም፡ ወልደ፡ ዮአስ፡ወነበረ፡ ውስተ፡ ቤቱ፡ ወቦ፡ ለጌዴዎን፡ ፸ደቂቅ፡ እለ፡ ወፅኡ፡ እምሐቋሁ፡ እስመ፡ብዙኃተ፡ ዕቁባቲሁ፡ ወአንስቲያሁ፡በውስተ፡ ሰቂሞሰ፡ ወለደት፡ ሎቱ፡ ወልደ፡ ወሰመዮ፡ ስሞ፡ አቤሜሌክ፡ ወሞተ፡ጌዴዎን፡ ወልደ፡ ዮአስ፡ በሀገረ፡ ሴናት፡ ወተቀብረ፡ ውስተ፡ መቃብረ፡ አቡሁ፡ ዮአሰ፡ በኤፍራታ፡ ወአብያዜር። ወእምዝ፡ ሶበ፡ ሞተ፡ ጌዴዎን፡ ተመይጡ፡ እስራኤል፡ ወተለውዎ፡ ለበዓሊም፡ ወተካየዱ፡ ምስሌሁ፡ ለበዓሊም፡ ከመ፡ ይኩኖሙ፡ አምላኮሙ፡ ወኢተዘከርዎ፡ ደቂቀ፡ ፳ኤል፡ ለእግዚአብሔር፡ አምላኮሙ፡ ዘአድኃኖ

(col. 1) ሙ፡ እምእደ፡ ኵሉ፡ ፀሮሙ፡ እለ፡ ዓውዶሙ፡ ወኢገብሩ፡ ምሕረተ፡ ምስለ፡ ቤተ፡ ሮብአም፡ ዘውአቱ፡ ጊዴዎን፡ በኵሉ፡ ሠናያት፡ እንተ፡ ገብረ፡ ምስለ፡ ፳ኤል። ምዕራፍ፡ ፰ ወሖረ፡ አ{.}ቤሜሌክ፡ ወልደ፡ ሮብዓም፡ ውስተ፡ ሰቂማ፡ ኀበ፡ አኃወ፡ እሙ፡ ወተናገሮሙ፡ ለኵሎሙ፡ አዝማደ፡ ቤተ፡ እሙ፡ ወይቤሎሙ፡ ተናገርዎሙ፡ ሊተ፡ ለሰብእ፡ ሰቂማ፡ ወበልዖሙ፡ ምንትአ፡ ይኄይሰክሙ፡ኦ፡ ፸ኑአ፡ ብእሲአ፡ ይኰንኑክሙአ፤፡ ኵሎሙአ፡ ደቂቀ፡ ሮብዓምአ፤ ኦውአ፡፩አ፤፡ ብእሲአ፡ ይኰንንክሙአ፤ ወተዘከሩአ፡ ከመ፡ ሥጋክሙአ፡ ወአጽምክሙአ፡ አነአ፤ ወተናገሩ፡ ሎቱ፡ አኃወ፡ እሙ፡ ምስለ፡ ኵሉ፡ ሰብአ፡ሰቂማ፡ ኵሎ፡ ዘንተ፡ ነገረ፡ ወሜጥዎ፡ ለልቦሙ፡ ኀበ፡ አቤሜሌከ፡ ወይቤሉ፡ እኁነ፡ ውእቱ፡ወወሀብዎ፡ ፸ብሩረ፡ እምቤተ፡ በዓል፡ ወተዓሰበ፡ ቦን፡ አቤሜሌክ፡ እደወ፡ ሐቃልያነ፡ ወመደንግፃነ፡ ወሖሩ፡ ወተለውዎ፡ ወቦአ፡ ውስተ፡ ቤተ፡ አቡሁ፡ ውስተ፡ ኤፍራታ፡ ወቀተሎሙ፡ ለአኃዊሁ፡ ለደቂቀ፡ ሮብዓም፡ ፸ብእሲ፡በላዕለ፡ አሐቲ፡ ዕብን፡ ወተርፈ፡ ኢዮአታም፡ወልደ፡ ሮብዓም፡ ዘይንእሰ፡ እስመ፡ ተኀብአ፡ ወተጋብኡ፡ ኵሎሙ፡ ሰብአ፡ ሰቂማ፡ ወኵሉ፡ ቤተ፡ መሐሎን፡ ወሖሩ፡ ወአንገሥዎ፡ለአቤሜሌክ፡ ሎሙ፡ ንጉሠ፡ በኀበ፡ ዕፀ፡ በላኖን፡ እንተ፡ ውስተ፡ ሰቂማ፡ ወዜነውዎ፡ ለኢዮአታም፡ ወሖረ፡ ወቆመ፡ ውስተ፡ ደብረ፡ ገረዛን፡ ወጸርሑ፡ ወበከየ፡ ወይቤሎሙ፡ ስምዑኒ፡
(col. 2) ሰብአ፡ ሰቂማ፡ ወይሰማዕክሙ፡ እግዚአብሔር፡ ሖሩአ፡ ዕፀውአ፡ ያንግሡሰ፡ ሎሙአ፡ንጉሠአ፤ ወይቤልዋ፡ ላዕፀ፡ ዘይትአ፡ ንዒእ፡ንግሢአ፡ ለነአ፡ ወትቤሎሙአ፡ ዕፀዘይትአ፡እኅድግኑአ፡ ቅብዕየአ፡ ዘሰብሖአ፤፡ እግዚአብሔርአ፤፡ በላዕሌየአ፡ ወእጓለ፡ እመሕያው፡ወእሑር፡ እንግሥ፡ ላዕፀው፡ ወይቤልዋ፡ ለበለሰ፡ ንዒ፡ ንግሢ፡ ለነ፡ ወትቤሎሙ፡ ወትቤሎሙ፡ በለሰ፡ እኅድግኑ፡ ምጥቀትየ፡ ወፍሬየ፡ ቡሩከ፡ ወእሑር፡ እንግሥ፡ ለዕፀው፡ ወይቤልዎ፡ ኵሉ፡ ዕፀው፡ ለወይን፡ነዓ፡ ንግሥ፡ ለነ፡ወይቤሎሙ፡ ወይን፡ እኅድግኑ፡ ወ(ይ)ንየ፡ ወትፍሥሕትየ፡ ዘኀበ፡ እግዚአብሔር፡ ወዘኀበ፡ እጓለ፡ እመሕያው፡ ወእሑር፡ እንግሥ፡ለዕፀው። ወይቤልዎ፡ ዕፀው፡ ለራምኖን፡ንዒ፡ አንቲ፡ ንግሢ፡ ለነ፡ ወትቤሎሙ፡ ዕፀ፡ራምኖን፡ ለዕፀው፡ እመ፡ አማን፡ ታነግሡኒ፡በጽድቅ፡ ላዕሌክሙ፡ ንዑ፡ ታጽልሉ፡ ታሕተ፡ ጽላሎትየ፡ እመ፡ ኢወፅአት፡ እሳት፡ እምነ፡ ራምኖን፡ ወትበልዖ፡ ለእርዘ፡ ሊባኖስ፡ወይእዜኒ፡ እመ፡ አማን፡ በጽጽቅ፡ ገበርክሙ፡ወአንገሥክምዎ፡ ለአቤሜሌክ፡ ወበከመ፡ገበርክሙ፡ ምስለ፡ ሮብዓም፡ ወምስለ፡ ቤቱ፡ ወአመ፡ በከመ፡ ዕሤተ፡ እዴሁ፡ ገበርክሙ፡ ሎቱ፡ በከመ፡ ታቃተለ፡ አቡየ፡ ለክሙ፡ወገደፈ፡ ነፍሶ፡ ቅድሜክሙ፡ ወአ[ድ]ኃነክሙ፡ እምእደ፡ ምድያም፡ ወአንትሙ፡ ተንሣእክሙ፡ ላዕለ፡ ቤተ፡ አቡየ፡ ወቀተልክሙ፡ ደቂቆ፡ ፸ብእሴ፡ በላዕለ፡ አሐቲ፡ ዕብ 

(col. 1) ን፡ ወአንገሥክምዎ፡ ለአቤሜሌክ፡ ወልደ፡ዕቅብቱ፡ ላዕለ፡ ሰብአ፡ ሰቂሞን፤ እስመ፡ እኁክሙ፡ ውእቱ፡ ወእመሰ፡ በጽድቅ፡ ወበርትዕ፡ ገበርክሙ፡ ምስለ፡ ሮብዓም፡ ወቤቱ፡ በዛቲ፡ ዕለት፡ ቡሩካነ፡ ኩኑ፡ አንትሙ፡ወተፈሥሑ፡ በአቤሚቤክ፡ ወውእቱኒ፡ይትፌሣሕ፡ ብክሙ። ወአመ፡ አኮሰ፡ ትፃእ፡ እሳት፡ እምነ፡ አቤሜሌክ፡ ወትበልዖሙ፡ ለሰብአ፡ ሰቂሞን፡ ወለቤተ፡ መሐሎን፡ ወትፃእ፡ እሳት፡ እምሰብአ፡ ሰቂሞን፡ወእምነ፡ ቤተ፡ መሐሎን፡ ወትበልዖ፡ ለአቤሜሌክ፡ ወጐየ፡ ኢዮአታም፡ ወርጸ፡ ውስተ፡ ፍኖት፡ ወእምሠጠ፡ ውስተ፡ ራራ፡ ወነበረ፡ ህየ፡ እምገጸ፡ አቤሜሌክ፡ አኁሁ፡ ወተመለአከ፡ አቤሜሌክ፡ ለቤተ፡ ፳ኤል፡ ፫ዓመተ፡ ወፈነወ፡ እግዚአብሔር፡ ጋኔነ፡ እኩየ፡ማዕከለ፡ አቤሜሌክ፡ ወማዕከለ፡ ሰብአ፡ ሰቂሞን፡ ወክህድዎ፡ ሰብአ፡ ሰቂሞን፡ ለቤተ፡ አቤሜሌክ፡ ከመ፡ ይግባእ፡ ኃጢአት፡ ዘ፸ደቂቀ፡ ሮብዓም፡ ወደሞሙ፡ ወይትፈደዮ፡ለአቤሜሌክ፡ እኁሆሙ፡ ዘቀተሎሙ፡ ወላዕለ፡ ሰብአ፡ ሰቂሞን፡ እለ፡ አጽንዕዋ፡ ለእዴሁ፡ ከመ፡ ይቅትሎሙ፡ ለአኀዊሁ፡ ወአንበሩ፡ ሎቱ፡ ሰብአ፡ ሰቂሞን፡ ማዕገተ፡ ውስተ፡አር(እ)ስተ፡ አድባር፡ ወየሐይዱ፡ ኵሎ፡ ዘየኃልፍ፡ ፍኖተ፡ እንተ፡ ላዕሌሆሙ፡ ወዜነውዎ፡ ለአቤሜሌክ፡ ወመጽአ፡ ጋድ፡ ወልደ፡ አቤድ፡ ወአኃዊሁ፡ ውስተ፡ ሰቂሞን፡ ወኃብሩ፡ ምስሌሆሙ፡ ሰብአ፡ ሰቂሞን፡ ወወፅኡ፡
(col. 2) ሐቅለ፡ ወቀሰሙ፡ አ(ዕ)ፃዳተ፡ ወደኖሙ፡ ወአኬዱ፡ ወገብሩ፡ በዓለ፡ ወቦኡ፡ ቤተ፡ አምላኮሙ፡ ወበልዑ፡ ወሰትዪ፡ ወረገምዎ፡ ለአቤሜሌክ፤ ወይቤ፡ ጋድ፡ ወልደ፡ አቤድ፡ መኑ፡ውእቱ፡ አቤሜሌክ፡ ወልዳ፡ ሴኬም፤ ከመንትቀነይ፡ ሎቱ፡ አኮኑ፡ ውእቱ፡ ወልደ ሮብዓም፡ ወዜቡል፡ ዓቃቢሁ፡ ገብሩ፡ ወሳብአ፡ኤሞር፡ አቡሁ፡ ለሴኤም፡ ወለምንት፡ ንትቀይ፡ ሎቱ፡ ንሕነ፡ ወመኑ፡ እምአግብኦ፡ ለዝንቱ፡ ሕዝብ፡ ውስተ፡ እዴየ፡ ወአፍልሶ፡ ለአቤሜሌክ፡ ወእበሎ፡ ለአቤሜሌክ፡ አብዝኅ፡ ኃይለከ፡ ወፃእ። ወሰምዓ፡ ዜቡል፡መልአከ፡ ሀገር፡ ዘይቤ፡ ጋድ፡ ወልደ፡ አቤድ፡ ወተምዓ፡ መዓተ፡ ወፈነወ፡ መላእክተ፡ ኀበ፡ አቤሜሌክ፡ ምስለ፡ አምኃ፡ እንዘ፡ ይብል፡ ናሁ፡አ፡ ጋድ፡ ወልደ፡ አብድአ፡ ወአኃዊሁአ፡ መጽኡአ፡ ውስተ፡ ሰቂማአ፡ ወናሁ፡ ይትቃተልዎ፡ ለሀገርአ፡ በእንቲአኩ{ከ}፡ ይእዜኒአ፡ ተንሥአእ፡ በሌሊትአ፡አንተአ፡ ወሕዝብአ፡ ዘምስሌከአ፡ ወዕግትዓ፡ ውስተ፡ ቤተ፡ ሐቅልአ፡ ወብጻሕአ፡ ጊዜ፡ ይሠርቅ፡ ፀሐይአ፡ ወበጽባሕ፡ጊሥአ፡ ወሩዳ፡ ለሀገርአ፡ ወመጽአ፡ ውእቱ፡ ወሕዝብ፡ ዘምስሌሁ፡ በሌሊት፡ ወዓገትዋ፡ ለሰቂማ፡ ፬ሠራዊት፡ ወሶበ፡ጸብሐ፡ ወጽአ፡ ጋድ፡ ወልደ፡ አቤድ፡ ወቆመ፡ ኀበ፡ ኆኅተ፡ አንቀጸ፡ ሀገር፡ ወተንሥአ፡ አቤሜሌክ፡ ወሕዝብ፡ ዘምስሌሁ፡ እምኀበ፡ የዓግቱ፡ ወርእየ፡ ጋድ፡ ወል

(col. 1) ደ፡ አቤድ፡ ሕዝበ፡ ወይቤሎ፡ ለዜቡል፡ ናሁ ሕዝብ፡ ይወርድ፡ እምርእሰ፡ ደብር፡ ወይቤሎ፡ ዜቡል፡ ጽላሎተ፡ አድባር፡ ትሬኢ፡ አንተሰ፡ ከመ፡ ሰብአ፡ ወደገሙ፡ ዓዲ፡ ጋድ፡ ብሂሎቶ፡ ወይቤሎ፡ ናሁ፡ ሕዝብ፡ ይወርድ፡ እመንገለ፡ ባሕር፡ኀበ፡ ንብረተ፡ ምድር፡ ወ፩ሠርዌ፡ ይመጽእ፡እምፍኖተ፡ ኦም ስንፃሮ፡ ወይቤሎ፡ ዜቡል፡ አይቴ፡ ውእቱ፡ ይእዜ፡ ዝክቱ፡ አፉከ፡ ዘቅቤ፡ መኑ፡ ውእቱ፡ አቤሜሌክ፡ ከመ፡ ንትቀነይ፡ ሎቱ፡አኮኑ፡ ዝንቱ፡ ውእቱ፡ ሕዝብ፡ ዘተዓየርከ፡ ፃአኬ፡ ይእዜ፡ ወተቃተሎሙ። ወወፅአ ጋድ፡ እምቅድሜሆሙ፡ ለሰቂማ፡ ወተቃተሎ፡ ለአቤሜሌክ፡ ወዴገኖ፡ አቤሜሌክ፡ ወጐየ፡ እምቅድመ፡ገጹ፡ ወወድቁ፡ ብዙኃን፡ ወተቃተሉ፡ እስከ፡ አንቀጸ፡ ሀገር፡ ወነበረ፡ አቤሜሌክ፡ ውስተ፡ አረማ፡ወአ(ው)ፅኦሙ፡ ዜቡል፡ ለጋድ፡ ወለአኀዊሁ፡ ወካልኦሙ፡ [ነ]ቢረ፡ ውስተ፡ ሰቂማ። ወእምዝ፡ በሳኒታ፡ ወፅኡ፡ ውስተ፡ ገዳም፡ ሕዝብ፡ ወዜነውዎ፡ለአቤሜሌክ፡ ወነሥአ፡ ሕዝቦ፡ ወክፈሎሙ፡ኀበ፡ ፫ሠራዊት፡ ወዓገተ፡ ቦሙ፡ ወሶበ፡ ይኔጽር፡ወናሁ፡ ሕዝብ፡ ይወፅኡ፡ እምሀገር፡ ወተንሥአ፡ ላዕሌሆሙ፡ ወቀተሎሙ፤ ወአቤሜሌክሰ፡ወሠራዊት፡ ዘምስሌሁ፡ ቆሙ፡ ዲፖ፡ ኀበ፡ ኆኅተ፡ አንቀጸ፡ ሀገር፡ ወእልክቱ፡ ፪ሠራዊት፡ተዘርዉ፡ ውስተ፡ ኵሉ፡ ገዳም፡ ወቀተልዎ፡ሙ፡ ወአቤሜሌክሰ፡ ይትቃተል፡ ምስለ፡ ሀገር፡ኵላ፡ ይእተ፡ ዕለተ፡ ወአስተጋብአ፡ ለሀገር፡ ወሕዝብሰ፡ ዘውስቴታ፡ ቀተለ፡ ወዘርእ፡ ውስቴታ፡ ፂወ፡ ወሰምዑ፡ ኵሎሙ፡ ሰብእ፡ ማኅ
(col. 2) ፈደ፡ ሰቂሞን፡ ወቦኡ፡ ውስተ፡ ፀወገ፡ ቤተ፡ በዓል፡ ወዜነውዎ፡ ለአቤሜሌክ፡ ከመ፡ ታጋብኡ፡ ኵሉ፡ ሰብእ፡ ማኅፈደ፡ ሰቂማ፡ ወዓርገ፡ አቤሜሌክ፡ ውስተ፡ ደብረ፡ ኄርሞን፡ ውእቱ፡ወሕዝብ፡ ዘምስሌሁ፡ ወነሥአ፡ ለቤሜሌክ፡ጒድበ፡ ውስተ፡ እዴሁ፡ ወገመደ፡ ፆረ፡ ዕፀው፡ወነሥአ፡ ወፆሮ፡ ውስተ፡ መታክፍቲሁ፡ ወይቤሎሙ፡ ለሕዝብ፡ እለ፡ ምስሌሁ፡ ዘከመ፡ርኢክሙኒ፡ አገብር፡ ከማሁ፡ ግበሩ፡ አንትሙ፡ኒ፡ ፍጡነ፡ ከመ፡ አነ፡ ገበርኩ፡ ወገዘሙ፡ እሙንቱኒ፡ ወነሥኡ፡ ኵሎሙ፡ ፆሮሙ፡ ወተለውዎ፡ ለአቤሜሌክ፡ ወአንበሩ፡ ኀበ፡ ፀወን፡ ወአውዓዩ፡ ላዕሌሆሙ፡ ፀወኖሙ፡ በእሳት፡ ወሞቱ፡ኵሎሙ፡ ሰብአ፡ ሰቂሞን፡ ዘማኅፈድ፡ ወየአክሉ፡ ፲፻ብእሲ፡ ወአንስት፡ ወሖረ፡ አቤሜሌክ፡ ውስተ፡ ቴቤሳ፡ ወነበሩ፡ ላዕሌየ፡ ወአስተጋብእ፡ ዋ ወቦቱ፡ ማኅፈድ፡ ዓቢይ፡ ውስተ፡ ማዕከለ፡ ሀገር፡ ወተፀወኑ፡ ኵሎሙ፡ ህየ፡ እደዊሆሙ፡ ወአንስቲያሆሙ፡ ወኵሉ፡ ዓበይተ፡ ሀገር፡ ወዓፀዉ፡ ላዕሌሆሙ፡ ወዓርጉ፡ ውስተ፡ ናኁሰ፡ ማኅፈድ። ወሖረ፡ ኦቤሜሌክ፡ ኀበ፡ ናኅሰ፡ ማኀፈድ፡ ወተቃተልዎ፡ ወቀርበ፡ አቤሜሌከ፡ ኀበ፡ ኆኅተ፡ ማኅፈድ፡ ከመ፡ ያውዕዮ፡ በእሳተ፡ወወገረቶ፡ አሓቲ፡ ብእሲት፡ በስባረ፡ ማኅረፅ፡ ውስተ፡ ርእሱ፡ በአቤሜሌክ፡ ወቀጥቀጠቶ፡ ርእሶ፡ ወወፅእ፡ ናላሁ፡ ወጸውዖ፡ ፍጡነ፡ ለቍልዔሁ፡ ዘይፀውር፡ ንዋየ፡ ሐቀሉ፤ ወይቤሎ፡ ምላሕ፡ መጥባሕቲከ፡ ወቅትለኒ፡ ከመ፡ ኢይበሉኒ፡ ብእሲት፡ ቀተለቶ፡ ወወግዖ፡

(col. 1) ቍልዔሁ፡ ወሞተ፡ አቤሜሌክ፡ ወአተዉ፡ ኵሎሙ፡ ውስተ፡ አብያቲሆሙ፡ ወፈደዮ፡ እግዚአብሔር፡ ለአቤሜሌክ፡ እኪተ፡ እንተ፡ ገብረ፡ላዕለ፡ ቤተ፡ አቡሁ፡ ዘቀተለ፡ ፸አኅዊሁ፡ ወኵሉ፡ እኪቶሙ፡ ለሰብአ፡ ቂማ፡ ፈደዮሙ፡ እግዚአብሔር፡ ላዕለ፡ ርእሶሙ፡ ወበጽሖሙ፡ መርገመ፡ ኢዮአታም፡ ወልደ፡ ሮብዓም። ምዕራፍ ፱።ወቆመ፡ እምድኅረ፡ አቤሜሌክ፡ ዘያድኅኖሙ፡ ለ፳ኤል፡ ቶላ፡ ወልደ፡ ፎሐ ወልደ፡ እኁሁ፡ ለአቡሁ፡ ብእሲ፡ እምይሳኮር፡ ወውእቱሰ፡ ይነብር፡ ውስተ፡ ሳምር፡ ውስተ፡ ደብረ፡ ኤፍሬም፡ ወኰነኖሙ፡ ለ፳ኤል፡ ፳ወ፫ዓመተ፡ ወሞተ፡ ወተቀብረ፡ ውስተ፡ ሳምር፡ወቆመ፡ እምድኅሬሁ፡ ኢያዕር፡ ገለዓዳዊ፡ወኰነኖሙ፡ ለ፳ኤል፡ ፳ወ፪ዓመተ፡ወቦ፡፴ወ፪ደቂቅ፡ ወይፂዓኑ፡ ላዕለ፡ ፴ወ፪አዕዱግ፡ ወቦሙ፡ ፴ወ፪አህጉር፡ ወሰመዮን፡ ደብራተ፡ ኢያእር፡ እስከ፡ዮም፡ ወሀለዋ፡ ውስተ፡ገለዓድ፡ ወሞተ፡ ኢያእር፡ ወተቀብረ፡ ውስተ ሪሞ፡ ወደገሙ፡ ደቂቀ፡ እስሬኤል፡ ገቢረ፡እኩይ፡ ቅድመ፡ እግዚአብሔር፡ ወአምለክዎሙ፡ ለበዓሊም፡ ወለአስጣሮት፡ ወለአማልክተ፡ ሶርያ፡ ወለአማልክተ፡ ሲዶና፡ ወለአማልክተ፡ ሞአብ፡ ወለአማልክተ፡ ደቂቀ፡አሞን፡ ወአማልክተ፡ ኢሎፍሊ፡ ወኃደግዎ፡ለእግዚአብሔር፡ ወኢተቀንዩ፡ ሎቱ፡ ወተምዓ፡ እግዚአብሔር፡ መዓተ፡ ላዕለ፡ ደቂቀ፡፳ኤል፡ ወአግብኦው፡ ውስተ፡ እደ፡ ኢሎፍሊ፡ ወውስተ፡ እዴሆሙ፡ ለደቂቀ፡ አሞን፡ ወ
(col. 2) ሳቀይዎሙ፡ ወአጥወቅዎሙ፡ ለደቂቀ፡ ፳ኤል፡ በማዕዶተ፡ ዮርዳኖስ፡ በምድረ፡ አሞሬዎን፡ በገለዓድ፡ ወዓደው፡ ዳቂቀ፡ አሞን፡ ዮርዳኖስ፡ ይትቃተልዎሙ፡ ለይሁዳ፡ ወለብንያም፡ ወለቤተ፡ አፍሬም፡ ወተሣቀዩ ደቂቀ፡ እስራኤል፡ጥቀ፡ ወግዕሩ፡ ደቂቀ፡ ፳ኤል፡ ኀበ፡ እግዚአብሔር፡ ወይቤሎ፡ አበስነ፡ ለከ፡ እስመ፡ ኃደግና፡ከ፡ ለአምላክነ፡ ወአምላክናሁ፡ ለበዓሊም፡ ወይቤሎሙ፡ እግዚአብሔር፡ ለደቂቀ፡ ፳ኤል፡አኮኑ፡ ግብጽ፡ ወአሞሬዎን፡ ወደቂቀ፡ አሞን።ወሞአብ፡ ወኢሎፍሊ፡ ወሲደና፡ ወምድያም፡ወአማሌቅ፡ ሣቀዩክሙ፡ ወግዕርክሙ፡ ኀቤየ፡ወአድኃንኩክሙ፡ እምእዴሆሙ፤፡ ወአንትሙሰ፡ ኃደግሙኒ፡ ወአምላክሙ፡ ባዕዳነ፡ አማልክተ፡ በበይነ፡ ዝንቱ፡ ኢያድኅነክሙ፡ ሑኑ፡ ጽርሑ፡ ኀበ፡ አማልክት፡ እለ፡ ኃረይክሙ፡ ለክሙ፡ወያድኅኑክሙ፡ በመዋዕለ፡ ምንዳቤክሙ፡ ወይቤልዎ፡ ደቂቀ፡ ፳ኤል፡ ለእግዚአብሔር፡ አበስነ፡ ረሰይነ፡ ዘከመ፡ ትፈቅድ፡ በቅድሜከ፡ ባሕቱ፡ እግዚኦ፡ አድኅነነ፡ በዛቲ፡ ዕለት፡ ወአሰሰሉ፡ አማልክተ፡ ባዕድ፡ እማዕከሎሙ፡ ወአምለክዎ፡ ለእግዚአብሔር፡ ወአሥመርዎ፡ ወአንበዙ፡ እምሥቃይ፡ ደቂቀ፡ ፳ኤል፡ ወግዕሩ፡ ወዓርጉ፡ ደቂቀ፡ አሞን፡ ወኃደሩ፡ ውስተ፡ ገለዓድ፡ወፅኡ፡ ደቂቀ፡ ፳ኤል፡ ወኃደሩ፡ ውስተ፡ ደብረ፡መሴፋ። ወተበሀሉ፡ መላእክተ፡ ሕዝበ፡ ገለዓድ፡ በበይናቲሆሙ፡ መኑ፡ ብእሲ፡ ዘይእኅዝ።ይትቃተሎሙ፡ ለነ፡ ለደቂቀ፡ አሞን፡ ወይኩን፡ርእሰ፡ ለኵሉ፡ እለ፡ ይገብሩ፡ ውስተ፡ ገለዓድ፤

(col. 1) ምዕራፍ፡ ፲ ወዮፍታሔ፡ ገለዓዳዊ፡ [ጽ]ኑዕ፡ወኃያል፡ ወወልደ፡ ብእሲት፡ ዘማ፡ ውእቱ፡ ወወለደቶ፡ ለዮፍታሔ፡ እምገለዓድ፡ ወወለደት፡ ሎቱ፡ ለገለዓድ፡ ደቂቀ፡ ብእሲቱ፡ አግዓዚት፡ ወልህቁ፡ ደቂቃ፡ ለይእቲ፡ ብእሲት፡ ወአውፅዕዎ፡ለዮፍታሔ፡ ወይቤልዎ፡ ኢትወርስ፡ ውስተ፡ ቤተ፡ አቡነ፡ እስመ፡ ወልደ፡ ካልእት፡ ብእሲት፡ አንተ ወሖረ፡ ዮፍታሔ፡ እምገጸ፡ አኃዊሁ፡ ወነበረ፡ ውስተ፡ ምድረ፡ ጣፍ፡ ወይፀመድዎ፡ ለዮፍታሔ፡ ሰብእ፡ ነዳያን፡ ወየሐውሩ፡ ምስሌሁ፡ እምድኅረ፡ መዋዕል፡ ተቃተልዎሙ፡ ደቂቀ፡ አሞን፡ ለ፳ኤል፡ ወሖሩ፡ ሊቃናተ፡ ገለዓድ፡ ይንሥእዎ፡ ለዮፍታሔ፡ እምድረ፡ ጣፍ ወይቤልዎ፡ለዮፍታሔ፡ ነዓ፡ ኩነነ፡ መስፍነ፡ ወንትቃተሎሙ፡ ለደቂቀ፡ አሞን፡ ወይቤሎሙ፡ ዮፍታሔ፡ በሊቃናተ፡ ገለዓድ፡ አኮኑ፡ አንትሙ፡ ጸላእክሙኒ፡ ወአፃእክሙኒ፡ እምነ፡ ቤተ፡ አቡየ፡ ወአፃእክሙኒ፡ እምኀቤክሙ፡ ለምንት፡እንከ፡ መፃእክሙ፡ ኀቤየ፡ ይእዜ፡ ሶበ፡ ተመንደብኩ፡ ወይቤልዎ፡ ሊቃናተ፡ ገለዓድ፡ ለዮፍታል፡ አኮ ከመዝ፡ መዳእነ፡ ኀቤከ፡ ከመ፡ ትሑር፡ምስሌነ፡ ወትትቃተል፡ ለነ፡ ምስለ፡ ደቂቀ፡ አሞን፡ ወትኩነነ፡ ርእሰ፡ ለኵሉ፡ እለ፡ ይነብሩ፡ውስተ፡ ገለዓድ፡ ወይቤሎሙ፡ ዮፍታሔ፡ ለሊቃናተ፡ ገለዓድ፡ እመ፡ ትነሥኡኒ፤ አንተሙ፡ ከመ፡ እትቃተሎሙ፡ ለደቂቀ፡ አሞን፡ እምከመ፡አግብኦሙ፡ እግዚአብሔር፡ ቅድሜየ፡ አነ፡ እከውነክሙ፡ ርእሰ። ወይቤልዎ፡ ሊቃናተ፡ ገለዓድ፡ ለዮፍታሔ፡ እግዚአብሔር፡ ሰምዕነ፡ በማ
(col. 2) ዕከሌነ፡ ከመ፡ በከመ፡ ትቤ፡ ከማሁ፡ ንገብር፡ ወሖረ (ዮፍታሔ)፡ ምስለ፡ ሊቃናተ፡ ገለዓድ፡ ወሤምዎ፡ ሕዝብ፡ ሎሙ፡ ርእሰ፡ ከመ፡ ይኩኖሙ፡ መስፍነ፡ወነገረ፡ ዮፍታሔ፡ ኵሎ፡ ቃሎ፡ ቅድመ፡ እግዚአብሔር፡ በመሴፋ፡ ወፈነወ፡ ዮፍታሔ፡ መላእክተ፡ ኀበ፡ ንጉሦሙ፡ ለደቂቀ፡ አሞን፡ እንዘ፡ ይብል፡ ምንትአ፡ ብከእ፡ ምስሌየአ፡ ከመ፡ ትምጻእአ፡ ትትቃተለኒ፡ ውስተ፡ ብሔርየአ፡ ወይቤ፡ ንጉዎሙ፡ ለደቂቀ፡ አሞን፡ ለእለ፡ ለአክ፡ ዮፍታሔ፡ እስመ፡ ነሥኡአ፡ ፳ኤልአ፡ ምድርየአ፡አመ፡ ዓርጉእ፡ እምግብጽአ፡ እምአርኖን፡ እስከ፡ ኢያቦቅ፡ ወእስከ፡ ዮርዳኖስአ፡ ወይእዜኒ፡ አግብእእ፡ ሊተአ፤፡ በሰላምአ፡ ወገብኡ፡ እለለአከ፡ ዮፍታሔ፡ ኀቤሁ፡ ለዮፍታሔ፡ ወፈነወ፡ዓዲ፡ ዮፍታሔ፡ ሐዋርያተ፡ ኀበ፡ ንጉሦሙ፡ ለደቀ፡ አሞን፡ወይቤሉ፡ ከመዝ፡ ይቤ፡ ዮፍታሔ፡ኢነሥኡአ፡ ፳ኤልአ፡ ምድረ፡ ሞአብአ፡ ወምድረ፡ ደቂቀ፡ አሞንአ፤ አመ፡ ዓርጉእ፤፡ እምግብጽአ፡ አላ፡ ሐሩሰ፡ ፳ኤልአ፡ ውስተ፡ ገዳምአ፡ እስከ፡ ባሕረ፡ ኤርትራአ፡ ወበጽሑአ፡ እስከ፡ ቃዴስአ፤ ወፈነወአ፡ ፳ኤልአ፡ ሐዋርያተአ፡ ኀበ፡ ንጉሠ፡ ኤዶምአ፤ እንዘ፡ ይብልእ፤፡ አኅልፈኒአ፡እንተ፡ ምድርከአ፤፡ ወዓበየአ፡ ንጉሠ፡ ኤዶምአ፡ወኀበኒአ፡ ንጉሠ፡ ምአብአ፡ ለእከለ፤ ወዓበየአ፤፡ ወነበረአ፡ ፳ኤልአ፡ ውስተ፡ ቃዴስአ፤ወኃለፈአ፤፡ እንተ፡ ገዳምአ፤ ወዖዱአ፡ ምድረ፡ኤዶምአ፤፡ ወምድረ፡ ሞአብአ፡ ወበጽሑአ፡ መንገለ፡ ጽባሒሁአ፡ ለምድረ፡ ሞአብአ፤፡ ወኃደሩ፡ ውስተ፡ ማዕዶተ፡ አርንኖን፡ ወኢቦኡ፡ ውስ

(col. 1) ተ፡ ደወለ፡ ሞአብ፡ እስመ፡ አርኖን፡ ይእቲ፡ደወሎሙ፡ ለሞአብ፡ ወፈነወ፡ ፳ኤል፡ ሐዋርያተ፡ ኀበ፡ ሴዎን፡ ንጉሠ፡ ሐሴቦን፡ አሞራዊ፡ወይቤሎ፡ ፳ኤል፡ አኅልፈኒአ፤፡ እንተ፡ ምድርከአ፤፡ እስከ፡ ብሔርየአ፤፡ ወዓበየ፡ ሴዎን፡አኅልፎቶሙ፡ ለ፳ኤል፡ እንተ፡ ዳወሉ፡ ወአስተጋብእ፡ ሴዎን፡ ኵሎ፡ ሕዝቦ፡ ወኃደረ፡ውስተ፡ ኢያሴር፡ ወተቃተሎሙ፡ ለእስራኤል፡ ወ(አግብዖም) እግዚአብሔር፡ አምላከ፡ ፳ኤል፡ለሴዎን፡ ወለኵሉ፡ ሕዝቡ፡ ውስተ፡ እዴሆሙ፡ለ፳ኤል፡ ወቀተልዎሙ፡ ወተዋረስዎሙ፡፳ኤል፡ ኵሎ፡ ምድሮሙ፡ ለአሞሬዎን፡ እለ፡ይነብሩ፡ ውስተ፡ ይእቲ፡ ምድር፡ ወተዋረሱ፡ ኵሎ፡ ደወሎሙ፡ እምአርኖን፡ እስከ፡ኢያቦቅ፡ ወእምገዳም፡ እስከ፡ ዮርዳኖስ። ወይእዜ፡ እግዚአብሔር፡ አምላከ፡ ፳ኤል፡ አሰሰሎሙ፡ ለአሞሬዎን፡ እምቅድመ፡ ገጾሙ፡ለ፳ኤል፡ ወአንተኑአ፤፡ ትትዋረስአ፡ በዕብሬ፡ትከአ፡ አኮኑአ፤፡ ዘአውረስከአ፤ ኮሞስአ፡አምላክከ፡ ኪያሁ፡ ዳእሙአ፡ ትትዋረስአ፤፡ ወኵሎአ፤ ዘአውረሰነአ፡ እግዚአብሔር፡አ፡ አምላክነአ፤ ቅድሜነአ፤፡ ኪያሁ፡ ንትዋረስአ፡ ወይእዜኒአ፤ ቦኑአ፤፡ አንተአ፤ ትኄይሶአ፡ለባላቅአ፡ ወልደ፡ ሶፎርአ፡ ንጉሠ፡ ሞአብአ፤ ቦኑአ፤ ባእሰአ፤፡ ተበአሰአ፡ ምስለ፡ ፳ኤልአ፡ አውአ፤ ፀብዓ፡ ተፃብዖሙ፡ ለቤተ፡ ፳ኤልአ፤፡ በሐሴቦንአ፤ ወበአዋልዲሃአ፤፡ ወበያዜርአ፤ ወበአዋልዲሃ፡ ወበኵሉ፡ አህጉርአ፤ዘኀበ፡ አርኖን፡ በ፫፻ዓመትአ፡ ለምንትአ፡
(col. 2) ኢያድኃንዎሙ፡ በዝንቱአ፡ መዋዕልአ፤ ወአነኒአ፡ ኢአበስኩ፡ ለከአ፡ ወአንተኒአ፡ ኢት{የ}ግበርአ፤ እኪተአ፡ ምስሌየአ፤፡ ከመ፡ ትትቃተለኒአ፤፡ ወይፍታሕአ፡ እግዚአብሔርአ፤ዘውእቱአ፡ ይፈትሐአ፤፡ ዮምአ፡ ማዕከለ፡ ደቂቀ፡ ፳ኤልአ፡ ወማዕከለ፡ ደቂቀ፡ አሞንአ፤ወዓበዮሙ፡ ንጉሠ፡ ደቂቀ፡ አሞን፡ ወኢሰምዓ፡ ቃለ፡ ዮፍታሔ፡ ዘለአከ፡ ኀቤሁ፡ ወመጽአ፡መንፈሰ፡ እግዚአብሔር፡ ላዕለ፡ ዮፍታሔ፡ወዓደወ፡ እምድረ፡ ገለዓድ፡ ዘምናሴ፡ እመሴፋ፡ ዘገለዓድ፡ ውስተ፡ ማዕዶቶሙ፡ ለደቂቀ፡ አሞን፡ ወበፅዓ፡ ዮፍታሔ፡ ብፅዓተ፡ ለእግዚአብሔር፡ ወይቤ፡ ለእመ፡ አግብኦሙ፡ እግአብሔር፡ ለደቂቀ፡ አሞን፡ ውስተ፡ እዴየ፡ ዘመጽአ፡ ወወፅአ፡ እምኆኅተ፡ ቤትየ፡ ወተቀበለኒ፡ሶበ፡ ገባእኩ፡ በዳኅን፡ እምኀበ፡ ደቂቀ፡ አሞን፡ ለእግዚአብሔር፡ እሬስዮሙ፡ መሥዋዕተ። ወዓደወ፡ ዮፍታሔ፡ ኀበ፡ ደቂቀ፡ አሞን፡ ከመ፡ ይትቃተሎሙ፡ ወአግብኦሙ፡ እግዚአብሔር፡ ውስተ፡ እዴሁ፡ ወቀተሎሙ፡ እግዚአብሔር፡ እምአሮኤር፡ እስከ፡ ይበጽሐ፡ ውስተ፡ ኢምይት፡ ፳አህጉር፡ እስከ፡ አቤል፡ ዓፀደ፡ ወይን፡ ዓቢየ፡ ቀቶሊ፡ጥቀ፡ ወገረሩ፡ ደቂቀ፡ አሞን፡ ቅድመ፡ ደቂቀ፡ ፳ኤል፡ ወአተወ፡ ዮፍታሔ፡ ውስተ፡ መሴፋ፡ ውእተ፡ቤቱ፡ ወናሁ፡ ወለቱ፡ ወፅአት፡ ወተቀበለቶ፡ምስለ፡ ከበሮ፡ ወመሰንቆ፡ ወይእቲ፡ ባሕቲታ፡ሎቱ፡ እንተ፡ ያፈቅራ፡ ወአልቦ፡ ባዕድ፡ ውሉድ፡ዘእንቤሌሃ፡ ኢወልድ፡ ወኢወለተ፡ ወሶበ፡ ርእያ፡ ሠጠ(ጠ) አልባሲሁ፡ ወይቤ፡ አሌ ሊተ፡ ወለትየ

(col. 1) አዕቀጽክኒ፡ ወዕፁበ፡ ኮንክኒ፡ ውስተ፡ አዕይንትየ፡ ወአንሰ፡ ፈታሕኩ፡ አፉየ፡ ኀበ፡ እግዚአብሔር፡በእንቲአኪ፡ ወኢይክል፡ ዓሊዎቶሙ፡ ወትቤሎ፡አባ፡ ለእመ፡ በእንቲአየ፡ ፈታሕከ፡ አፉከ፡ ኀበ፡ እግዚአብሔር፡ ረስየኒ፡ በከመ፡ ወፅአ፡ እምአፉከ፡ እስመ፡ ገብረ፡ ለከ፡ እግዚአብሔር፡ በቀለ፡ እምፀርከ፡እምደቂቀ፡ አሞን። ወትቤሎ፡ ለአቡሃ፡ ረሲ፡ ሊተ፡ ዘንተ፡ ቃለ፡ አብሐኒ፡ ፪አውራኃ፡ እሑር፡ ወእዕርግ፡ ውስተ፡ አድባር፡ ወአብኪ፡ ላዕለ፡ ድንግልናየ፡ ምስለ፡ ካልአትየ፡ ወይቤላ፡ ሑሪ፡ ወፈነዋ፡፪አውራኃ፡ ወሖረት፡ ይእቲ፡ ወካልአቲየ፡ ወበከየት፡ ላዕለ፡ ድንግልሃ፡ ምስለ፡ ካልአቲሃ፡ በውስተ፡ አድባር፡ ወእምድኅረ፡ ኃልቀ፡ ፪አውራኅ፡ ገብአት፡ ኀበ፡ አቡሃ፡ ወገብረ፡ ዮፍታሔ፡ ብፅዓቲሁ፡ ዘበፀዓ፡ ወይእቲሰ፡ ኢያእመረት፡ ብእሴ፡ወኮነት፡ ዛቲ፡ ሕገ፡ በውስተ፡ ፳ኤል፡ በበዓመትለለመዋዕለ፡ ዕለታ፡ የሐውራ፡ አዋልደ፡ ፳ኤል፡ ይብክያሃ፡ ለወለተ፡ ዮፍታሔ፡ ገለዓዳዊ፡ ረቡዓ፡መዋዕለ፡ ለለዓመት። ምዕራፍ፡ ፲፩፡ ወተጋብኡ፡ ደቂቀ፡ ኤፍሬም፡ ወመጽኡ፡ ውስተ፡ ሴፌና፡ ወይቤልዎ፡ ለዮፍታሔ፡ ለምንት፡ ሖርከትትቃተሎሙ፡ ለደቂቀ፡ አሞን፡ ወኢጸዋዕከነ፡ከመ፡ ንሑር፡ ምስሌከ፡ ናውዒ፡ ቤተከ፡ በላዕሌከ፡ በእሳት። ወይቤሎሙ፡ ዮፍታሔ፡ ብእሲ፡ግፉዕ፡ አነ፡ ወሕዝብየ፡ ወደቂቀ፡ አሞን፡ ሣቀዩነ፡ ጥቀ፡ ወጸራኅነ፡ ለክሙ፡ ወኢያድኃንክሙነ እምእዴሆሙ፡ ወሶበ፡ ርኢኩ፡ ከመ፡ አልቦ፡ዘያድኅን፡ አግባእክዋ፡ ለነፍየ፡ ውስተ፡ እዴየ፡ወዓጸውኩ፡ ኀበ፡ ደቂቀ፡ አሞን፡ወአግብኦሙ፡
(col. 2) እግዚአብሔር፡ ቅድሜየ፡ ወለምንት፡ ዓረግሙ፡ ኀቤየ፡ ዮም፡ ትትቃቀሉኒ፡ ወአስ፡ ተጋብአሙ፡ ዮፍታሔ፡ ለኵሎሙ፡ ሰብአ፡ ገለዓድ፡ወተቃተ(ል)ዎሙ፡ ለኤፍሬም፡ እስመ፡ ይቤልዎሙ፡ ድኁናነ፡ ኤፍሬም፡ አንትሙ፡ ወበጽሕዎሙ፡ በማዕከለ፡ ምናሴ፡ ሰብአ፡ ገለዓድ፡ በውስተ፡ ማዕዶተ፡ ዮርዳኖሰ፡ ዘኤፍሬም፡ ወእምዝ፡ ሶበ፡ ይቤሎ፡ ድኁናነ፡ ኤፍሬም፡ ንዕዱ፡ ይቤልዎሙ፡ ሰብአ፡ ገለዓድ፡ አንተሙሂ፡ ቦኑ፡እምኤፍሬም፡ አንትሙ፤ ወይቤሉ፡ ኢኮነ፡ ወይቤልዎሙ፡ በሉ፡ መምኅፃን፡ ወዓበዩ፡ ብሂለ፡መምኅፃን፡ ወአኃዝዎሙ፡ ወቀተልዎሙ፡ በውስተ፡ ማዕዶተ፡ ዮርዳኖስ፡ ወወድቁ፡ እምኤፍሬም፡ ይእተ፡ አሚረ፡ ፬፼ወ፳፻፤ወኰነኖሙ፡ ለ፳ኤል፡ ዩፍታሔ፡ ፯ዓመተ፡ ወሞተ፡ዮፍታሔ፡ ገለዓዳዊ፡ ወተቀብረ፡ ውስተ፡ ሀገሩ፡ገለዓድ። ወኮነኖሙ፡ ለእስራኤል፡ እምድኅሬሁ፡ ሐሴቦን፡ ዘእምቤተ፡ ልሔም፡ ዘይሁዳ፡ወወለደ፡ ፴ደቂቀ፡ ወ፴አዋልደ፡ ወአስተዋሰበ፡ አፍአወ፴አንስት፡ ነሥአ፡ ለደቂቁ፡ እምአፍአ፡ ወኰነኖሙ፡ ለ፳ኤል፡ ፯ዓመተ፡ ወሞተ፡ ሐሴቦን፡ ወተቀብረ፡ ውስተ፡ ቤተ፡ ልሔም። ወኰነኖሙ፡ እምድኅሬሁ፡ ለ፳ኤል፡ ኤሎም፡ ዛብሎናዊ፡ ፲ዓመተ፡ ወሞተ፡ ኤሎም፡ ዛብሎናዊ፡ በኤሎም፡ ወቀበርዎ፡ ውስተ፡ ምድረ፡ ዛብሎን። ወኰነኖሙ፡ ለ፳ኤል፡እምድኅሬሙ፡ ሎቦን፡ ኤፍራታዊ፡ ወተወልዱ፡ ሎቱ፡ ፵ደቂቅ፡ ወ፴ደቂቀ፡ ደቂቁ፡ ወይፄዓኑ፡ ላዕለ፡ ፸አዕዱግ፡ ወኰነኖሙ፡ ለ፳

(col. 1) ኤል፡ ፰ዓመተ፡ ወሞተ፡ ሎቦን፡ ወልደ፡ ኤሎም፡ ኤፍራታዊ፡ ወቀበርዎ፡ ውስተ፡ ኤፍ(ራ)ታ፡ ውስተ፡ ኤፍሬም፡ ውስተ፡ ደብረ፡ ረንቅ። መዕራፍ ፲፪ ወደገሙ፡ ደቂቀ፡ ፳ኤል፡ገቢረ፡ እኩይ፡ ቅድመ፡ እግዚአብሔር፡ ወአግብኦሙ፡ እግዚአብሔር፡ ውስተ፡ እደ፡ ኢሎፍሊ፡ ፵ዓመተ፡ ወሀለወ፡ ብእሲ፡ ዘእምነ፡ ሶሬኅ፡ዘእምነገደ ዳን፡ ወሰሙ፡ ማኑሔ፡ ወብእሲቱሰ፡ መካን፡ ይእቲ፡ ወኢትወልድ፡ ወአስተርአያ፡ መልአከ፡ እግዚአብሔር፡ ለብእሲቱ፡ ወይቤላ፡ ናሁ፡ መካን፡ አንቲ፡ ወኢወለድኪ፡ ወትፀንሲ፡ ወትወልዲ፡ ወልደ፡ ወይእዜኒ፡ ተዓቀቢ፡ ወኢትስተዩ፡ ወይነ፡ ወሜሰ፡ ወኢትብልዒ፡ ኵሎ፡ ዘርኩሰ፡ እስመ፡ ናሁ፡ ትፀንሲ፡ ወትወልዲ፡ ወልደ፡ ወኢይለክፎ፡ ርእሶ፡ሐፂን፡ እስመ፡ ቅዱስ፡ ውእቱ፡ ናዝራዊ፡ ለእግዚአብሔር፡ ውእቱ፡ ሕፃን፡ እምከርሠ፡አሙ፡ ወውእቱ፡ ይእኅዝ፡ ያድኅኖሙ፡ ለ፳ኤል፡ እምእደ፡ ኢሎፍሊ፡ ወሖረት፡ ይእቲ፡ ብእሲት፡ ወነገረቶ፡ ለምታ፡ ወትቤሎ፡ መልአከ፡ እግዚአብሔር፡ መጽአ፡ ኀቤየ፡ ወርእየቱ፡ከመ፡ ርእየተ፡ መልአከ፡ እግዚአብሔር፡ ወግሩም፡ ውእቱ፡ ጥቀ፡ ወተስእልክዎ፡ እምአይቴ፡ ውእቱ፡ ወኢያይድዓኒ፡ ስሞ ወይቤለኒ፡ ናሁ፡ ትፀንሲ፡ ወትወልዲ፡ ወልደ፡ ወይእዜኒ፡ ኢትሰቅዩ፡ ወይነ፡ ወሚሰ፡ ወኢ(ት)ብልዒ፡ ኵሎ፡ ዘርኩስ፡ እስመ፡ ናዝራዊ፡ ውእቱ፡ ሕፃን፡ ለእግዚአብሔር፡ እምከርሠ፡ አሙ፡ እስከ፡ አመ፡ ይመውት። ወሰአለ፡ ማኑ፡
(col. 2) ሔ፡ ኀበ፡ እግዚአብሔር፡ ወይቤ፡ እግዚኦ፡ ብእሴ፡እግዚአብሔር፡ ዘፈኖከ፡ ኀቤሃ፡ ለይምጻእ፡ኀቤነ፡ ወያለብወነ፡ ምንተ፡ ንግበር፡ ለውእቱ፡ሕፃን፡ ዘይትወለድ፡ ወሰምዓ፡ እግዚአብሔር፡ ቃሎ፡ ለማኑሔ፡ ወመጽአ፡ መልአከ፡ እግዚአብሔር፡ ኀበ፡ ብእሲቱ፡ ዓዲ፡ ዳግመ፡ እንዘ፡ትነብር፡ ውስተ፡ ገዳም፡ ወኢሀለወ፡ ማኑሔ፡ምታ፡ ምስሌሃ፡ ወሮፀት፡ ብእሲቱ፡ ወአፍጠነት፡ ወነገረቶ፡ ለምታ፡ ወትቤሎ፡ ናሁ፡ አስተርእየኒ፡ ዝክቱ፡ ብእሲ፡ ዘመጽአ፡ ኀቤየ፡ ቀዲሙ፡ ወተንሥአ፡ ማኑሔ፡ ወተለዋ፡ ለብእሲቱ፡ ኀበ፡ ውእቱ፡ ብእሲ፡ ወይቤሎ፡ አንተኑ፡ ውእቱ፡ ዝክቱ፡ ብእሲ፡ ዘተናገርከ፡ ምስለ፡ ብእሲትየ ወይቤሎ፡ ውእቱ፡ መልአክ፡ አነ፡ ውእቱ፡ወይቤሎ፡ ማኑሂ፡ ይእዜኒ፡ ሶበ፡ በጽሐ፡ ቃልከ፡ምንት፡ ውእቱ፡ ነገሩ፡ በውእቱ፡ ሕፃን፡ ወግብሩ፡ ወይቤሎሙ፡ መልአከ፡ እግዚአብሔር፡ ለማኑሔ፡ እምኵሉ፡ ዘእቤላ፡ ለብእሲትከ፡ ተዓቀቡ፡ እምኵሉ፡ ዘይወፅአ፡ እምወይን፡ ኢትብላዕ፡ ወወይነ፡ ወሜሰ፡ ኢትስተይ፡ ወኵሎ፡ርኩሰ፡ ኢትብላዕ፡ ወኵሎ፡ ዘአዘዝክዋ፡ ተዓቀቡ። ወይቤሎ፡ ማኑሂ፡ ለመልአከ፡ እግዚአብሔር፡ ናጌብረከ፡ ወንገብር፡ ለከ፡ መሐስዓ፡ (ጠ)ሊ፡ ቅድሜከ፡ ወይቤሎ፡ መልአከ፡ እግዚአብሔር፡ ለማኑሔ፡ እመሰ፡ አንበርከኒ፡ ኢይበልዕ፡ እንከ፡ እክለከ፡ ወእመሰ፡ ለእግዚአብሔር፡ ገበርከ፡ መሥዋዕተ፡ ግበር፡ ሎቱ፡ ወይቤሎ፡ ማኑሂ፡ ለመልአከ፡ እግዚአብሔር፡ መኑ፡ ስምከ፡ ከመ፡ አመ፡ በጽሐ፡ ቃልከ፡ ንሰብሐከ፡

(col. 1) ወይቤሎ፡ መልአከ፡ እግዚአብሔር፡ ለምንት፡ ዝንቱ፡ ዘትሴዓል፡ ስምየ፡ መድምም፡ ውእቱ፡ ወነሥአ፡ ማኑሔ፡ መሐሰዓ፡ ጠሊ፡ መሥዋዕቶ፡ ወአዕረገ፡ ዲበ፡ ኰኵሕ፡ ለእግዚአብሔር፡ ዘይገብር፡ መድምመ፡ ወርአይዎ፡ ማኑሄ፡ ወብእሲቱ፡ ሶበ፡ ዓርገ፡ ነድ፡ እማዕከለ፡ ምሥዋዕ፡ ውስተ፡ ሰማይ፡ ወዓርገ፡ መልአከ፡ እግዚአብሔርበነደ፡ ምሥዋዕ፡ ውስተ፡ ሰማይ፡ ወማኑሔ፡ ወብእሲቱ፡ ርአይዎ፡ ወወድቁ፡ በገጾሙ፡ ውስተ፡ምድር፡ ወኢደገመ፡ እንከ፡ መልአከ፡ እግዚአብሔር፡ አስተርእዮቶሙ፡ ለማኑሂ፡ ወለብእሲቱ፡ ወይእተ፡ ጊዜ፡ አእመረ፡ ማኑሂ፡ ከመ፡መልአከ፡ (እግዚሐብሔር)ውእቱ፡ ወይቤላ፡ ለብእሲቱ፡ ሞተ፡ንመውት፡ እስመ፡ ርኢናሁ፡ ለመልአከ፡ እግዚአብሔር፡ ወትቤሎ፡ ብእሲቱ፡ ሶበሰ፡ ፈቀደ፡ እግዚአብሔር፡ ይቅትለነ፡ እምኢትመጠወ፡ እምእዴነ፡ መሥዋዕተነ፡ ወቍርባነነ፡ወእምኢያለበወነ፡ ዘንተ፡ ኵሎ፡ ወበከመሰ፡ መዋዕሊሁ፡ እምኢያሰምዓነ፡ ዘንተ፡ወወለደት፡ ወልደ፡ ይእቲ፡ ብእሲት፡ ወሰመየቶ፡ ስሞ፡ ሶምሶን፡ ወባረኮ፡ እግዚአብሔር፡ወልህቀ፡ ውእቱ፡ ሕፃን፡ ወአኃዘ፡ መንፈሰ፡ እግዚአብሔር፡ ይሑር፡ ምስሌሁ፡ ውስተ፡ ትዕይንተ፡ ዳን፡ ማዕከለ፡ ሶሬኅ፡ ወማዕከለ፡ እስታሔል። መዕረፍ ፲፫፡ ወወረደ፡ ሶምሶን፡ ውስተ፡ ቲምናታ፡ ወርእየ፡ ብእሲተ፡ በቲምናታእምአዋልደ፡ ኢሎፍ(ሊ)፡ ወአደመቶ፡ ቅድሜሁ፡ ወዓርገ፡ ወነገሮሙ፡ ለአቡሁ፡ ወለእሙ፡ ወይቤሎሙ፡ ርኢኩ፡ ብእሲተ፡ በቲምናታ፡ እም
(col. 2) አዋልደ፡ ኢሎፍሊ፡ ወይእዜኒ፡ ንሥእዋ፡ ሊተ፡ ብእሲተ፡ ወይቤልዎ፡ አቡሁ፡ ወእሙ ቦኑ፡ አልቦ፡ እምአዋልደ፡ አኃዊከ፡ ወበውስተ፡ ኵሉ፡ሕዝብየ፡ ብእሲት፡ ከመ፡ ትሑር፡ አንተ፡ ወትንሣእ፡ ብእሲተ፡ እምአዋልደ፡ ኢሎፍ(ሊ)፡ ቈባላፋን። ወይቤሎ፡ ሶምሶን፡ ለአቡሁ፡ ኪያየ፡ ዳእሙ፡ ተንሥኡ፡ ሊተ፡ እስመ፡ አደመትኒ፡ ውስተ፡ ትዕይንትየ ወኢያእመሩ፡ አቡሁ፡ ወእሙ፡ ከመ፡ እምኀበ፡ እግዚአብሔር፡ ውእቱ፡እስመ፡ በቀለ፡ ይፈቅድ፡ ውእቱ፡ እምኢሎፍሊ፡ ወበእማንቱ፡ መዋዕል፡ ይቀንይዎሙ፡ ኢሎፍሊ፡ ለ፳ኤል፡ ወወረዱ፡ ሶምሶን፡ ወአቡሁ፡ ወእሙ፡ ውስተ፡ ቲምናታ፡ ወተግኅሠ፡ውስተ፡ ዓፀደ፡ ወይን፡ ዘቴምናታ፡ ወናሁ፡ አንበሳ፡ ተቀበሎ፡ እንዘ፡ ይጥኅር፡ ወመጽአ፡ መንፈሰ፡ እግዚአብሔር፡ ላዕሌሁ፡ ወነጽሖ፡ ከመ፡ ዘይነጽሐ፡ መሐሰዓ፡ ጠሊ፤፡ ወከመ፡ ወኢምንት፡ ኮነ፡ ውስተ፡ እዴሁ፡ ወኢያ(ይ)ድዓ፡ ለአቡሁ፡ ወለእሙ፡ ዘገብረ፡ ወዓርጉ፡ ወተናገሩ፡በእንተ፡ ብእሲቱ፡ ወአደመቶ፡ በቅድሜሁ፡ ለሶምሶን፡ ወተመይጠ፡ እምድኅረ፡ መዋዕል፡ከመ፡ ይንሥአ፡ ወተግኅሠ፡ ከመ፡ ይርአዮ፡ ለዝክቱ፡ በድነ፡ አንበሳ፡ ወናሁ፡ ንሀብ፡ ውስተ፡አፉሁ፡ ለውእቱ፡ አንበሳ፡ ኅዱር፡ ወቦ፡ መዓር፡ ወነሥአ፡ ወበልዓ፡ ወሖረ፡ እንዘ፡ ይብልዕ፡ወበጽሐ፡ ኀበ፡ አቡሁ፡ ወእሙ፡ ወወሀቦሙ፡ወበልዑ፡ ወኢያይድዖሙ፡ ከመ፡ እምአፈ፡ አንበሳ፡ አውፅኦ፡ ለውእቱ፡ መዓር፡ ወወረደ፡አቡሁ፡ ኀበ፡ ይእቲ፡ ብእሲት፡ ወነበረ፡ ህየ፡ ሶ

(col. 1) ምሶን፡ ሰቡዓ፡ መዋዕለ፡ እስመ፡ ከማሁ፡ ይነብሩ፡ ወራዙት። ወእምዝ፡ ሶበ፡ ፈርሀዎ፡ ሤሙ፡ ላዕሌሁ፡ ካልአነ፡ ፴እደወ፡ ወነበሩ፡ ምስሌሁ፡ ወይቤሎሙ፡ ሶምሶምሶን፡ እሜሰል፡ለክሙ፡ አምሳለ፡ ወእመ፡ አይዳዕክሙኒ፡አምሳልየ፡ በእላንቱ፡ ሰቡዕ፡ መዋዕል፡ ዘበዓል፡ ወረከብክሙ፡ እሁበክሙ፡ ሰንዱናተ፡ ፴ወ፴አልባሰ፡ ወእመሰ፡ ሰዕንክሙ፡አይድዖትየ፡ ትሁቡኒ፡ አንተሙ፡ ሊተ፡{..}፴ሰዱናተ፡ ወ፴አልባስ፡ ወይቤልዎ፡መሰል(አ) ምሳሊከ፡ ወንሰማዕ፡ ወይቤሎሙ፡እምነ፡ በላዒ፡ ወፅአ፡ መብልዕ፡ ወእምነ፡ ጽኑዕ፡ ወጥዑም፡ ወስዕኑ፡ አይድዖቶ፡ አምሳሊሁ፡ እስከ፡ ሠሉስ፡ መዋዕል። ወእምዝ፡አመ፡ ራብዕት፡ ዕለት፡ ይቤልዋ፡ ለብእሲተ፡ ሶምሶን፡ አስፍጢዮ፡ ለምትኪ፡ ወይንግርኪ፡ አምሳሊሁ፡ ከመ፡ ኢናውዒክሙ፡በእሳት፡ ለኪ፡ ወለቤተ፡ አቡኪ፡ አው፡ ከመ፡ታንድዮነኑ፡ ጸዋዕክሙነ፡ ወበከየት፡ ላዕሌሁ፡ ብእሲቱ፡ ለሶምሶን፡ ወትቤሎ፡ ጸላእከኒ፡ ወኢታፈቅረኒ፡ እስመ፡ አምሳሊከ፡ዘመስልከ፡ ለደቂቀ፡ ሕዝብየ፡ ኢነገርከኒ፡ሊተ፡ ወይቤላ፡ ሶምሶን፡ ናሁ፡ ለአቡየ፡ ወለእምየ፡ ኢነገርክዎሙ፡ ለኪኑ፡ እነግረኪ፡ወበከየት፡ ላዕሌሁ፡ ሰቡዓ፡ መዋዕለ፡ ዘበዓል፡ ወእምዝ፡ አመሳብዕት፡ ዕለት፡ ነገራ፡ሶበ፡ አስርሐቶ፡ ወዓይድዓቶሙ፡ ለደቂቀ፡ሕዝባ፡ ወይባልዎ፡ እሙንቱ፡ እደው፡ አመሳብዕት፡ ዕለት፡ እንበለ፡ ይዕርብ፡ ፀሐይ፡
(col. 2) ምንት፡ ይጥዕም፡ እምነ፡ መዓር፡ ወምንት፡ ይጸንዕ፡ እምነ፡ አንበሳ፡ ወይቤሎሙ ሶምሶን፡ ሶበ፡ ኢሰራኅክምዋ፡ ለዕጐልትየ፡ እምኢረክብክምዋ፡ ለአምሳልየ፡ ወመጽአ፡ ላዕሌሁ፡ መንፈሰ፡ እግዚአብሔር፡ ወወረደ፡ ውስተ፡ አስቀሎ፡ና፡ ወቀተለ፡ ፴ብእሴ፡ ወሰለቦሙ፡ አልባሲሆሙ፡ ወወሀቦሙ፡ ለእለ፡ አይድዕዎ፡ አምሳሊሁ፡ ወተምዓ፡ መዓተ፡ ሶምሶን፡ ወአተወ፡ ቤተ፡አቡሁ፡ ወነበረት፡ ብእሲተ፡ ሶምሶን፡ ምስለመጋቤ፡ መርዓሁ፡ ካልኡ፡ ምዕራፍ ፲፬ ወእምድኅረ፡ መዋዕል፡ አመ፡ ማዕረረ፡ ስርናይ፡ሐወጻ፡ ሶምሶን፡ ለብእሲቱ፡ ወአምጽአ፡ ላቲ፡መሐስዓ፡ ጠሊ፤፡ ወይቤ፡ እባእ፡ ኀበ፡ ብእሲትየ፡ ውስተ፡ ጽርሐ፡ ወከልኦ፡ አቡሃ፡ በዊዕ፡ ኀቤሃ፤ ወይቤሎ፡ አቡሃ፡ እስመ፡ ትቤ፡ ጸላእክዋ፡ ወወሀብክዋ፡ ለካልእከ፡ ወባሕቱ፡ ነያ፡ እኅታ፡ እንተ፡ትንእሳ፡ ወትሤንያ፡ ትኩንከ፡ ህየንቲሃ፡ ወይቤ፡ ሶምሶን፡ ንጹሕ፡ አነ፡ ምዕረ፡ እምኢሎፍሊ፡እስመ፡ አነ፡ እገብር፡ እኪተ፡ ባዕ(ሌ)ክሙ፡ ወሖረ፡ ሶምሶን፡ ወአኃዘ፡ ፫፻ቈናጽለ፡ ወነሥአ፡ ማኅትወ፡ ወዓሣረ፡ ውስተ፡ አዝናቢሆሙ፡ ወወደየ፡፩ማኅቶተ፡ ማዕከለ፡ ፪አዝናቢሆሙ፡ ወአኅተወ፡ እሳተ፡ ውስተ፡ ውእቱ፡ ማኅትው፡ ወፈነዎሙ፡ ውስተ፡ ከላስስት፡ ዘኢሎፍሊ፡ ወአውዓዩ፡ ሰዊተ፡ ወክምረ፡ ዘተዓፅደ፡ ወዘይቀውም፡ ወዘውጡሕ፡ ወአዕፃዳተ፡ ወይን፡ ወዘይተ ወይቤሉ፡ ኢሎፍሊ፡ መኑ፡ ገብረ፡ዘንተ፡ ወይቤልዎሙ፡ ሶምሶን፡ ሐሙሁ፡ ለቲምናታዊ፡ እስመ፡ ሔድዎ፡ ብእሲቶ። ወወሀብ

(col. 1) ዋ፡ ለካልኡ። ወዓርጉ፡ ኢሎፍሊ፡ ወአውዓዩ፡ቤተ፡ አቡሃ፡ ወኪያሃኒ፡ በእሳት፡ ወይቤሎሙ፡ሶምሶን፡ እመሰ፡ ገብርክሙ፡ ዘንተ፡ ኢይፈቅድበቀልየሰ፡ እምነ፡ ፩ወለኵልክሙ፡ እምረሰይኩ፡ ወዘበጦሙ፡ ሶምሶን፡ ውስተ፡ አቍያጸ፡ እገሪሆሙ፡ ወኮነ፡ ዓቢይቀትል፡ ወወረደሶምሶን፡ ወነበረ፡ ውስተ፡ ፈለግ፡ ውስተ፡ በዓተ፡ ኤጣም፡ ወዓርጉ፡ ኢሎፍሊ፡ ወኃደሩ፡ ላዕለ፡ ይሁዳ፡ ወነበሩ፡ ኀበ፡ መንከሰ፡ ወይቤልዎሙ፡ ሰብአ፡ ይሁዳ፡ ለምንት፡ ዓረግሙ፡ ላዕሌነ፡ወይቤሉ፡ ኢሎፍሊ፡ በከመ፡ ንሥዕሮ፡ ለሶምሶን፡ዓረግነ፡ ወንግበሮ፡ በከመ፡ ገብረነ። ወወረዱ፡፴፻ብእሲ፡ እምይሁዳ፡ ኀበ፡ በዓተ፡ ኰኵሕ፡ዘኤጣም። ወይቤልዎ፡ ለሶምሶን፡ ኢተአምርኑ፡ ከመ፡ ይኴንኑከ፡ ኢሎፍሊ፡ ለምንት፡ገበርከ፡ ከ(መ)ዝ፡ ላዕሌነ። ወይቤሎሙ፡ ሶምሶን፡ በከመ፡ ገብሩ፡ ላዕሌክሙ፡ ከማሁ፡ ገበርኩ፡ ላዕሌሆሙ፡ ወይቤልዎ፡ ከመ፡ ንዕሥርከ፡ ወረድነ፡ ወናግብእከ፡ ውስተ፡ እዴሆሙ፡ለኢሎፍሊ፡ ወይቤሎሙ፡ ሶምሶን፡ መሐሉ፡ሊተ፡ አንተሙ፡ ከመ፡ ኢትቅትሉኒ፡ ወአግብኡኒ፡ ሎሙ፡ ወአንትሙሰ፡ ኢትትራከቡ፡ምስሌየ፡ ወመሐሉ፡ ሎቱ፡ ወይቤልዎ፡ አልቦ፡ ዳዕሙ፡ ነዓሥረከ፡ በማዕሠር፡ ወናገብአከ፡ ውስተ፡ እዴሆሙ፡ ወቀቲለሰ፡ ኢንቀተለከ፡ ወዓሠርዎ፡ በ፪መፃምድ ሐዲሳት፡ወአውፅእዎ፡ እምይእቲ፡ ኰኵሕ፡ ወበጽሐ፡እስከነ፡ ኀበ፡ አጽመ፡ መንከሰ፡ አድግ፡ ወወውዑ፡ ኢሎፍሊ፡ ወተቀበልዎ፡ ወሮጹ፡ ኀቤ
(col. 2) ሁ፡ ወመጽአ፡ ላዕሌሁ፡ መንፈሰ፡ እግዚአብሔር፡ ወኮኑ፡ እልክቱ፡ መፃምድ እለ፡ ውስተ፡መዝራዕቱ፡ ከመ፡ ሶበ፡ ያፄኑ፡ ሐሰር፡ እሳተወተፈትሐ፡ ማሐሜሁ፡ እመዝራዕቱ፡ ወረከበ፡ አጽመ፡ መንከሰ፡ ዘአድግ፡ ግዱፈ፡ውስተ፡ ፍኖት፡ ወአተሐተ፡ እዴሁ፡ ወተመጠዋ፡ ወቀተለ፡ ባቲ፡ ፲፻ብእሴ።ወይቤ፡ ሶምሶን፡ በአጽመ፡ መንስሰ፡ አድግ፡ ደምሰስክዎሙ፡ እስመ፡ በአጽመ፡ መንከሰ፡ አድግ፡ቀተልኩ፡ ፲፻ብእሴ። ወእምዝ፡ ሶበ፡ አኅለቀ፡ በነቢበ፡ ገደፋ፡ ለይእቲ፡ አጽመ፡ መንከሰ፡ እምእዴሁ፡ ወሰመዮ፡ ስሞ፡ ለውእቱ፡መካን፡ ቀትለ፡ ዓጽመ፡ መንከሰ፡ ወጸምዓ፡ጥቀ፡ ወጸርሐ፡ ኀበ፡ እግዚአብሔር፡ ወይቤ፡አንተ፡ አግባእከ፡ ውስተ፡ እደ፡ ገብርከ፡ ዘንተ፡ ሕይወት፡ ዓቢየ፡ ወይእዜሰ፡ እመውት፡በጽምዕ፡ ወእወድቅ፡ ውስተ፡ እዴሆሙ፡ ለቈላፋን፡ ወአርኃወ፡ እግዚአብሔር፡ ንቅዓታ፡ ለይእቲ፡ አጽመ፡ መንከሰ፡ ወወፅአ፡እምኒሃ፡ ማይ፡ ወሰትየ፡ ወገብአት፡ ነፍሱ፡ወአዕረፈ፡ በበይነ፡ ዝንቱ፡ ተሰምየ፡ ስሙ፡ለውእቱ፡ መካን፡ ነቅዓ አጽመ፡ መንከሰ፡እስከ ዮም፡ ወኰነዎሙ፡ ለ፳ኤል፡ በመዋዕለ፡ ኢሎፍሊ፡ ፳ዓመተ። ምዕራፍ፡ ፲፭ ወሖረ፡ ሶምሶን፡ አምህየ፡ ውስተ፡ ጋዛ፡ወርእየ፡ በህየ፡ ብእሲተ፡ ዘማ፡ ወቦአ፡ ኀቤሃ፡ወነገርዎሙ፡ በሰብአ፡ ጋዛን፡ ወይቤልዎሙ፡መጽአ፡ ሶምሶን፡ ዝየ፡ ወዖድዎ፡ ወአገተዎ፡ኵላ፡ ሌሊተ፡ ውስተ፡ አንቀጸ፡ ሀገር፡ ወጸ

(col. 1) ንሑ፡ ኵላ፡ ሌሊተ፡ ወይቤሉ፡ ንጽሖ፡ ኵሎ፡ሌሊተ፡ ወንቅትሎ፡ በጽባሕ፡ ወኖመ፡ ሶምሶን፡ እስከ፡ መንፈቀ፡ ሌሊት። ወተንሥአ፡ በመንፈቀ፡ ሌሊት፡ ወአኃዛ፡ ለኆኅተ፡ ሀገር፡ ዘአንቀጽ፡ በ፪ሆን፡ ራግዛቲሃ፡ወፆሮሙ፡ ምስለ፡ (ኵሉ) ሰብኡ፡ ወተሰከመ፡ላዕለ፡ መትከፍቱ፡ ወአዕረጎሙ፡ ላዕለ፡ርእሰ፡ ደብር፡ ዘቅድመ፡ ኬብሮን፡ ወአንበሮሙ፡ ህየ። ወእምድኅረ፡ ዝንቱ፡ አፍቀረ፡ ብእሲተ፡ በኀበ፡ ፈለገ ሶሬኅ፡ ወሰማ፡ ደሊላ፡ ወዓርጉ፡ ኀቤሃ፡ መሳፍንተ፡ ኢሎፍሊ፡ ወይቤልዋ፡ አስፍጢዮ፡ ወአእምረ፡ በምንት፡ ውእቱ፡ ዓቢይ፡ ኃይሉ፡ ወበምንት፡ ንክሎ፡ ወነዓሥሮ፡ ከመ፡ ናድክሞ፡ ወንሁበኪ፡ ንሕነ፡ ፲፻ ብእሲ፡ ፻ብሩረ፡ወትቤሎ፡ ደሊላ፡ ለሶምሶን፡ አይድዓኒ፡ምንት፡ ውእቱ፡ ኃይልከ፡ ዓቢይ፡ ወበምንት፡ እመ፡ የዓሥሩከ፡ ትደክም፡ ወይቤላ፡ሶምሶን፡ እመ፡ ዓሠሩኒ፡ በ፯አውታር፡ ሐዲሳት፡ እለ፡ አልቦሙ፡ ብትከት፡ እደክም፡እንከ፡ ወእከውን፡ ከመ፡ ፩እምእጓለ፡ እመሕያው፡ ወአምጽኡ፡ ላቲ፡ መሳፍንተ፡ ኢሎፍሲ፡ ፯አውታረ፡ ሐዲሳነ፡ እለ፡ አልቦሙ፡ ብትከት፡ ወዓሠረቶ፡ ቦሙ፡ ወእለሰ፡ ይጸንሕዎ፡ ይነብሩ፡ ውስተ፡ ውስተ፡ውሳጢት፡ ወትቤሎ፡ መጹኡከ፡ ኢሎፍሊ፡ሶምሶን፡ ወበተሙ፡ ለእሎንቱ፡ አውታር፡ በከመ፡ ይትበተክ፡ ፈትል፡ ሶበ፡ ያፄኑ፡ እሳተ፡ ወኢተዓውቀ፡ ኃደሉ፡ ወት
(col. 2) ቤሎ፡ ደሊላ፡ ለሶምሶን፡ ናሁ፡ አስተኃቀርከኒ፡ወሐሰተ፡ ተናገርከኒ፡ ወይእዜኒ፡ አይድዓኒ፡በምንት፡ የዓሥሩከ፡ {ወ}ወይቤላ፡ እመ፡ ዓሠሩኒ፡ በ፯መፃምድ፡እለ፡ ኢገብሩ፡ ቦሙ፡ ግብረእደክም፡ እንከ፡ ወእከውን፡ ከመ፡ ፩እምነ፡ እጓለ፡ አመ፡ ሕያው። ወነሥአት፡ ደሊላ፡ ፯መፃምደ፡ ሐዲሳተ፡ ወዓሠረቶ፡ ቦሙ፡ወትቤሎ፡ መጽኡከ፡ ኢሎፍሊ፡ ሳምሶን፡ወእለሰ፡ ይጸንሕዎ፡ ይነብሩ፡ ውስተ፡ ውስተ፡ ውሣጢተ፡ ወበተኮሙ፡ እመዝራዕቱ፡ ከመ፡ ፈትል፡ ወትቤሎ፡ ደሊላ፡ ለሶምሶን፡ ወይእዜኒ፡ አስተኃቀርከኒ፡ ወሐሰተ፡ ተናገርከኒ፡ ወኢያይዳዕከኒ፡ አይድዓኒ፡ እንከሰ፡ በምንተ፡ የዓሥሩከ፡ ወይቤላ፡ እመ፡ ፀፈርኪዮን፡ ለሰብዑ፡ ቈናዝ(ዕ)የ፡ዘርእስየወተከልኪዮን፡ በ፯መታክል፡ ውስተ፡ ዓረፍት፡ ወእደክም፡ እንከ፡ ወእከውን፡ ከመ፡፩እምእጓለ፡ እመሕያው፡ ወአኖመቶ፡ ወአነመቶን፡ ደሊላ፡ ወጸፈረቶን፡ ለሰብዑ፡ ቈናዝዒሁ፡ ዘርእሱ፡ በኃይል፡ ወተከለቶን፡ በመታክል፡ ውስተ፡ ዓረፍት፡ ወትቤሎ፡ መጽኡከ፡ ኢሎፍሊ፡ ሶምሶን፡ ወነቅሖ፡እምንዋሙ፡ ወነዝአ፡ ውእተ፡ መታክለ፡ እምነ፡ አረፍት፡ ምስለ፡ ቈናዝዒሁ፡ ወኢተዓውቀ፡ ኃይሉ። ወትቤሎ፡ ደሊላ፡ እፎ፡ ትቤለኒ፡ አፍቀርኩኪ፡ ወልየኒ፡ ምስሌኪ፡ ወናሁ፡ ሣልስከ፡ ዝንቱ፡ እንዘ፡ ታስተኃቅረኒ፡ወኢታየድዓኒ፡ በምንት፡ ውእቱ፡ ኃይልከ፡ ዓቢይ። ወእምዝ፡ ሶበ፡ አርስሐቶ፡ በነቢብ፡ ኵ

(col. 1) ላ፡ ሌሊተ፡ ወአጽሐበቶ፡ እስከ፡ ጠቈጥዓ፡ ለሞት፡ ወአይድዓ፡ ኵሎ፡ ዘውስተ፡ ልቡ። ወይቤላ፡ መላፂ፡ ኢለከፈኒ፡ ርእስየ፡ እስመ፡ ናዝራዊ፡ አነ፡ ለእግዚአብሔር፡ እምከርሠ፡ አምየ፡ ወእምከመ፡ ተላጸይኩ፡ የኃድገኒ፡ ኃይልየ፡ ወእደክም፡ ወእከውን፡ ከመ፡ ኵሉ፡እጓለ፡ እመሕ{ያ}ያው፡ ወአእመረት፡ ደሊላ፡ ከመ፡ አይድዓ፡ ኵሎ፡ ዘውስተ፡ ልቡ፡ ወላእክትወጸውዓቶ፡ ሙ፡ ለመላእክተ፡ ኢሎፍሊ፡ እንዘ፡ ትብል፡ ንዑአ፡ አሐተአ፡ ዕርጉአ፤ እስመ፡አይድዓኒአ፡ ኵሎአ፤ ዘውስተአ፡ ልቡአ፤ ወዓርጉ፡ ኀቤሃ፡ ኵሎሙ፡ መላእክተ፡ ኢሎፍሊ፡ወአምጽኡ፡ ወርቀ፡ ምስሌሆሙ፡ ወአኖመቶ፡ ማዕከለ፡ ብረኪሃ፡ ወጸውዓት፡ ቀራፂ፡ወቀረጸቶ፡ ለሰብዑ፡ ቈናዝዓ፡ ርእሱ፡ ወአኃዘ፡ ይድክም፡ ወኃደጎ፡ ኃይሉ፡ ወትቤሎ፡ደሊላ፡ መጽኡከ፡ ኢሎፍሊ፡ ሶምሶን፡ ወነቅሐ፡ እምንዋሙ፡ ወይቤ፡ እወፅእ፡ ወእገብር፡ከመ፡ ዘልፍ፡ ወእነጽሖሙ፡ ወውእቱሰ፡ ኢያእመረ፡ ከመ፡ ኃደጎ፡ እግዚአብሔር፡ ወእኃዝዎ፡ ኢሎፍሊ፡ ወአውፅኡ፡ አዕይንቲሁ፡ ወአውረድዎ፡ ውስተ፡ ጋዛን፡ ወሞቅሕዎ፡ በመዋቅሕተ፡ ሐፂን፡ ወአንበርዎ፡ ውስተ፡ ቤተ፡ ሞቅሕ፡ ይሕርፅ፡ ወአኃዘ፡ ስእርተ፡ርእሱ፡ ይብቍል፡ እምዘቀረፅዎ፡ ወተጋብኡ፡ መላእክተ፡ ኢሎፍሊ፡ ከመ፡ ይሡዑ፡መሥዋዕተ፡ ለአምላኮሙ፡ ወከመ፡ ይትፈሥሑ። ወይቤሉ፡ አግብኦ፡ አምላክነ፡ ለሶምሶን፡ ፀርነ፡ ውስተ፡ አዲነ፡ ወሶበ፡ ርእ
(col. 2) ይዎ፡ ሐዝብ፡ አእኰትዎ፡ ለአምላኮሙ፡ ወይቤሉ፡ አግብኦ፡ አምላክነ፡ ለፀርነ፡ ውስተ፡እዴነ፡ ዘአማሰና፡ ለምድርነ፡ ወአብዝኃ፡ አብድንቲነ። ወእምዝ፡ ሶበ፡ ተፈሥሑ፡ ይቤሉ፡ ጸውዕዎ፡ ለሶምሶን፡ እምነ፡ ቤተ፡ ሞቅሕ፡ይትዋነይ፡ በቅድሜነ፡ ወጸውዕዎ፡ ለሶምሶን፡ እምነ፡ ቤተ፡ ሞቅሐ፡ ወተሣለቄ፡ ላዕሌሁ፡ ወአቀምዎ፡ ማዕከለ፡ ፪አዕማድ፡ወይቤሎ፡ ሶምሶን፡ ለወልድ፡ ዘይመርሆ፡አዕርፈኒ፡ ወአግሥሠኒ፡ አዕማደ፡ እለ፡ ዲቤሆን፡ ይቀውም፡ ዝንቱ፡ ቤት፡ ወአሰምከኒ፡ላዕሌሆን፡ ወገብረ፡ ሎቱ፡ ውእቱ፡ ወልድ፡ከማሁ፡ ወመልዑ፡ ውስተ፡ ውእቱ፡ ቤት፡ እድ፡ ወአንሰት፡ ወሀለዉ፡ ህየ፡ ኵሎሙ፡ መሳፍንተ፡ ኢሎፍሊ፡ ውስተ፡ ናሐሰኒ፡ ወየአክሎ፡ ፴፻እደው፡ ወአንስት፡ ከመ፡ ይነጽርዎ፡ለሶምሶን(ከመ ይትዋነዩ ወደርሐ ሶምሶን)፡ ኀበ፡ እግዚአብሔር፡ ወይቤ፡ እግዚኦ፡ እግዚአ፡ ተዘከረኒ፡ ወአጽምዓኒ፡ አሐተ፡ እንከ፡ እትቤቀል፡ በቀለ፡ አሐተ፡ ህየንተ፡ ፪ሆን፡ አዕይንትየ፡ እምነ፡ ኢሎፍሊ፡ ወአኃዞን፡ ሶምሶን፡ ለእልክቱ፡ ፪ሆን፡ አዕማድ፡እለ፡ እማዕከል፡ እለ፡ ዲቤሆን፡ ይቀውም፡ ውእቱ፡ ቤት፡ ወገፍዖን፡ አሐተ፡ በየማኑ፡ ወአሐተ፡ በፀጋሙ፤ ወይቤ፡ ሶምሶን፡ ለትሙት{ሙት}፡ ነፍ(ስ)የ፡ ምስለ፡ ሰብአ፡ ኢሎፍሊ፡ ወአጠቆን፡ በኃይሉ፡ ወወድቀ፡ ውእቱ፡ ቤት፡ ላዕለ፡መሳፍንተ፡ ኢሎፍሊ፡ ወላዕለ፡ ኵሉ፡ ሕዝብ፡ዘውስቴቱ። ወኮኑ፡ እለ፡ ሞቱ፡ እለ፡ ቀተለ፡ ሶምሶን፡ በሞቱ፡ ፈድፋደ፡ እምእለ፡ ቀ

(col. 1) ተለ፡ በሕይወቱ፡ ወወረዱ፡ አኃዊሁ፡ ወኵሉ፡ ቤተ፡ አቡሁ፡ ወዓርጉ፡ ወነሥእዎ፡ ወቀበርዎ፡ ማዕከለ፡ ሶሬኅ፡ ወማዕከለ፡ ቤስታዎስ፡ ውስተ፡ ማቃብረ፡ ማኑሄ፡ አቡሁ፡ ወኰነኖሙ፡ ለ፳ኤል፡ ውእቱ፡ ፳ዓመተ።ምዕራፍ፡ ፲፯፡ ወሀለወ፡ ብእሲ፡ ዘእምደብረ፡ አፍሬም፡ ወስሙ፡ ሚካ፡ ወይቤላ፡ሚካ፡ ለእሙ፡ ዝክቱ፡ ወርቅ፡ ዘትቤልኒ፡ተሠርቀኒ። ወእምሐልኪ፡ ናሁ፡ ወርቁ፡ኀቤየ፡ ውእቱ፡ አነ፡ ነሣእክዎ፡ ወትቤ፡ እሙ፡ ቡሩክ፡ ወልድየ፡ ለእግዚአብሔር፡ ወአግብእ፡ ውእተ፡ ወርቀ፡ ፲ወ፩፻ደለእሙ፤ወትቤ፡ እሙ፡ ቀድሶ፡ ቀደስክዎ፡ ለውእቱ፡ ወርቅ፡ ለእግዚአብሔር፡ እምነ፡ እዴየ፡ለባሕቲትየ፡ ከመ፡ ይትገበር፡ ግልፎ፡ ወስብኮ። ወይእዜኒ፡ አገብኦ፡ ለኪ፡ ወእሁበኪዮ፡ወወሀባ፡ ውእተ፡ ወርቀ፡ ለእሙ። ወነሥአት፡ እሙ፡ ውእተ፡ ወርቀ፡ ወወሀበት፡ እምኔሁ፡ ፪፻ብሩረ፡ ለዘይሰብኮ፡ ወይገብሮ፡ ግልፎ፡ ወሰብኮ፡ ወአንበርዎ፡ ውስተ፡ {ወ}ቤተ፡ ሚካ፡ ወለብእሲሁሰ፡ ሚካ፡ ሎቱ፡ ቤተ፡አማልክት፡ ወገብረ፡ ምስለ፡ ወተራጲነ፡ወመልዓ፡ እዴሁ፡ ለ፩እምነ፡ ደቂቁ፡ ወኮኖ፡ ካህነ። ወበእማንቱ፡ መዋዕል፡ አልቦሙገጉሥ፡ ለደቂቀ፡ ፳ኤል፡ ብእሲ፡ ብእሲ፡ዘአደሞ፡ ቅድመ፡ አዕይንቲሁ፡ ይገብር። ወሀለወ፡ ወልድ፡ ዘእምቤተ፡ ልሔም፡ ዘአምሕዝበ፡ ይሁዳ፡ ወእምዘመደ፡ ይሁዳ፡ ወሌዋዊ፡ ውእቱ፡ ብእሲሁ፡ ወይነብር፡ ህየ
(col. 2) ወሖረ፡ ውእቱ፡ ብእሲ፡ እምሀገረ፡ ይሁዳ፡ ወእምቤተ፡ ልሔም፡ ከመ፡ ይኅድር፡ ኀበ፡ ረከበ፡ ወበጽሐ፡ ውስተ፡ ደብረ፡ ኤፍሬም፡ ኀበ፡ ቤተ፡ ሚካ፡ከመ፡ ይቢት። ወይቤሎ፡ ሚካ፡ እምአይቴ፡ መዳእከ ወይቤሎ፡ ሌዋዊ፡ አነ፡ እምቤተ፡ ልሔም፡ዘይሁዳ፡ ወአሐውር፡ እንበር፡ ኀበ፡ ረከብኩ፡ ወይቤሎ፡ ሚካ፡ ንበር፡ ምስሌየ፡ ወኩነኒ፡ አበ፡ ወካህነ፡ ወአነ፡ እሁበከ፡ ዓሥሩ፡ ኅብስተ፡ ለለዕለትከ፡ ወዘውገ፡ አልባሰ፡ ወሲሳየከ፡ ወአኃዘ፡ ውእቱ፡ ሌዋዊ፡ ይንበር፡ ምስለ፡ ውእቱ፡ ብእሲ፡ ወኮኖ፡ ውእቱ፡ ወልድ፡ ከመ፡ ፩እምደቂቁ፡ ወመልዓ፡ እዴሁ፡ ሚካ፡ ለውእቱ፡ ሌዋዊ፡ ወኮኖ፡ ውእቱ፡ ወልድ፡ ካህነ፤፡ ወነበረ፡ ውስተ፡ ቤተ፡ ሚካወይቤ፡ ሚካ፡ ይእዜ፡ አእመርኩ፡ ከመ፡ አሠነየ፡ ላዕሌየ፡ ገቢረ፡ እግዚአብሔር፡ እስመ፡ ኮነኒ፡ሌዋዊ፡ ካህነ። መዕራፍ፡፲፯፡ ወበእማንቱ፡መዋዕል፡ አልቦሙ፡ ንጉሥ፡ ለ፳ኤል፡ ወበእማንቱ፡ መዋዕል፡ የኃሥሡ፡ ሎሙ፡ ርስተ፡ሰብአ፡ ዳን፡ ኀበ፡ ይነብሩ፡ እስመ፡ ኢረከቡ፡እስመ፡ ይእቲ፡ አሚር፡ ርስተ፡ በማዕከለ፡ ፳ኤል፡ ወፈነዉ፡ ደቂቀ፡ ዳን፡ እምነ፡ ሕዝቦሙ፡፭እደወ፡ ወእምነ፡ መክፈልቶሙ፡ ደቂቀ፡ኃይል፡ ወእምነ፡ ሶሐራ፡ ወአስተሐል፡ ከመ፡ይርአይዋ፡ ለምድር፡ ወያአምርዋ፡ ወይቤልዎሙ፡ ሑሩ፡ ወርእዩ፡ ለነ፡ ምድረ፡ ወበጽሑ፡ ውስተ፡ ደብረ፡ ኤፍሬም፡ ኀበ፡ ቤተ፡ ሚካ፡ ወኃደሩ፡ እሙንቱ፡ ህየ፡ ኀበ፡ ቤተ፡ ሚካ።ወአእመርዎ፡ ለውእቱ፡ ወልድ፡ ወሬዛ፡ ሌዋዊ፡ ወቦኡ፡ ህየ፡ ወይቤልዎ፡ መኑ፡ አምጽ

(col. 1) ጽአከ፡ ዝየ፡ ወምንተ፡ ትገብር፡ በዝየ፡ ወምንት፡ብከ፡ በዝየ። ወይቤሎሙ፡ ከመዝ፡ ወከመዝ፡ ረስየኒ፡ ሚካ፡ ወዓሠበኒ፡ ወኮንክዎ፡ ካህነ፡ ወይቤልዎ፡ ተሰዕል፡ ለነ፡ ኀበ፡ እግዚአብሔር፡ አመ፡ይሤርሕ፡ ፍኖተነ፡ እንተ፡ ነሐውር፡ ውስቴታ፡ንሕነ። ወይቤሎሙ፡ ውእቱ፡ ካህን፡ ሑሩ፡ በሰላም፡ ይእተ፡ ፍኖተክሙ፡ ቅድመ፡ እግዚአብሔር፡ አንተ፡ ባቲ፡ ተሐውሩ፡ ወሖሩ፡ ፭እደው፡ወበጽሑ፡ ውስተ፡ ሊሰ፡ ወርእዩ፡ ሕዝበ፡ እለ፡ይነብሩ፡ ውስቴታ፡ ተአሚኖሙ፡ ይገብሩ፡ በሕገ፡ ሲዶና፡ ኅዱአነ፡ ወዕሩፋነ፡ እንዘ፡ ይትአመኑ፡ወኢይክሉ፡ ነቢበ፡ ቃል፡ ውስተ፡ ምድረ፡ ርስት፡ መዝገበ፡ ነገር፡ እስመ፡ ርኁቃን፡ እሙንቱ፡እምነ፡ ሲዶና፡ ወአልቦሙ፡ ትልሐፍ፡ ምስለ፡ሶርያ፡ ወገብኡ፡ እልክቱ፡ ፭እደው፡ ኀበ፡ አኃዊሆሙ፡ ውስተ፡ ሶራሕ፡ ወአስተሐል፡ ወይቤልዎሙ፡ ምንት፡ ያነብረክሙ፡ ተንሥኡ ንሑር፡ላዕሌሃ፡ እስመ፡ ቦእናሃ፡ ወአንሶሰውናሃ፡ ለይእቲ፡ ምድር፡ እስከ፡ አጽናፊሃ፡ ወርኢነ፡ ሕዝበ፡ እለ፡ ይነብሩ፡ ውስቴታ፡ በሕገ፡ ሲዶና፡ ወርሑቃን፡ እሙንቱ፡ እምነ፡ ሲዶና፡ ወአልቦሙ፡ ትልሐፍ፡ መስለ፡ ሶርያ፡ ወባሕቱ፡ ተንሥኡ፡ወንዕርግ፡ ላዕሌሆሙ፡ እስመ፡ ርኢናሃ፡ ለይእቲ፡ ምድር፡ ሠናይት፡ ጥቀ፡ ወአንተሙሰ፡አርምሙ፡ ወኢትትሀከዩ፡ ሐዊረ፡ ወበዊአ፡ከመ፡ ትትዋረስዋ፡ ለይእቲ፡ ምድር፡ ወእምከመ፡ ቦእክሙ፡ ትበጽሑ፡ ኀበ፡ ሕዝብ፡ እለ፡ ተአሚኖሙ፡ ይነብሩ፡ ወምድር፡ ረኃብ፡ እስመ፡አግብአ፡ እግአብሔር፡ ውስተ፡ እዴክሙ፡
(col. 2) ብሔረ፡ አልቦ፡ ዘይትኃጣእ፡ እምኵሉ፡ ቃል፡ዘተፈጥረ፡ ውስተ፡ ምድር። ወተንሥኡ፡ እምህየ፡ እ(ም)ብሔረ፡ ዳን፡ እምነ፡ ሶራሐ፡ ወአስተሐል፡ ፮፻ብእሲ፡ እለ፡ ቀኑታኒሆሙ፡ ይፀውሩ፡ ንዋየ፡ ሐቅሎሙ፡ ወዓርጉ፡ ወኃዳሩ፡ ውስተ፡ ቀርያታሪም፡ ዘይሁዳ፡ ወበእንተ፡ ዝንቱ፡ ተሰምየ፡ ውእቱ፡ መካን፡ ትዕይንተ፡ ዳን፡ እስከ፡ ዮም፡መንገለ፡ ድኅሬሃ፡ ለቀርያታርም፡ ወኃሊፎሙ፡ እምህየ፡ ወበጽሑ፡ ውስተ፡ ደብረ፡ ኤፍሬም፡ ወበጽሑ፡ እስከ፡ ኀበ፡ ሚካ፡ ወይቤልዎሙ፡ እልክቱ፡ ፭እደው፡ እለ፡ ሖሩ፡ ይርአይዋ፡ ለይእቲ፡ ምድረ፡ ሊሳ ወይቤልዎሙ፡ለአኃዊሆሙ፡ ሶበ፡ ተአምሩ፡ ከመ፡ ቦቱ፡ ውስተ፡ ዝንቱ፡ ቤት፡ ምስል፡ ወተራፊን፡ ወግልፎ፡ ወሰብኮ፡ ወይእዜኒ አእምሩ፡ ዘትገብሩ፡ ወትግኅሡ፡ ህየ፡ ወቦኡ፡ ውስተ፡ ቤቱ፡ ለውእቱ፡ ወልድ፡ ሌዋዊ፡ ውስተ፡ ሚካ፡ወተአምኅዎ፡ እልክቱ፡ እደው፡ ፮፻ብእሲ፡እንዘ፡ ይፀውሩ፡ ነዋየ፡ ሐቅሎሙ፡ ቅኑታኒሆሙ፡ ወተጋብኡ፡ ኀበ፡ ኖኅተ፡ አንቀጽ፡እምነ፡ ደቂቀ፡ ዳን፡ ወዓርጉ፡ እልክቱ፡ ፭እደው እለ፡ ሖሩ፡ ቀዲሙ፡ ከመ፡ ይርአዩ፡ ምድረ፡ወቦኡ፡ ወነሥኡ፡ ዝግተ፡ ምስለ፡ ወግልሮ፡ወተራፊነ፡ ወሰብኮ፡ ወዝክቱሰ፡ ካህን፡ ይቀውም፡ ኀበ፡ ኆኅተ፡ አንቀጽ፡ ወእልክቱኒ፡፮፻ብእሲ፡ ይፀውሩ፡ ንዋየ፡ ሐቅሎሙ፡ ቅኑታኒሆሙ። ወቦኡ፡ እሙንቱ፡ እደው፡ ውስተ፡ ቤተ፡ ሚካ፡ ወነሥኡ፡ ዝክተ፡ ግልፎ፡ ወምስለ፡ ወተራፊነ፡ ወሰብኮ። ወይቤሎሙ፡

(col. 1) ዝክቱ፡ ካህን፡ ምንተ፡ ትገብሩ፡ አንትሙ፡ወይቤልዎ፡ አርምም፡ ወደይ፡ እዴከ፡ ውስተ፡ አፉከ፡ ወነአ፡ ምስሌነ፡ ወትከውነነ፡ አበ፡ ወካህነ፡ ቦኑ፡ ይሄይሰከ፡ ትኩን፡ ካህነ፡ ለ፩ብእሲ፡ እምትኩን፡ ካህነ፡ ለነገድ፡ወለሕዝበ፡ ፳ኤል፡ ወተፈሥሐ፡ ልቡ፡ ለውእቱ፡ ካህን፡ ወነሥአ፡ ውእተ፡ ምስለ፡ወተራፊነ፡ ወግልፎ፡ ወሰብኮ፡ ወቦአ፡ማዕከለ፡ ሕዝብ፡ ወተመይጡ፡ ወሖሩ፡ ወነሥኡ፡ ኵሎ፡ ቤቶ፡ ወጥሪቶ፡ ኵሎ፡ ክብሮ፡ወነድኡ፡ ቅድሜሆሙ፡ ወእ(ን)በለ፡ ይርኃቁ፡እምቤት፡ መጽአ፡ ሚካ፡ ወዓዳ‹ው›፡ ሕዝብ፡ እለ፡ ቅድመ፡ ቅሩበ፡ ቤቱ፡ ለሚካ፡ ወጸርሐ፡ እምድኅሬሆሙ፡ ለደቂቀ፡ ዳን፡ ወአውየዉ፡ ሎሙ፡ ደቂቀ፡ ዳን፡ ወሜጡ፡ ገጾሙ፡ ደቂቀ፡ ዳን፡ ወይቤልዎ፡ ለሚካ፡ ምንተ፡ ኮንከ፡ ዘትጸርሕ፡ ወይቤሎሙ፡ ሚካ፡ ግልፎየኒ፡ ዘገበርኩ፡ ነሣእክሙኒ፡ወካህነኒ፡ ወሖርክሙ፡ ወምንተ፡ እንከ፡ኃደግሙ፡ ሊተ፡ ወትቤሎነ፡ ምንተ፡ ትጽርሕ። ወይቤልዎ፡ ደቂቀ፡ ዳን፡ ኢይሰማዕ፡ እንከ፡ ቃልከ፡ ምስሌነ፡ ወእመአኮሰ፡ ይትራከቡከ፡ እደው፡ መሪራነ፡ ነፍስ፡ ወታሐጉል፡ ዓዲ፡ ነፍሰከኒ፡ ወነፍሰ፡ ቤትከኒ፡ ወሖሩ፡ ደቂቀ፡ ዳን፡ ፍኖቶሙ፡ ወርእየ፡ ሚካ፡ ከመ፡ ይጸንዕዎ፡ ወተመይጠ፡ ወአተወ፡ቤቶ፡ ወእሙንቱሰ፡ ነሡኡ፡ ኵሎ፡ ዘገብረ፡ሚካ፡ ወካህነኒ፡ ወኵሎ፡ ዘቦ፡ ወሖሩ፡ እስከ፡ ሊሳ፡ ላዕለ፡ ሕዝብ፡ ዘተአሚኖ፡ ይነብር፡
(col. 2) ወቀተልዎሙ፡ በአፈ፡ ሐፂን፡ ወሀገሮሙኒ፡ ዓውዓዩ፡ ወአልቦ፡ ዘድኅነ፡ እስመ፡ ርኁቃን፡ እሙንቱ፡ እምሲዶና፡ ወአልቦሙ፡ ትልኃፍ፡ ነገር፡ ምስለ፡ ባዕድ፡ ሰብእ፡ ወይእቲስ፡ ውስተ፡ ቈላት፡ እንተ፡ ቤተ፡ ጦብ። ወሐነጽዋ፡ ለይእቲ፡ ሀገር፡ ወነበሩ፡ ውስቴታ፡ወሰመዩ፡ ስማ፡ ለይእቲ፡ ሀገር፡ ዳን፡ በስመ፡አቡሆሙ፡ ዳን፡ ዘተወልደ፡ ለእስራኤል።ወስማዕ፡ ለይእቲ፡ ሀገር፡ ቀዳሚሁ፡ ሊሳ ወዓቀሙ፡ ሎሙ፡ ደቂቀ፡ ዳን፡ ግልፎ፡ ዘሚካ፡ወዮናታን፡ ወልደ፡ ጌርሳም፡ ወልደ፡ ሙሴ።ውእቱ፡ ወደቂቁ፡ ካህናት፡ እሙንቱ፡ በሕዝበ፡ ዳን፡ እስከ፡ አመ፡ ፍልሰተ፡ ምድሮሙ፡ወዓቀመ፡ ሎሙ፡ ግልፎ፡ ዘሚካ፡ ዘገብረ፡ በኵሉ፡ መዋዕል፡ አምጣነ፡ ነበረ፡ ቤተ፡ እግዚአብሔር፡ ውስተ፡ ሴሎም፡ ወበእማንቱ፡መዋዕል፡ አልቦሙ፡ ንንጉሥ፡ ለ፳ኤል።ምዕራፍ ፲፰፡ ወሀሎ፡ ፩ብእሲ፡ ሌዋዊ፡ ወይነብሮ፡ ውስተ፡ ፩ኅብር፡ ዘደብረ፡ ኤፍሬም፡ ወነሥአ፡ ሎቱ፡ ውእቱ፡ ብእሲ፡ ብእሲተ፡ ዕቅብተ፡ እምቤተልሔም፡ ዘይሁዳ።ወተምዓቶ፡ ዕቅብቱ፡ ወኃደገቶ፡ ወአተወት፡ ቤተ፡ አቡሃ፡ ቤተ፡ ልሔም፡ ዘይሁዳ።ወነበረት፡ ህየ፡ መዋዕለ፡ ፬አውራኃ፡ወተንሥአ፡ ምታ፡ ወተለዋ፡ ወሖረ፡ ከመ፡ ይትዓረቃ፡ ወያግብአ፡ ኀቤሁ፡ ወቍልዔሁ፡ምስሌሁ፡ ወ፪አዕዱግ፡ ወሖረ፡ ቤተ፡ አቡሃ፡ ለይእቲ፡ ወለት፡ ወርእዮ፡ አቡሃ፡ ለይእቲ፡ ወለት፡ ወሖረ፡ ወተቀበሎ፡ ወአብ

(col. 1) ኦ፡ ውስተ፡ ቤቱ፡ ወ(ነ)በረ፡ ምስሌሁ፡ ሠሉሰ፡መዋዕለ፡ ወበልዑ፡ ወሰትዩ፡ ወቤተ፡ ህየ።ወእምዝ፡ አመራብዕት፡ ዕለት፡ ነቅሕ፡ በጽባሕ፡ ወተንሥአ፡ ይሑር፡ ወይቤሎ፡ አቡሃ፡ለይእቲ፡ ወለት፡ ለሐሙሁ፡ አጽንዕ፡ ልበከ፡ወብላዕ፡ ፍተ፡ ኅብሰት፡ ወእምዝ፡ ተሐውሩ፡ ወነበሩ፡ ወበልዑ፡ ፪ሆሙ፡ ኅቡረ፡ ወሰትዩ፡ ወይቤሎ፡ አቡሃ፡ ለይእቲ፡ ወለት፡ ለውእቱ፡ ብእሲ፡ ቤት፡ ዮምኒ፡ ወይትፈሣሕከ፡ልብከ፡ ወተንሥአ፡ ውእቱ፡ ብእሲ፡ ይሑር፡ ወአገበሮ፡ ሐሙሁ፡ ወካዕበ፡ ቤተ፡ ህየ፡ ወነቅሐ፡ በጽባሐ፡ አመ፡ ሐሙሰ፡ ዕለት፡ ከመ፡ይሑር፡ ወይቤሎ፡ ሐሙሁ፡ አቡሃ፡ ለይእቲ፡ወለት፡ ብላዕ፡ እክለ፡ ወእምዝ፡ ተሐውር፡እስከ፡ የዓርብ፡ ፀሐይ፡ ወበልዑ፡ ወሰትዩ፡፪ሆሙ፡ ወተንሥአ፡ ውእቱ፡ ብእሲ፡ ከመ፡ይሑር፡ ውእቱ፡ ወዕቅብቱ፡ ወቍልዔሁ፡ምስሌሁ። ወይቤሎ፡ ሐሙሁ፡ አቡሃ፡ ለይእቲ፡ ወለት፡ ናሁ፡ መስየ፡ ወተቈልቈለ፡ ፀሐይ፡ ኅድር፡ ዝየ፡ ዮምኒ፡ ወንበር፡ ዝየ፡ ወይትፈሣሕከ፡ ልብከ፡ ወትገይሡ፡ በጽባሕ፡ ፍተክሙ፡ ወተዓቱ፡ ቤተከ፡ ወዓበየ፡ ውእቱ፡ብእሲ፡ በይተ፡ ወተንሥአ፡ ወሖረ፡ ወበጽሑ፡እስከ፡ ቅድመ፡ ኢያቡሴዎን፡ እንተ፡ ኢየሩሳሌም፡ ወምስለ፡ ፪አዕዱግ፡ ጽዑናን፡ ወይእቲኒ፡ ዕቀብቱ፡ ምስሌሁ፡ ወእንዘ፡ ዓዲሆሙ፡ ሀለዉ፡ አንፃረ፡ ኢያቡሴዎን። ወፀሐይኒ፡ ተቈልቈለ፡ ጥቀ፡ ወይቤሎ፡ ቍልዔ፡ሁ፡ ለእግዚኡ፡ ነዓ፡ ንግኃሥ፡ ውስተ፡ ሀገረ፡ኢ
(col. 2) የሩሳሌም፡ ዘይእቲ፡ ወንቢት፡ ውስቴታ፡ወይቤሎ፡ እግዚኡ፡ ኢይግኅሥ፡ ውስተ፡ ሀገረ፡ ነኪር፡ አንተ፡ ኢኮነት፡ ለደቂቀ፡ ፳ኤል፡ንሕል(ፍ)፡ እንከ፡ ገባኦን፡ ወይቤሎ፡ እግዚኡ፡ነዓ፡ ንግኃሥ፡ ውስተ፡ ፩መካን፡ ወንኅድር፡ ውስተ፡ ገባዖን፡ እንተ፡ ራማ፡ ወኃለፈ፡ ወሖሩ፡ እስከ፡ ዓረበ፡ ፀሐይ፡ ወበጺሖሙ፡ ገባኦን፡ እንተ፡ ብንያም፡ ወግኅሡ፡ ህየ፡ ከመ፡ ይባኡ፡ወይኅድሩ፡ ውስተ፡ ገባኦን፡ ወቦኡ፡ ወነበሩ፡ውስተ፡ መርህበ፡ ሀገር፡ ወአልቦ፡ ዘያበውኦሙ፡ ውስተ፡ ቤት፡ ወዘያኃድሮሙ፡ ወመጽአ፡ ብእሲ፡ ልሂቅ፡ እምግብሩ፡ ወብእሲሁሰ፡ እምድብረ፡ ኤፍሬም፡ ወምንባሪሁ፡ ውስተ፡ ገባኦን፡ ወሰብአ፡ ብሔረሰ፡ደቂቀ፡ ብንያሚ፡ ነጸሩ፡ በአዕይንቲሆሙ፡ ወርእይዎ፡ ለዝኩ፡ ብእሲ፡ ነጋዲ፡ ውስተ፡ መርኅበ፡ ሀገር፡ ወይቤሎ፡ ዝክቱ፡ ልሂቅ፡ አይቴ፡ ተሐውር፡ ወእምአይቴ፡ መጻእከ፤ ወይቤሎ፡ ኃለፍት፡ ንሐነ፡ እምቤተ፡ ልሔም፡ዘይሁዳ፡ እስከ፡ አመ፡ ንበጽሕ፡ ደብረ፡ ኤፍሬም፡እስመ፡ እምህየ፡ አነ፡ ወሖርኩ፡ ውስተ፡ ቤተ፡ ልሔም፡ ዘይሁዳ፡ ወአአቱ፡ ቤትየ፡ወአልቦ፡ ዘአግኃሠኒ፡ ውስተ፡ ቤቱ፡ ወኃሠርኒ፡ ወእክልኒ፡ ብነ፡ ለአዕዱጊነ፡ ወኅብስትኒ፡ ወወይንኒ፡ ብነ፡ ለዓመትከኒ፤ ወእገብርከኒ፡ ወለቍልዔከ፡ አልቦ፡ ዘነኃጥአ፡እምኵሉ፡ መፍቅድነ፡ ወይቤሎ፡ ዝክቱ፡ ብእሲ፡ ልሂቅ፡ ሰላም፡ ለከ፡ ወኵሉ፡ ዘአልብከ፡ ላዕሌየ፡ ወባሕቱ፡ ውስተ፡ መርህብሰ፡

(col. 1) ኢትኅድር፡ ወአብኦ፡ ውስተ፡ ቤቱ፡ ወአቅምሐ፡ ለአዕዱጊሁ፡ ወሐፀቦሙ፡ እገሪሆሙ፡ወበልዑ፡ ወሰትዩ። ወእምዝ፡ ሶበ፡ ተፈሥሖሙ፡ ልቦሙ፡ ወናሁ፡ ደቂቅ፡ ኃጥአን፡ ሰብአ፡ ሀገር፡ ዓገትዎ፡ ለውእቱ፡ ቤት፡ ወጐድጐ፡ዲ፡ ኆኅተ፡ ወይቤልዎ፡ ለዝክቱ፡ ብእሲ፡ ልሂቅ፡ በዓለ፡ ቤት፡ (አውስዖ፡ ለዝክቱ፡ ብእሲ፡ ዘቦአው)(አተ፡ ቤትከ፡ ከመ፡ ንሑሮ፡ ወወፅአ፡ ኀቤሆሙ፡ ዝክቱ፡ ብእሲ)(በዓለ፡ቤት ወይቤሎሙ ሐሰ ለክሙ አኃዊነ ኢትገብሩ) (እኩየ እምድኅረ ቦእ)ብእሲ፡ ውስተ፡ ቤትየ፡ ኢትግበሩ፡ ዘንተ፡ዕበደ፡ ናሁ፡ ወለትየ፡ ድንግል፡ ወዕቅብቱ፡ወአወፅኦን፡ ወአኅሥርዎን፡ ወግበሩ፡ ላዕሌሆን፡ ዘይኤድመክሙ፡ በውስተ፡ አዕይንቲክሙ፡ ወላዕለ፡ ዝንቱሰ፡ ብእሲ፡ ኢትግበሩ፡ ዘንተ፡ ነገረ፡ ዕበድ። ወኢፈቀዱ፡እሙንቱ፡ ሰብእ፡ ይሰምዕዎ፡ ወነሥአ፡ ዝክቱ፡ ብእሲ፡ ለዕቅብቱ፡ ወአውፅአ፡ አፍአ፡ ኀቤሆሙ፡ ወአኅሠርዋ፡ ወተዋነይዋ፡ኵላ፡ ሌሊተ፡ እስከ፡ ይጸብሕ፡ ወፈነውዋ፡ሶበ፡ ዓርገ፡ ጎሕ፡ ወመጽአት፡ ይእቲ፡ ብእሲት፡ በጽባሕ፡ ወወድቀት፡ ኀበ፡ መድረከ፡ ኆኅተ፡ ዘውእቱ፡ ብእሲ፡ በዓለ፡ ቤት፡ ኀበ፡ ሀለወ፡ ህየ፡ እግዚአ፡ እስከ፡ ጸብሖ፡ ወተንሥአ፡ እግዚእ፡ በጽባሕ፡ ወአርኃወ፡ ኖኅተ፡ውእቱ፡ ቤት፡ ወወፅአ፡ ከመ፡ ይሑር፡ ፍኖቶ፡ ወረከባ፡ ለዕቅብቱ፡ ውድቀተ፡ ኀበ፡ኆኅተ፡ ውእቱ፡ ቤት፡ ወእደዊሃ፡ ላዕለ፡ መድረክ፡ወይቤላ፡ ተንሥኢ፡ ንሑር፡ ወኢያ(ው)ሥአቶ፡ እስመ፡ ሞተት፡ ወጸዓና፡ ዲበ፡አድጉ፡ ወተንሥአ፡ ውእቱ፡ ብእሲ፡ ወአተ
(col. 2) ወ፡ ብሔሮ፡ ወቦአ፡ ቤቶ፡ ወነሥአ፡ መጥባሕ፡ተ፡ ወአኃዛ፡ ለዕቅብቱ፡ ወመተራ፡ እመላያልያ፡ አዕፅምቲሃ፡ ፲ወ፪ክፍለ፡ ረሰያ፡ ወፈነዋ፡ ውስተ፡ ሕዝበ፡ ፳ኤል። ወእምዝ፡ ኵሉ፡ዘርአያ፡ ይቤ፡ አልቦ፡ አመ ኮነ፡ ከመዝ፡ ወአልቦ፡አመ፡ አስተርአየ፡ እምአመ፡ ወፅኡ፡ ፳ኤል፡እምግብጽ፡ እስከ ዮም፡ ወአዘዞሙ፡ ውእቱ፡ ለእልክቱ፡ ሰብእ፡ እለ፡ ፈነዎሙ፡ ወይቤሎሙ፡ ከመዝ፡ በልዎሙ፡ ለኵሉ፡ ሰብአ፡ ፳ኤል፡ ቦኑአ፤፡ አመአ፤፡ ወኮነአ፤፡ ከመዝአ፡እምአመአ፤ ወፅኡአ፡ ደቂቀ፡ ፳ኤልአ፡ እምግብጽአ፡ እስከ፡ ዮምአ፡ ወረሰዩሰ፡ ለክሙአ፤ምክረአ፤፡ ወተናገሩ፡ ወይሤኒ። ምዕራፍ፡፲፱ ወወፅኡ፡ ኵሎሙ፡ ደቂቀ፡ ፳ኤል፡ ወአንገለጉ፡ ወተጋብኡ፡ ኵሉ፡ ማኅበሮሙ፡ ከመ፡፩ብእሲ፡ እምዳን፡ እስከ፡ ቤርሳቤሕ፡ ወገለዓድኒ፡ ወመሴፋ፡ ወቆሙ፡ ኵሉ፡ ሕዝብ፡ ወኵሉ፡ ነገዳ፡ ፳ኤል፡ ውስተ፡ ማኅበሮሙ፡ ወኵሉ፡ሕዝቡ፡ ለእግዚአብሔር፡ ፵፼አጋር፡ ዘይፀ(ው)(ው)ር፡ ኲናተ፡ ወስምዑ፡ ደቂቀ፡ ብንያሚ፡ ከመ፡ተጋብኡ፡ ደቂቀ፡ ፳ኤል፡ ውስተ፡ መሴፋ።ወይቤሉ፡ ደቂቀ፡ ፳ኤል፡ አይድዑነ፡ በአይቴ፡ኮነት፡ ዛቲ፡ እኪት፡ ወአውሥአ፡ ዝክቱ፡ ካህን፡ ሌዋዊ፡ ምታ፡ ለእንታክቲ፡ ብእሲት፡ እንተ፡ ቀተሉ፡ ወይቤ፡ በገባዖን፡ ዘብንያም፡ ወመዳእኩ፡ አነ፡ ወዕቅብትየ፡ ንኅድር፡ ወተንሥኡ፡ ላዕሌነ፡ ሰብአ፡ ገባኦን፡ ወዓገቱ፡ ዲቤኒ ውእተ፡ ቤተ፡ ሌሊተ፡ ወኪያየኒ፡ ፈቀዱ፡ይቅትሉኒ፡ ወለዕቅብትየሰ፡ አኅሠርዋ፡ ወ

(col. 1) ተዋነይዋ፡ ወሞተት፡ ወነሣእክዋ፡ ለዕቅብትየ፡ ወመተርክዋ፡ በበመለያልያ፡ ወፈነውኩ፡ ውስተ፡ ኵሉ፡ ደወለ፡ ርስቶሙ፡ ለ፳ኤል፡ እስመ፡ ገብሩ፡ ዕበደ፡ ውስተ፡ ፳ኤል፡ ወናሁ፡ኵልክሙ፡ አንትሙ፡ ደቂቀ፡ ፳ኤል፡ ዝየ፡ዓቅሙ፡ ለክሙ፡ ቃለ፡ ወምክረ፡ ወቆሙ፡ ኵሉ፡ ሕዝብ፡ ከመ፡ ፩ብእሲ።ወይቤሉ፡ ኢነዓቱ፡ አብያቲነ፡ ወንገብእ፡ በሐውርቲነ፡ ወይእዜኒ፡ ከመዝ፡ ግበሩ፡ ላዕለ፡ ገባዖን፡ ነዓርግ፡ላዕሌሆሙ፡ በበመክፈልትከ፡ ወንነሥአ፡ በዐ፲ዕደው፡ ለ፻ለኵሉ፡ ሕዝበ፡ ፳ኤል፡ ወከማሁ፡፻ለ፲፻ወ፲፻ለ፼እለ፡ ይፀውሩ፡ ስንቀ፡ ለሕዝብ፡ውስተ፡ ፍኖት፡ ለእለ፡ የሐውሩ፡ ይትቃተልዎሙ፡ ለገባዖን፡ ዘብንያሚ፡ በበይነ፡ ኵሉ፡ ዕበድ፡ እንተ፡ ገብሩ፡ ላዕለ፡ ፳ኤል፡ ወተጋብኡ፡(ኵሉ)፳ኤል፡ እምአህጉሪሆሙ፡ ወለአኩ፡ ኵሉ፡ ሕዝበ፡፳ኤል፡ ውስተ፡ ኵሉ፡ ነገዳ፡ ብንያሚ፡ እንዘ፡ ይብሉ፡ምንተአ፡ ዘቲአ፡ እኪትአ፤ እንተአ፡ ኮነትአ፤በውስቴትክሙአ፤ ወይእዜኒአ አምጽኡአ፡እደወአ፤ እለ፡ አበሱእ፤፡ በገባኦንአ፡ ደቂቀ፡ ዓመፃአ፤ ወንቅትሎሙአ፡ ወኖወፅዕአ፤፡ እኪተአ፡ እምደቂቀ፡ ፳ኤልአ፡ ወዓበዩ፡ ደቂቀ፡ ብንያሚ፡ ሰሚዖቶሙ፡ ለደቂቀ፡ ፳ኤል፡ ወተጋብኡ፡ ደቂቀ፡ብንያሚ፡ እምአህጉሪሆሙ፡ ውስተ፡ ገባዖን፡ከመ፡ ይፃኡ፡ ይትቃተልዎሙ፡ ለደቂቀ፡ ፳ኤልወተኈለቁ፡ ደቂቀ፡ ብንያሚ፡ በይእቲ፡ ዕለት፡እምአህጉሪሆሙ፡፪፼ወ፶፻ብእሲ፡ እለ፡ ይፀውሩ፡ ኵናተ፡ እንበለ፡ እለ፡ ይነብሩ፡ ውስተ፡ ገባዖን።ወእሙንቱኒ፡ ተኈለቁ፡፯፻ ወራዙት፡ ኀሩያን፡
(col. 2) እለ፡ ፪ሆሙ፡ እደዊሆሙ፡ የማናውያን፡ ኵሎሙ፡ወኵሎሙ፡ እሉ፡ ወጻፍያን፡ በሞጸፍተ፡ ዕብን፡ወየሐዩጱ፡ ስእርተ፡ ወኢይስሕቱ፡ ወተኈለቁ፡ኵሎሙ፡ ደቂቀ፡ ፳ኤል፡ እንበለ፡ ደቂቀ፡ ብንያሚ፡፵፼ብእሲ፡ ፀዋሬ፡ ኵናት፡ ወኵሎሙ፡ እሉ፡ እደው፡ መስተቃትላን፡ ወተንሥኡ፡ ወዓርጉ፡ ውስተ፡ቤቴል፡ ወተሰአሉ፡ ኀበ፡ እግዚአብሔር፡ ወይቤሉ፡ ደቂቀ፡ ፳ኤል መኑ፡ የዓርግ፡ ለነ፡ መስፍን፡ዘይታቃተሎሙ፡ ለነ፡ ለብንያሚ፡ ወይቤሎሙ፡እግዚአብሔር፡ ይሁዳ፡ ይዕርግ፡ ለክሙ፡ መስፍነ። ወተንሥኡ፡ ደቂቀ፡ ፳ኤል፡ ወኃደሩ፡ላዕለ፡ገባኦን፡ ወወፅኡ፡ ኵሎሙ፡ እደው፡ ፳ኤል፡ ውስተ፡ቀትል፡ ምስለ፡ ብንያሚ፡ ወተአኃዝዎሙ፡ በገባኦን፡ ወወፅኡ፡ ደቂቀ፡ ብንያሚ፡ እምሀገር፡ ወቀተሉ፡ እም፳ኤል፡ ፪፼ወ፳፻ብእሴ፡ ይእተ፡ አሚረ፡ እለ፡ ወድቁ፡ ውስተ፡ ምድር፡ ወተጻንዑ፡ደቂቀ፡ ፳ኤል፡ ወዳግመ፡ ወፅኡ፡ ይትቃተሎ፡ውስተ፡ ዝንቱ፡ መካን፡ ኀበ፡ ተቃተሉ፡ አመ፡ ቀዳሚት፡ ዕለት፡ ህየ፡ ወዓርጉ፡ ደቂቀ፡ ፳ኤል፡ ወበከዩ፡ ቅድመ፡ እግዚአብሔር፡ እስከ፡ ሰርክ፡ ወሰእሉ፡ ኀበ፡ እግዚአብሔር፡ ወይቤሉ፡ ንድግምኑ፡ ዓዲ፡ ተቃትሎ፡ ምስለ፡ ብንያሚ፡ እሁነ።ወይቤሎሙ፡ እግዚአብሔር፡ ዕርጉ፡ ኀቤሆሙ፡ወመጽኡ፡ ደቂቀ፡ እስራኤል፡ ኀበ፡ ብንያሚ፡ አመ፡ ሳኒታ፡ ዕለት፡ ወወፅአ፡ ብንያሚ፡ ወተቀበልዎሙ፡ ወተቃተልዎሙ፡ አመ፡ ሳኒታ፡ ዕለት፡እምገባዖን፡ ወቀተሉ፡ እምኔሆሙ፡ ፼ወ፹፻ብእሴ፡ እለ፡ ወድቁ፡ ውስተ፡ ምድር፡ ወኵሎሙ፡እለ፡ ይፀውሩ፡ ኵናተ፡ ወዓርጉ፡ ኵሎሙ፡ ደቂቀ፡

(col. 1) ፳ኤል፡ ወኵሉ፡ ሕዝብ ወሖሩ፡ ውስተ፡ ቤቴል፡ ወበከዩ፡ ወነበሩ፡ ህየ፡ ቅድመ፡ እግዚአብሔር፡ወጾሙ፡ እስከ፡ ሰርክ፡ ደቂቀ፡ ፳ኤል፡ ወአዕረጉ፡ መሥዋዕተ፡ መድኃኒት፡ ለእግዚአብሔር፡ ወተሰእሉ፡ ደቂቀ፡ ፳ኤል፡ ኀበ፡ እግዚአብሔር፡ ወሀለወት፡ ህየ፡ ታቦተ፡ እግዚአብሔር፡ በእማንቱ፡መዋዕል፡ ወፊንሐሰ፡ ወልደ፡ አልዓዛር፡ ወልደ፡አሮን፡ ይቀውም፡ ቅድሜሃ፡ በእማንቱ፡ መዋዕል፡ ወይቤሉ፡ ንድግምኑ፡ ዓዲ፡ ወፂአ፡ ውስተ፡ ቀትል፡ ምስለ፡ ደቂቀ፡ ብንያሚ፡ እሁነ፡ አውንኅድግ፡ ወይቤሎሙ፡ እግዚአብሔር፡ ዕርጉ፡እስመ፡ ጊሠመ፡ አገብኦሙ፡ ውስተ፡ እዴክሙ፡ወአንበሩ፡ ደቂቀ፡ ፳ኤል፡ እለ፡ የዓግትዋ፡ለገባዖን፡ ዓውዳ፡ ወተአኃዝዎሙ፡ ደቂቀ፡ ፳ኤል፡ ለብንያሚ፡ አመ፡ ሳልስት፡ ዕለት፡ ወተቃተልዎሙ፡ በኀበ፡ ገባዖን፡ ከመ፡ ቀዲሙ።ወወፅኡ፡ ደቂቀ፡ ብንያሚ፡ ወተቀበልዎሙ፡ ለሕዝብ፡ ወጐዩ፡ እምኀበ፡ ሀገር፡ ወአኃዙ፡ ይትቃተሉ፡ እምሕዝብ፡ ከመ፡ ቀዲሙ፡ በውስተ፡ፍኖት፡ አሐቲ፡ እንተ፡ ተዓርግ፡ ለቤቴል፡ ወአሐቲ፡ እንተ፡ ታዓርግ፡ ለገባዖን፡ በውስተ፡ገዳም፡ የአክሉ፡ ፴፼ብእሲ፡ እም፳ኤል፤ ወይቤሉ፡ ደቂቀ፡ ብንያሚ፡ ይመውቱ፡ ቅድሜነ፡ ከመ፡ ቀዲሙ። ወይቤሉ፡ ደቂቀ፡ ፳ኤል፡ንጕየይ፡ ወናርኅቆሙ፡ እምሀገር፡ ውስተ፡ ፍናዌ፡ ወተንሥኡ፡ ኵሎሙ፡ እደወ፡ ፳ኤል፡እመካኖሙ፡ ወተቃተሎ፡ በበዓልታምር፡ወማዕገቶሙኒ፡ ለ፳ኤል፡ ተበዓሱ፡ በመካኖሙ፡ እምዓረቢሃ፡ ለገባዖን፡ ወገብኡ፡ እን
(col. 2) ተ፡ ቅድሜሃ፡ ለገባዖን፡ ፼ብእሲ፡ ኅሩያን፡ እም፳ኤል፡ ወጸገዓ፡ ቀትል፡ ወእሙንቱሰ፡ ኢያእመሩ፡ ከመ፡ በጽሐቶሙ፡ እከዩሆሙ፡ ወአውደቆሙ፡ እግዚአብሔር፡ ለብንያሚ፡ ቅድመ፡ ፳ኤል፡ ወቀተልዎሙ፡ ደቂቀ፡ ፳ኤል፡ ለብንያሚ፡፲፼ወ፶፻ወ፩፻ወኵሎሙ፡ እለ፡ ይፀውሩ፡ ኵናተ፡ ወርእየ፡ ብንያሚ፡ ከመ፡ (ተ)ቀትለ፡ ወወሀብዎሙ፡ ፳ኤል፡ መካነ፡ እስመ፡ ተአመኑ፡ በማዕገቶሙ፡ ዘሤሙ፡ ላዕለ፡ ገባዖን፡ ወሖሩ፡ እልክቱ፡ እለ፡ ዓገቱ፡ ወቀተልዋ፡ በሀገር፡ በአፈ፡ ሐፂን፡ ወአዘዝዎሙ፡ ለ፳ኤል፡ ለእለ፡ የዓግቱ፡ ከመ፡ በሐፂን፡ ይቅትልዎሙ፡ ወያዕርግዋ፡ ለጢሰ፡ ሀገር፡ ከመ፡ ማኅፈድ፡ ወ(ት)መይጡ፡ እደወ፡ ፳ኤል፡ በውስተ፡ ቀትል፡ ወለብንያሚሰ፡ አኃዝዎ፡ ይቅትልዎ፡ እደወ፡ ፳ኤል፡ወየአክሉ፡ ፮፻ብእሲ፡ እስመ፡ ይቤ፡ እንበለ፡ ይቅትሉኒ፡ ቀተልክዎሙ፡ በቅድሜየ፡ ከመ፡ ቀትል፡ ዘቀዲሙ፡ ወዝክቱ፡ ጢሰ፡ ማኅፈድ፡ የዓር፡ ግ፡ እምሀገር፡ ከመ፡ ዓምድ፤ ወነጸረ፡ ብንያሚ፡ ድኅሬሁ፡ ወናሁ፡ ዓርገ፡ ጥፍዓተ፡ ሀገር፡ውስተ፡ ሰማይ፡ ወተመይጡ፡ እደወ፡ ፳ኤል፡ወተወላወሉ፡ ደቂቀ፡ ብንያሚ፡ ወርእዩ፡ ከመ፡በጽሐቶሙ፡ እክዪሆሙ፡ ወነቅዑ፡ ቅድሜሆሙ፡ ለ፳ኤል፡ ውስተ፡ ፍኖተ፡ ገዳም፡ ወበጽሖሙ፡ ቀትል፡ ወእለሂ፡ እምሀገር፡ ቀተልዎሙ፡በማዕከሎሙ፡ ወቀተልዎሙ፡ ለብንያሚ፡ወአጥፍዕዎሙ፡ ወደምሰሶ፡ ደምስሰክዎሙ፡በቅድመ፡ ገባዖን፡ መንገለ፡ ጽባሒሃ፡ ወወድቁ፡እ(ም)ብንያሚ፡፼ወ፹፻ብእሲ፡ ወኵሎሙ፡ ጽኑ

(col. 1) ዓን፡ እደው፡ ወነ(ት)ቅዑ፡ ወጐዩ፡ ኀበ፡ ኰኵሐ፡ራሞን፡ ወአረይዎሙ፡ በፍኖት፡ ፶፻የብእሲ፡ ወዴገንዎሙ፡ ወቀተልዎሙ፡ እስከ፡ ጌዴዓም፡ ወቀተሉ፡ እምኔሆሙ፡ ፩፻ብእሴ፡ ወኮኑ፡ ኵሎሙ፡ እለ፡ ወደቁ፡ እምብንያሚ፡ ፪፼ወ፶፻ብአሲ፡ እለ፡ ይፀውሩ፡ ኲናተ፡ በይእቲ፡ ዕለት፡ ወኲሎሙ፡ እሉ፡ እደው፡ ጽኑዓን፡ ወነትዑ ወጐዩውስተ ኰኵሐ፡ ራሞን፡ (፮፻ ብእሲ ወነበሩ ውስተ ኰኵሐ ሬሞን) ፬አውራኃ፡ ወዓፀው ዎሙ፡ ሰብአ፡ ፳ኤል፡ ለደቂቀ፡ ብንያሚ፡ ወቀተልዎሙ፡ በአፈ፡ ሐፂን፡ ወለሀገሮሙኒ፡ ወለእንሰሳሆሙኒ፡ ወለኵሉ፡ ዘተረክበ፡ ውስተ፡ አህጉር፡ ወለአህጉሪሆሙኒ፡ እለ፡ ረከቡ፡ አውዓይዎን፡ በእሳት። ምዕራፍ፡ ፳፡ ወተመሐሉ፡ ሰብአ፡ ፳ኤል፡ በመሴፋ፡ እንዘ፡ ይብሉ፡ ከመ፡ ኢየሀብ፡ብእሲ፡ እምኔነ፡ ወለቶ፡ ለብንያሚ፡ ያስተ፡ ዋሰብ፡ወሖሩ፡ ኵሉ፡ ሕዝብ፡ ውስተ፡ ቤቴል፡ ወነበሩ፡እስከ፡ ሰርክ፡ ቅድመ፡ እግዚአብሔር፡ ወጸርሑ፡ወበከዩ፡ ዓቢየ፡ ብካየ፡ ወይቤሉ፡ ለምንት፡እግዚኦ፡ ኮነት፡ ዛቲ፡ በው{ስ}ስተ፡ ፳ኤል፡ ከመ፡ ትፃእ፡ ዮም፡ አሐቲ፡ ሕዝብ፡ እም፳ኤል፡ወእምዝ፡ በሳኒታ፡ ጌሡ፡ ሕዝብ፡ ወነደቁ፡ በህየ፡ ምሥዋዓ፡ ወአዕረጉ፡ መሥዋዕተ፡ መድኃኒት፡ ወይቤሉ፡ ደቂቀ፡ ፳ኤል መኑ፡ ዘኢዓርገ፡እማህበር፡ እምኵሉ፡ ሕዝበ፡ ፳ኤል፡ ኀበ፡ እግዚአብሔር፡ እ(ስ)መ፡ ዓቢይ፡ መሐላሆሙ፡ከመ፡ ዘኢዓርገ፡ ኀበ፡ እግዚአብሔር፡ ውስተ፡መሴፋ፡ ሞተ፡ ይሙት፡ ይቤሉ፡ ወተዓረቅዎ፡ ደቂቀ፡ ፳ኤል፡ ለብንያሚ፡ እኁሆሙ፡ ወይቤሉ፡ ትወፅእኑ፡ ዮም፡ አሐቲ፡ ሕዝብ፡ እም፳ኤ
(col. 2) ል፡ ምንተ፡ እንከ፡ ንሬስዮሙ፡ ለእለ፡ ተርፉ፡ በእንተ፡ አንስት፡ ናሁ፡ መሐልነ፡ ንሕነ፡ በእግዚአብሔር፡ ከመ፡ ኢነሀቦሙ፡ እምአዋልዲነ፡ ያውስቡ፡ ወይቤሉ፡ መኑ፡ እምአኃዊነ፡ ሕዝበ፡ ፳ኤል፡ዘኢዓርገ፡ ኀበ፡ እግዚአብሔር፡ ውስተ፡ መሴፋ፡ወናሁ፡ ፩ብእሲ፡ ኢመጽኦ፡ እምኢያቢስ፡ ዘገለዓድ፡ ውስተ፡ ማኅበሮሙ፡ ወተፋቀዱ፡ ሕዝብ፡ወናሁ፡ ፩ብእሲ፡ ዘእምኢያቢስ፡ ዘገለዓድ፡ ኢሀለወ፡ ወለእኩ፡ ህየ፡ ማህበሮሙ፡ ፼ወ፳፻ብእሴ፡እምደቂቀ፡ ኃይል። ወአዘዝዎሙ፡ እንዘ፡ ይብሉ፡ሑሩ፡ ወቅትሉ፡ ኵሎ፡ እለ፡ ይነብሩ፡ ውስተ፡ ኢያቢስ፡ ዘገለዓድ፡ በአፈ፡ ሐፂን፡ ወአንስትኒ፡ ወሕዝበኒ፡ ከመዝ፡ ገብሩ፡ ኵሎ፡ ተባዕተ፡ ወኵሎ፡አንስተ፡ እለ፡ የአምራ፡ ብእሴ፡ ቀተሉ። ወረከቡ፡እምእለ፡ ይነብሩ፡ ውስተ፡ ገለዓድ፡፬፻ አዋልደ፡ደናግለ፡ እለ፡ ኢየአምራ፡ ብእሴ፡ ወአምጽእዎን፡ውስተ፡ ትዕይንት፡ ውስተ፡ ሴሎ፡ ውስተ፡ ምድረ፡ ከነዓን፡ ወለአኩ፡ ኵሉ፡ ማህበሮሙ፡ ኀበ፡ብንያሚ፡ እለውስተ፡ ኰኵሐ፡ ራሞን፡ ወጸውዕዎሙ፡ በሰላም፡ ወገብኡ፡ ብንያሚ፡ ኀበ፡ ደቂቀ፡፳ኤል፡ በእማንቱ፡ መዋዕል፡ ወወሀብዎሙ፡አንስተ፡ እለ፡ አሕየዉ፡ እም፡ አንስተ፡ ኢያቢስ፡ዘገለዓድ፡ ወሠምሩ፡ በዝንቱ፡ ወሕዝብኒ፡ተኳነንዎሙ፡ ለብንያሚ፡ እስመ፡ ገብረ፡ እግዚአብሔር፡ ቀትለ፡ በውስተ፡ ሕዝበ፡ ፳ኤል፡ ወይቤሉ፡ ሊቃናተ፡ ማኅበር፡ ምንተ፡ ንግበር፡በእንተ፡ እለ፡ ተርፉ፡ ሕዝብ፡ በበይነ፡ አንሰት፡እስመ፡ ጠፍአ፡ አንስት፡ እብንያሚ፡ ወይቤሎ፡ ርስተ፡ ተረፈ፡ ለብንያሚ፡ ኢትደምሰስ፡

(col. 1) ሕዝብ፡ እም፳ኤል፡ ወንሕነኒ፡ ኢንክል፡ ውሂቦቶሙ፡ አንሰተ፡ እምአዋልዲነ፡ እስመ፡ መሐሉ፡ደቂቀ፡ ፳ኤል፡ እንዘ፡ ይብሉ፡ ርኑም፡ ውእቱ፡ ዘይሁብ፡ ብእሲተ፡ ለብንያሚ፡ ወይቤሉ፡ በዓለ፡ እግዚአብሔር፡ በሴሎ፡ እመዋዕል፡ በበመዋዕሊሁ፡ ውእቱ፡ እመንገለ፡ መስዓ፡ ለቤቴል፡ ወበጽባሒሃ፡ ለፍኖት፡ እንተ፡ ታዓርግ፡ እምቤቴል፡ለሰቂማ። ወእመንገለ፡ ዓዜባ፡ ለሌብና፡ ወአዘዝዎሙ፡ ለደቂቀ፡ ብንያሚ፡ ወይቤልዎሙ፡ሑሩ፡ ወተኃብኡ፡ ውስተ፡ ዓፀዳ፡ ወይን ወተዓቀቡ፡ አዋልዲሆሙ፡ ለእለ፡ ይነብሩ፡ውስተ፡ ሴሎ፡ እንዘ፡ ይትዋነያ፡ በመሰንቆ፡ ወትወፅኡ፡ እምዓፀደ፡ ወይን፡ወምሥጡ፡ ለክሙ፡ አንስተ፡ እምአዋልዴ፡ ሴሎ፡ ወእትዉ፡ውስተ፡ ብንያሚ፡ ወለእመ መጽኡ፡ አበዊሆ፡ን፡ ወለኃዊሆን፡ ይሳነኑክሙ፡ ንብሎሙ፡ መሐርዎሙ፡ እስመ፡ ኢያውፅኡ፡ አንስቲያሆሙ፡ እምቀትል፡ እስመ፡ አኮ፡ አንትሙ፡ ዘወሀብክዎሙ፡ በእማንቱ፡ መዋዕል፡ ኢት{ን}ነስሑ። ወገብሩ፡ ከማሁ፡ ደቂቀ፡ ብንያሚ፡ ወነሥኡ፡ አንስተ፡ ወኊላቌሆሙ፡ እምለ፡ ይትዋነያ፡ ወተማሰጥዎን፡ ወአተዉ፡ ወገብኡ፡ ውስተ፡ ርስቶሙ፡ ወነደቁ፡ ሎሙ፡ አህጉረ፡ ወነበሩ፡ ውስቴቶን። ወእተዉ፡ እምህየ፡ ደቂቀ፡ ፳ኤል፡ ብእሲ፡ ብእሲ፡ ውስተ፡ ሕዝቡ፡ወውስተ፡ ነገዱ፡ ወእተዉ፡ እምህየ፡ ብእሲ፡ብእሲ፡ ውስተ፡ ርስቱ። ወበእማንቱ፡ መዋዕል፡ አልቦሙ፡ ንጉሥ፡ ለ፳ኤል፡ ብእሲ፡ብእሲ፡ ዘአደሞ፡ ቅድመ፡ አዕይንቲሁ፡ ይ
(col. 2) ገብር።፡ ተፈጸመ ኦረት ዘመሳፍንት።ወለእግዚአብሔር፡ ስብሐት፡ ለዓለመ፡ ዓለም፡አሜን። ፡ ፡

